
დღეს ყვარელში გაიმართება ილია ჭავჭავაძის
დაბადებიდან 185-ე წლისთავის აღსანიშნავი `ილიაობა~

საიუბილეო ღონისძიება დაიწყება ქ. ყვარლის შემოსასვლელში 
ილია ჭავჭავაძის განახლებულ და კეთილმოწყობილ ბარელიეფთან, 
სადაც  ჩატარდება გახსნის ცერემონია.

შემდგომ, ილია ჭავჭავაძის სახელმწიფო მუზეუმში გაგრძე-
ლდება დაგეგმილი ღონისძიებები და უპირველესად, ილია მართლის 
სულის მოსახსენიებელი პარაკლისი ჩატარდება. გაიხსნება ილია ჭა-
ვჭავაძის ბიუსტი. გაიმართება ურთიერთთანამშრომლობის მემორა-
ნდუმის ხელის მოწერის ღონისძიება ლატვიის მუნიციპალიტეტ ტუ-
კუმსთან. აქვე მოხდება ილიას სახელზე დაწურული ღვინის ქვევრის 
გახსნა და სტუმრებს გაუმასპინძლდებიან ტრადიციული კახური 
კერძებით და ტკბილეულით.

13.00 საათიდან დღესასწაული გაგრძელდება `ილიას ტბაზე~, 
სადაც დაგეგმილია მრავალი სახის აქტივობები. ზეიმის მონაწილე-
ებს შეეძლებათ ნახონ ადგილობრივი თემების ხელნაკეთი ნივთების, 
სამეწარმეო კომპანიების პროდუქტების გამოფენა-გაყიდვა, ასევე 
მოხდება ღვინის დაჭაშნიკება, ყვარლის მუნიციპალიტეტის სო-

ფლები კეთილმოწყობილ ფაცხებში სტუმრებს გაუმასპინძლდებიან 
თათარითა და ჩურჩხელით, გემრიელი კახური კერძებით.

ადგილობრივი ფოლკლორული სიმღერებისა და ცეკვის ანსამ-
ბლები შეასრულებენ ტრადიციულ სიმღერებსა და ცეკვებს.

ასევე, საკონცერტო პროგრამაში მონაწილეობას მიიღებს ღა-
მის შოუს ბენდი.

ღვაწლმოსილ და განსაკუთრებული დამსახურების მქონე ყვარ-
ლელებს მიენიჭებათ ყვარლის საპატიო მოქალაქის წოდება.

ყვარლის მუნიციპალიტეტის მერია, ძალისხმევას არ დაიშუ-
რებს იმისთვის, რომ სიახლეებით გაჯერებული აქტივობები წარმო-
ადგინოს სტუმრებისა და თანამოქალაქეების საზეიმო განწყობილე-
ბის ასამაღლებლად. ამიტომ, საჭიროა თითოეულმა ჩვენთაგანმა 
გამოვიჩინოთ გულისხმიერება, აქტიური მონაწილეობა მივიღოთ 
საქართველოს უგვირგვინო მეფის საიუბილეო ღონისძიებებში და 
სათანადო პატივი მივაგოთ მის ხსოვნას.

ყველას მოუთმენლად გელით `ილიაობის~ დღესასწაულზე!

სახალხო დღესასწაულის პროგრამაშია:

ილიას თანამდევი და უკვდავი სული კვლავაც 
დასტრიალებს საქართველოს ცის თავანს და 

ეხმარება ჩვენი ერის სულიერ აღდგომას

ყვარლის მუნიციპალიტეტის მევენახეებმა
65 500 ტონამდე ყურძნის მოსავალი აწარმოეს 
და 85 მილიონ ლარამდე შემოსავალი მიიღეს

ილია ჭავჭავაძის სახელობის ყვარ-
ლის სახელმწიფო მუზეუმს, არსებობის 
მანძილზე მრავალი ღირსეული ადამიანი 
ემსახურებოდა, რომელთაც მნიშველო-
ვანი კვალი დატოვეს მუზეუმის ცხოვრე-
ბაში. ამ მრავალთაგან, ერთერთია – იოანე 
ნათლისმცემლის სახელობის, ჭავჭავაძი-
ანთ საგვარეულო ეკლესიის მოძღვარი, 
დეკანოზი ბენიამინ ჩიხორლიშვილი. იგი 
ბევრი საინტერესო მოვლენის მომსწრეა 
და უამრავი მოგონება აკავშირებს მუზე-
უმში გატარებულ წლებთან.

მამა ბენიამინი, ინტელექტით გამო-
რჩეული, საუკეთესო რესპონდენტი გახ-

სამეურნეო წელი დასასრულს მიუა-
ხლოვდა და გარემოს დაცვისა და სოფლის 
მეურნეობის სამინისტროს ყვარლის სა-
ინფორმაციო-საკონსულტაციო ცენტ-
რის უფროსს ნიკოლოზ ბერიაშვილს 
ვთხოვეთ ესაუბრა ერთიანი აგროპრო-
ექტის ფარგლებში განხორციელებული 
პროექტების, ყვარლის მუნიციპალიტე-
ტის სოფლის მეურნეობაში წარმოებული 
პროდუქციის რაოდენობის და მისი რეა-
ლიზაციიდან მიღებული შემოსავლების, 
მომავლის პროგრამების შესახებ.

– ბატონო ნიკოლოზ, საქართველოს 
მთავრობა ბოლო წლების განმავლობაში, 
ყოველნაირად ცდილობს პროგრამების 
მეშვეობით დაეხმაროს ამ სფეროში და-
საქმებულ ფერმერებს, წვრილი მეურ-
ნეობების მფლობელ ადამიანებს, რათა 
აწარმოონ მაღალხარისხოვანი პროდუქ-
ცია თანამედროვე მოთხოვნების გათვა-
ლისწინებით.

რა რაოდენობის პროდუქცია მოიყვა-
ნეს მიმდინარე წელს ყვარლის მუნიციპა-
ლიტეტის ფერმერებმა და რეალიზაციით 
მიღებული შემოსავლები როგორია.ყვარ-
ლის მუნიციპალიტეტში ორგანიზებუ-
ლად თუ ჩატარდა რთველი, ხომ არ იყო 
ხელისშემშლელი ფაქტორები. საკუთარი 
მოხმარებისთვის დაწურულ ყურძენს 
თუ რეალიზებულს დავამატებთ სულ 
რამდენი ტონა ყურძენი მოიკრიფა ყვარ-
ლის მუნიციპალიტეტში, კონკრეტულად 
ვაზის ჯიშების მიხედვით?

– 2022 წლის რთველი წარმატებით 
დასრულა, როგორც ყვარლის მუნიციპა-
ლიტეტში, ასევე მთელი ქვეყნის მასშტა-
ბით, ყურძნის მოსავალი ფაქტობრივად 
დაბინავებულია. ამ ეტაპისთვის მუნიცი-
პალიტეტის მასშტაბით 58 231.28 ათასა-
მდე ტონა ყურძენი გადამუშავდა ღვინის

ლავთ ჩვენი გაზეთის და საიუბილეო ნომ-
რისათვის ამიტომაც ვთხოვეთ გამოენახა 
დრო ინტერვიუს ჩასაწერად.

წმინდა ილია მართლის ქვეყნისა და 
ერის წინაშე დამსახურებაზე, მის უდი-
დეს ღვაწლზე გვესაუბრება იოანე ნათ-
ლისმცემლის სახელობის, ჭავჭავაძეანთ 
საგვარეულო ეკლესიის მოძღვარი, დეკა-
ნოზი მამა ბენიამინი.

– მამაო ბენიამინ, თქვენ ერის უგვირ-
გვინო მეფის, ილია მართლის ნააკვნარში 
გაატარეთ ახალგაზრდობა და მისი შე-
მოქმედების, მოღვაწეობის ამსახველ 
მუზეუმში არსებულ ფონდებში ხართ 

გარკვეული, კონკრეტულად რა წვლილი 
მიუძღვის საქართველოს და ჩვენი ერის 
წინაშე?

– მრავალი ღირსეული შვილი ჰყოლია 
ჩვენს სამშობლოს, მაგრამ მაინც სულ 
სხვაა წმინდა ილია მართალი ქართველ-
თათვის. იგი არა მარტო ტკბილ ხმათათ-
ვის მოვლენილი მგოსანი იყო, არამედ 
ერის წიმანძღოლი და მისი სულიერი მამა, 
რომელიც ამბობდა: `მე ცა მნიშნავს და 
ერი მზრდის მიწიერი ზეციერსა, ღმერ-
თთან მისთვის ვლაპარაკობ, რომ წარვუ-
ძღვე წინა ერსა~; და მართლაც, წმინდა 
ილია მართალი, მთელი ნახევარი საუკუნე 
თავდადებით ემსახურებოდა მშობელ 
ხალხს, მისი გათვითცნობიერებისა და გა-
ნთავისუფლების საქმეს. მან მარტომ იტ-
ვირთა ჯვარი სრულიად საქართველოსი 
და ღირსეულად ზიდა იგი წიწამურამდე, 
საქართველოს გოლგოთამდე.

იტვირთა რა რედაქტორობა `საქა-
რთველოს მოამბისა~ და ̀ ივერიისა~, ამით 
მან გზა გაუხსნა ნათელ აზრსა და გონე-
ბას და აზიარა ერი ჭეშმარიტებას.

სათავეში ჩაუდგა ბანკს, რომელიც 
სათავადაზნაურო ბანკად იწოდებოდა, 
მაგრამ სინამდვილეში ეს იყო პირველი 
სახალხო ბანკი, რომლის მონაგებ თანხე-
ბსაც იგი საქველმოქმედო საქმეებს ახმა-
რდა.

დაარსა და სათავეში ჩაუდგა თეატრა-
ლურ საზოგადოებას, რადგან თეატრი იმ  
დროს ერთადერთი ადგილი იყო, `სადაც

gagrZeleba me-4 gv.-ze

gagrZeleba me-12 gv.-ze

კახეთში, მაშინდელი თელავის მაზრის 
სოფელ ყვარელში, 1837 წლის 27 ოქტომ-
ბერს (ძვ. სტ.) დაიბადა დიდი ქართველი 
მწერალი და მოაზროვნე ილია ჭავჭავაძე.

`აწ მომწონს თავი, მეგობრებო,
რომ დაბადება

თქვენ შორისა მხვდა,
ბუნებისა თქვენის ვარ შვილი,

გრიგალთა, მეხთა, ქუხილთ შორის 
ქართვლად გაზრდილი...~

_ ასე მიმართავდა ილია თავის მშო-
ბლიურ მხარეს ლექსში: ̀ ყვარლის მთებს~.

ყვარელი, სადაც გაატარა მომავალმა 
პოეტმა ბავშვობა და სიყმაწვილე, საუ-
კუნეების მანძილზე იყო საქართველოს 
აღმოსავლეთი საზღვრების კარიბჭე, რო-
მელიც იცავდა ჩვენს ქვეყანას მომხვდური 
მტრის ამაოხრებელი შემოსევებისაგან და 
რბევებისაგან. ამის დასტურად აქ დღემდე 
არის შემორჩენილი ძველი ბურჯებიანი 
ციხე-გალავანი და კოშკები...

ილიას პოეტურ მეხსიერებაში ღრმად 
აღბეჭდილა კახეთში, ალაზნის პირას 
გატარებული სიყმაწვილის დაუვიწყარი 
დღეები და აკი 1859 წელს არტურ ლა-
ისტის სიტყვები რომ მოვიშველიოთ, და-
წერა კიდეც უმშვენიერესი ლექსი `ალა-
ზანს~, რომლის მსგავსი კახეთზე არც 
მანამდის და არც შემდეგ დაწერილა:

`მდინარევ, ჩემის მშობლიურ მთის 
ცრემლით შემდგარო!

აწ შენს კიდეზედ ვდგევარ, დაგცქერ 
მე, მეგობარო!

დაგცქერ ჭმუნვითა და შენს წყალში 
ვეძებ ჩემს წარსულს,

დროთა ბრუნვისგან შენ ზვირთთ
შორის დამარხულს, დანთქმულს.

რაც კი არს ჩემ-წინ, მომაგონებს მას, 
რაც დავკარგე

და რის წუხილიც უნუგეშოდ გულში 
ღრმად ჩავრგე!~..

ჭავჭავაძეთა გვარი საისტორიო წყა
როებში XV საუკუნიდან, კერძოდ, ალექსან-
დრე I დიდის დროიდან მოიხსენება. გადმო-

ილია ჭავჭავაძე – საქართველოს
უგვირგვინო მეფე

ცემების მიხედვით, ილიას წინაპრები-ჭავ-
ჭავაძიანთა ერთი მთავარი შტო-ისტორი-
ული კახეთის მთიულეთის (ერწო-თიანეთი 
ფშავ-ხევსურეთით) მხრიდან უნდა იყვნენ 
ჩამოსახლებულნი XVI საუკუნის დამდეგს, 
ლევან I მეფობის დროს, სახელდობრ, 1529 
წელს კახეთის ბარში – ალაზნის გაღმა მხა-
რეში ყვარელ-შილდაში და სამშობლოსა და 
მეფის სამსახურში გამოჩენილი განსაკუთ-
რებული გმირობისა და მამაცობისათვის 
კახეთის მეფე კონსტანტინეს თავადობაც 
მათთვის აქ უბოძებია 1726 წელს. ამიტო-
მაცაა ისინი კახეთის თავადობის ღირსე-
ბით ჩაწერილნი 1783 წელს გეორგიევსკში 
დადებული რუსეთ საქართველოს ტრაქტა-
ტისათვის თანდართულ ქარლთ-კახეთის 
თავად-აზნაურთა სიაში, რომელიც ერეკლე 
II მიერ არის დამტკიცებული.

კახეთის თავადი ჭავჭავაძეები იყვნენ 
`ორ გვარად~ – წინანდლისა და ყვარ-
ლისა. წინადლის შტოს ეკუთვნოდნენ 
ცნობილი პოლიტიკური მოღვაწე გარსე-
ვან ჭავჭავაძე (ვისაც ერეკლე II მიანდო 
1783 წელს გეორგიევსკში რუსეთ-საქა-
რთველოს ტრაქტატზე ხელის მოწერა, 
შემდეგ კი ქარლთ კახეთის სამეფოს დეს-
პანად გაგზავნა რუსეთის სამეფო კარზე 
პეტერბურგში), მისი ვაჟი-გამოჩენილი 
ქართველი პოეტი-რომანტიკოსი ალექსა-
ნდრე ჭავჭავაძე, ამ უკანასკნელის სილა-
მაზით განთქმული ასულნი-ნინო ჭავჭა-
ვაძე-გრიბოედოვისა, ეკატერინე ჭავჭა-
ვაძე-დადიანისა, სოფიო ჭავჭავაძე-ბარონ 
ნიკოლაისა და ერთადერთი ძე – დავით 
ჭავჭავაძე...

ალექსანდრე ჭავჭავაძის პოეზიით გა-
ტაცებული ჭაბუკი ილია თავის დიდ წინა-
მორბედზე 1860 წელს დაწერს:

`მისი ლექსი შვებით, ლხენით
ხან მეჯლისში მოჰფრინდება,
გულს ჩაგეკვრის, ჰლაღობს, ჰხარობს,
გამღერებს და ამღერდება...~

gagrZeleba me-3 gv.-ze

გილოცავთ ყველას ღირსშესანიშნავ თარიღს!
ძვირფასო თანამოქალაქენო, ერის უდიდესი წინაპრის, წინამძღოლის და სულიერი 

მამის ილია ჭავჭავაძის დაბადების დღე – 8 ნოემბერი უაღრესად მნიშვნელოვანი თარი-
ღია სრულიად საქართველოს მოსახლეობისათვის, ამიტომ თავი მოვალედ ჩავთვალეთ 
შეგხმიანებოდით.

გულწრფელად ვუერთდებით თქვენს სადღესასწაულო განწყობას და ყვარლის მუ-
ნიციპალიტეტის მერიის, საკრებულოს სახელით გილოცავთ `ილიაობას~, ერის უგვირ-
გვინო მეფის, წმინდა ილია მართლის დაბადებიდან 185 წლისთავს.

ღმერთმა დაგლოცოთ და ამ ბრწყინვალე დღის სიხარული არ მოგაკლოთ თქვენ და 
სრულიად საქართველოს.

გივი ზაუტაშვილი,
ყვარლის მუნიციპალიტეტის მერი

ილია მზექალიშვილი,
ყვარლის მუნიციპალიტეტის 
საკრებულოს თავმჯდომარე

ღვინის ფესტივალი ყვარელში
საქართველოს პრემიერ-მინისტრის, 

ირაკლი ღარიბაშვილის ინიციატივით, 
საქართველოს ოცდახუთ ქალაქში ღვი-
ნის ფესტივალები ერთი კვირის განმა-
ვლობაში მიმდინარეობდა. დასკვნით 
ეტაპზე, ფესტივალი `ღვინის დღეები 
საქართველოში~ გაიმართა ყვარელში, 
ილია ჭავჭავაძის სახელმწიფო მუზეუმში. 
ეთნოგრაფიული შტრიხები ამშვენებდა 
ღონისძიების ჩატარების ადგილს. გამო-
ფენილი იყო შემოდგომის ნობათი – ხილ 
– ბოსტნეული, ჩვენი კუთხის ყოფისთვის 
დამახასიათებელი ხალხური რეწვის ნი-
მუშები, მზადდებოდა ტრადიციული კერ-
ძები. წარმოდგენილი იყო ადგილობრივ 
მეწარმეთა პროდუქცია სხვადასხვა სახის 
ღვინოებით. ფესტივალის მონაწილეებს 
საშუალება ჰქონდათ დაეგემოვნებინათ 
აქ წარმოდგენილი ღვინოები, მონაწილე-
ობა მიეღოთ ჩურჩხლის ამოვლებაში და 
სხადასხვა აქტივობებში. 

ახალი ფესტივალი "ღვინის დღე-
ები" ყვარელში ჯგუფების – `ურსას~ და 
`სტუმრების~ გრანდიოზული კონცე-
რტით დასრულდა.

2022 წლის 12-13 ოქტომბერს თბი-
ლისში ჩატარდა ღვინის საერთაშორისო 
კონკურსი – IWSC.

კონკურსზე 487 ქართული ღვინო 
დარეგისტრირდა. ოქროს, ვერცხლის და 
ბრინჯაოს მედლების მოსაპოვებლად კო-
ნკურსში 150-ზე მეტი დიდი, საშუალო და 
მცირე კომპანია მონაწილეობდა.

IWSC უფრო მეტია, ვიდრე კონკუ-
რსი – ეს არის ღვინისა და ალკოჰოლური 
სასმელების საერთაშორისო საზოგადო-
ება, რომელიც ორიენტირებულია ადამი-
ანებსა და გამოცდილებაზე.

IWSC არა მხოლოდ აჯილდოებს საუ-
კეთესოებს, არამედ ეძებს აქამდე უცნობ 
ტალანტებს და ეხმარება დიდ თუ მცირე 
პარტნიორებს, მიაღწიონ დასახულ მიზ-
ნებსა და ამოცანებს.

კონკურსი დაარსდა დიდ ბრიტა-
ნეთში 1969 წელს, ავსტრიელი ღვინის ქი-
მიკოსის, ანტონ მასელის მიერ. კონკურსს 
გააჩნია 50 წელზე მეტი გამოცდილება სა-
უკეთესო ღვინოებისა და ალკოჰოლური 
სასმელების შეფასებასა და აღიარებაში.

აღნიშნული კონკურსი ყოველწლი-
ურად ტარდება დიდ ბრიტანეთში. წლე-
ულს, როგორც გამონაკლისი ქართველი 

მეღვინეებისათვის კონკურსი ჩატარდა 
თბილისში. საერთაშორისოდ აღიარებულ 
კონკურსში მონაწილეობის მიღება უპრე-
ცენდენტო შანსი იყო ქართველი ღვინის 
მწარმოებლებისათვის.

ღვინის საერთაშორისო კონკურ-
სის IWSC ავტორიტეტული ჟიური და-
კომპლექტებული იყო უცხოელი და ქა-
რთველი ექსპერტებით:

სარა ებოტი – ღვინის მაგისტრი, ჟი-
ურის თავმჯდომარე

ლევან მეხუზლა – ღვინის ეროვნული 
სააგენტოს თავმჯდომარე

ქეთ ლომაქსი – ღვინის კონსულტა-
ნტი

მეგი მაკფერსონი – ღვინის ბაიერი
სალვატორ კასტანო – მთავარი სო-

მელიე
მეგან კლარკი –ღვინის ბაიერი
პატრიკ ჰონეფი – ენოლოგი
ანა გოდაბრელიძე – ღვინის ეროვ-

ნული სააგენტოს სადეგუსტაციო
კომისიის თავმჯდომარე
გიორგი დაქიშვილი – ღვინის ექსპე-

რტი
ლადო უზუნაშვილი – ენოლოგი და 

ღვინის ქსპერტი

დავით ჩიჩუა – ღვინის ეროვნული სა-
აგენტოს სადეგუსტაციო კომისიის წევრი

მაგდა სურგულაძე – ღვინის ექსპე-
რტი

ჯაბა ძიმისტარიშვილი – სომელიე
ზვიად ლოლაძე
რეზო ცეცხლაძე
შალვა ჯაფარიძე
ირაკლი ჩოლობარგია
კახა ჭოტიშვილი
გიორგი სამანიშვილი
კონკურსზე გაიცა 16 ოქროს, 63 

ვერცხლის და 209 ბრინჯაოს მედალი. 
სხვა წარმატებულ კომპანიებთან ერთად 
ოქროსა და ვერცხლის მედლები მოიპოვა 
`შატო ქეთევანი~-ს ქვევრის ღვინოებმა 
(რქაწითელი, ქისი,2021) კომპანიის დი-
რექტორი ირაკლი თანდაშვილი, მეღვინე 
ტექნოლოგები გია ლოლიაშვილი და და-
ვით დავითაშვილი.

ვულოცავთ ყვარლელ ღვინის მწა-
რმოებლებს გამარჯვებასა და საერთაშო-
რისო აღიარებას.

ოთარ დავითაშვილი,
ა (ა)იპ ფაზისის აკადემიის კახეთის

მხარის რეგიონალური ცენტრის 
ხელმძღვანელი

ღვინის საერთაშორისო კონკურსი IWSC

ილია ყვარელი ჭავჭავაძეების შთამომა-
ვალია. მისი პირდაპირი წინაპრები-ოტია, 
პაპუნა, მამუკა, ფარემუზ, ბესპაზ და პა-
ატა ჭავჭავაძეები XV-XVIII სს. ისტორი-
ული პირებია, ილიას პაპის მამას – ბესპაზ 
ჭავჭავაძეს თავი გამოუჩენია 1755 წელს 
ხუძახის ბატონის-ნურსალ-ბეგისა და მისი 
20-ათასიანი ლაშქრის წინააღმდეგ ბრძო-
ლაში ყვარლის დაცვის დროს. როგორც 
თეიმურაზ II და ერეკლე II 1755 წლის წყა-
ლობის სიგელი მოწმობს, სხვა ქართველ 
მეომრებთან ერთად ბესპაზ ჭავჭავაძემ 
`რჯულის გულისათვის თავი საყათლა-
ნოდ გადასდვა, ოცდასამი დღე ლომსავით 
იბრძოლა~ და ყვარლის ციხე გალავანს 
ალყა შემორტყმული ხუნძახის ბატონი და 
მისი მრავალათასიანი ლაშქარი სატიკად 
დაამარცხა და სამარცხვინოდ უკუაქცია!

ილია კანონიერად ამაყობდა თავისი 
წინაპრების პატრიოტული თავდადებით 
და მამა-პაპათა მიწის ერთგულებით. 
1873 წლის 19 ნოემბერს პეტერბურგიდან 
ილია სწერდა თავის მეუღლეს: `მე ვიდრე 
პეტერბურგში მოვიდოდი, პოლტავაში 
დამიბარეს ბანკირთან მოსალაპარაკებ-
ლად და იქ ექვსი დღე ვიყავი... პოლტავის 
გუბერნიაში ბევრი ქართველები არიან, 
უწინდელი გადმოსახლებული და ძალიან 
მდიდრები-ბარათოვებიც არიან, ორბე-
ლიანებიც, მუსხელოვებიც და თითქმის 
ყველა გვარის კაცი, ჭავჭავაძიანთ გარდა. 
როგორც ეტყობათ, რომ ჭავჭავაძიანთ 
უწინაც თავისი ქვეყანა ჰყვარებიათ, რომ 
თავი არ დაუნებებიათ~.

* * *
ილია მესამე შვილი იყო გრიგოლ და 

მარიამ ბებურიშვილი ჭავჭავაძეებისა. თა-
ვის ავტობიოგრაფიაში ილია წერს: `დავი-
ბადე 27 ოქტომბერს 1837 წელს, სოფელ 
ყვარელში~.

შუა ეზოში იდგა რიყის ქვისგან ნა-
შენი სამსართულიანი ძველებური კოშკი, 
სადაც ლეკების შემოსვლის დროს მთელი 
ოჯახი იხიზნებოდა. ლეკთა ერთ-ერთი 
ასეთი მოსალოდნელი თავდასხმის დროს 
დაბადებულა სწორედ ილია ამ მამაპაპე-
ული კოშკის მეორე სართულზე. მესამე 
სართული მცველებს ეკავათ, პირველ 
სართულს კი სურსათ-სანოვაგის შესანა-
ხად იყენებდნენ. კოშკს ყველა მხრიდან 
სათოფურები ჰქონდა დატანებული და 
საიმედოდ იცავდა მებატონის სახლ-კარს, 
რომელშიც შედიოდა სადგომი სახლი, 
სამზარეულო, ჩალური და მარანი, წის-
ქვილი, ბეღელი და თავლა.

ილიას თავისი პირველი ლექსები, მისი 
გამდელის სალომე ლოლაძის მოგონებით, 
რწორედ ყვარლის სახლ-კარისთვის მიუ-
ძღვნია: `მახსოვს, (ილიამ) ძალიან კარგი 
ლექსები გამოსთქვა კოშკზე, მარანზეც.

ილიას სახლ-კარი დიდ მწვანე ბაღშია 
ჩაფლული, რომლის ნამდვილი მშვენებაა 
საუკუნოვანი გოლიათი კაკლის ხე. ამბო-
ბენ თითქოს, ილიას ყრმობის პირველი გა-
ტაცება სოლომონ ჭავჭავაძის მშვენიერი 
ასული ელისაბედი ყოფილა, იგივე ლიზა 
(შემდეგ ყვარელში მოსამსახურე ქუთაი-
სელი ოფიცრის ალექსანდრე მარჯანიშვი-
ლის მეუღლე, დედა კოტე მარჯანიშვი-
ლისა) და თითქოს სწორედ მას მიუძღვნა 
შესენიშნავი ლირიკული ლექსი `გახსოვს, 
ტურფავ~:

`გახსოვს, ტურფავ, ჩვენს დიდ ბაღში
მე და შენ რომ ერთად ვრბოდით?
ნეტა იმ დროს!.. სიყვარულის
მეტ არაფერს ჩვენ არ გვრძნობდით!
შენ მოსწყვიტე ქორფა ვარდი,
გადმომიგდე საყვარელსა
და მითხარი: `ჩემო გიჟო!
ჩემ სახსოვრად გქონდეს ესა!..
ქართული ენის, წერა-კითხვისა და 

სამშობლო ქვეყნის გმირული წარსულის, 
ქართული მწერლობისა და ზეპირსიტყვიე-
რების სიყვარული ილიას პატარობიდანვე 
ოჯახში ჩაუნერგა დედ-მამამ:

`მამა-ჩემმა ძალიან კარგი ზღაპრები 
იცოდა და ჩვენც გვიყვარდა ყურის-გდება 
ზღაპრისა~, ან კიდევ: `მამამ დაიწყო: მე 
ადრეც მიამბნია, რომ ჩვენს ქვეყანას ძა-
ლიან ემტერებოდნენ თათრები. მოსვე-
ნებას არ გვაძლევდნენ, ხან აქედამ, ხან 
იქიდამ მოგვესეოდნენ ხოლმე. ჩვენც, რაც 
შეგვეძლო, რაც ძალი და ღონე გვქონდა, 
ვებრძოდით, ვეომებოდით~, – ასე ალაპა-
რაკებს ილია ჭავჭავაძე მამას მოთხრო-
ბაში `ნიკოლოზ გოსტაშაბიშვილი~, ხოლო 
ავტობიოგრაფიაში პირდაპირ წერს: `მა-
მაჩემი რამდენადმე განათლებული კაცი 
იყო, აფიცრად მსახურობდა ნიჟეგორო-
დის დრაგუნის პოლკში და რუსული კა-
რგად იცოდა~.

მაინც, ილიას პირველი მასწავლე-
ბელი და შთამაგონებელი დედა ყოფილა. 
აქ ჩვენ მოგვიხდება მოვიტანოთ ვრცელი 
ამონაწერი ილია ჭავჭავაძის ბიოგრაფიი-
დან:

`დედაჩემმა მშვენივრად იცოდა მა-
შინდელი ქართული მწერლობა. სულ 

ზეპირათა ჰქონდა დასწავლული თით-
ქმის ყველა ლექსი და ყველა ძველებური 
მოთხრობა და რომანი, რომელიც კი იშო-
ვებოდა მაშინ ან დაბეჭდილი ან ხელნა-
წერი. საღამოობით დაგვსხავდა ბავშვებს 
და გვკითხავდა: აბა, ვინ უფრო კარგად 
მიამბობს, რაც გუშინ გაიგონეთო. ვინც 
კარგად ვუამბობდით, გვაქებდა და ამ ქე-
ბას ჩვენც დიდად ვაფასებდით~.

მაგდანა (მარიმ) ბებურიშვილი სანამ 
1832 წელს გრიგოლ ჭავჭავაძის მეუღლე 
გახდებოდა, მანამდეც მისი ოჯახი წმინდა 
ქართული ტრადიციების მატარებელი ყო-
ფილა და ქართული ეროვნული მწერლო-
ბის ძეგლთა გადაწერა – გამრავლებას 
მისდევდა. ასე რომ, როგორც ვხედავთ, 
ქართული მწერლობის სიყვარული ილიას 
თურმე დედის ოჯახიდანვე მოსდევდა.

შინაური სწავლის მიღების შემდეგ 8 
წლის ილია მიუბარებიათ სოფლის მთავარ 
დიაკვნისათვის, ვისთანაც გატარებულ 
სამ წელს წარუშლელი კვალი დაუტოვებია 
მწერლის ცხოვრებაში. ავტობიოგრაფიაში 
ილია გადმოგვცემს: `სწავლა 8 წლის 
დავიწყე ჩვენი სოფლისავე მთავართან 
ქართულის წერა კითხვითა. მთავარმა ძა-
ლიან კარგად იცოდა ქართული და სახელი 
ჰქონდა განთქმული საღმრთო წიგნების 
კარგის მკითხველისა. ხოლო უმთავრესი 
ღირსება მისი ის იყო, მომხიბვლელი თქმა 
იცოდა ამბებისა. გვიმბობდა მდაბიურად 
და ბავშვისათვის ადვილად გასაგების 
ენით უფრო საღმრთო და სამშობლო ქვე-
ყნის ისტორიის ამბებსა, ვის რა გმირობა 
მოემოქმედნა, ვის რა ფალავნობა გაეწია, 
ვის რა ღვაწლი და სიკეთე დაეთესა სამშო-
ბლოსა და სარწმუნოების სასარგებლოდ 
და დასაცველად.

ბევრი ამ ამბავთაგანი ღრმად ჩამრჩა 
გულში და ერთი მათ შორის-`დიმიტრი 
თავდადებული~ – თემად გამოვიყენე მრა-
ვალი წლის შემდეგ. ერთი კიდევ პატარა 
საშობაო მოთხრობად დავწერე. ჩემს 
`გლახის ნაამბობში~ ზოგიერთს ადგილს 
ცხადად ამჩნევია კვალი მთავრის ამბების 
გავლენისა.

მთავართან ვსწავლობდი ამავე ჩემ 
სამშობლო სოფლის გლეხკაცების შვი-
ლებთან. რამდენადაც მახსოვს, ხუთნი თუ 
ექვსნი ვიყავით. ყველანი შინიდან დავდი-
ოდით მთავართან დილ-დილით და სწავლა 
გვქონდა შუადღემდე.

ილიას დედა,სრულიად ახალგაზრდა 
გარდაცვლილა ყვარელში 1848 წლის 4 
მაისს. დედით დაობლებული ძმისშვილე-
ბის პატრონობა იკისრა მამიდამ – მაკრინე 
პაატას ასულმა ჭავჭავაძემ და მართლაც 
რომ ნამდვილი დედობა გაუწიათ მათ.

მეთერთმეტე წელში გადამდგარი 
ილია 1848 წლის იანვრისთვის მამამ თბი-
ლისში ჩამოიყვანა. პატარა ილიას ცხო-
ვრებაში დგებოდა ახალი ხანა – თბილისის 
ხანა, პანსიონსა და გიმნაზიაში განსწა-
ვლის წლები...

1848 წლის იანვრისთვის გრიგოლ 
ჭავჭავაძეს თავისი მეორე ვაჟიშვილი მა-
შინდელ ერთ-ერთ ყველაზე საუკეთესო 
რაევსკის კერძო პანსიონში მიუბარებია.

1851 წელს წავლის გასაგრძელებლად 
ილია თბილისის გიმნაზიის მეოთხე კლა-
სში შევიდა.

1852 წლის 10 დეკემბერს, როცა 
ილია თბილისში უკვე გიმნაზიელი იყო, 
ყვარელში მამაც გარდაეცვალა. ამის შე-
მდეგ მთელი ოჯახის ტვირთი და ხუთი 
ობოლი ძმისშვილის აღზრდა-პატრონობა 
მამიდა მაკრინეს დააწვა მხრებზე. სწო-
რედ ამ დიდი სულიერი ტკივილის გამოა 
დაწერილი ჩვენამდე მოღწეული ილიას 
ყრმობის დროინდელი, მისი ერთ-ერთი 
პოეტური ცდა `მოთქმა საწყლისა~. 15 
წლის გიმნაზიელის ცხოვრებაში მომხდარ 
ამ ღრმა ტრამვას შეიძლება მიეწეროს 
ის ფაქტი, რომ ილიას ამ დროს საგნებში 
არასახარბიელო ნიშნები მიუღია, რის გა-
მოც იგი გიმნაზიის იმავე მეოთხე კლასში 
დაუტოვებიათ. სამაგიეროდ, 1853 წელს 
ილიას მდგომარეობა საგრძნობლად გამო-
უსწორებია.

ილიას ბავშვობისა და მოწაფეობის 
ხანა მშფოთვარე პერიოდია ჩვემს ისტო-
რიაში`ეს არის კავკასიისა და ყირიმის 
ომების ხანა, ბატონყმობის მძიმე უღ-
ლისა და რუსეთის თვითმპყრობლობის 
ბრძოლის ხანა. 1854 წლის ივლისში წინა-
ნდალზე ლეკთა თავდასხმამ იმსხვერპლა 
მისი უფროსი ძმა კონსტანტინე.

აი, ასეთ გარემოში ცხოვრობდა, სწა-
ვლობდა და ვაჟკაცდებოდა თბილისის 
გიმნაზიის მოწაფე ილია ჭავჭავაძე.

გიმნაზიის კურსდამთავრებულ ილიას 
მტკიცედ ააქვს გადაწყვეტილი რუსეთში 
წასვლა უმაღლესი განათლების მისაღე-
ბად. რუსეთში წასვლამდე ილია ყვარელში 
იმყოფება. იგი ამ დროისათვის რამოდე-
ნიმე ორიგინალური ლექსის ავტორი გა-
ხლდათ. 1857 წლის 15 აპრილს სოფელ 
კარდანახში დაწერა ლექსი `ყვარლის 
მთებს~.

1857 წლის ივლისში ილია ჭავჭავაძე 
პეტერბურგში ჩავიდა. და წარმატებით ჩა-

აბარა უნივერსიტეტში მისაღები გამოც-
დები (იურიდიული ფაკულტეტი)

1859 წლის ზაფხულში ავადმყოფი 
ილია რამდენიმე თვით ჩამოსულა საქა-
რთველოში გამოსაჯანმრთელებლად და 
აქ შემოდგომამდე დარჩენილა.

ილიას სტუდენტობის დროის შესახებ 
მოიპოვება მოგონებანი ილიას მეგობრის 
კოხტა აფხაზისა, რომელიც ილისათან 
ერთად სწავლობდა, როგორც გიმნაზიაში, 
ისე უნივერსიტეტშიც, და ნიკო ნიკოლა-
ძისა, რომელიც ილიას შემდეგ ჩავიდა 
პეტერბურგში. ნიკო ნიკოლაძის დროს 
პეტერბურგის სტუდენტობაში ჯერ კიდევ 
ცოცხალი იყო ხსოვნა სტუდენტ ილიას 
შესახებ, რომელიც პეტერბურგის ქა-
რთველი სტუდენტობის ყველას მიერ აღი-
არებულ ხელმძღვანელად ითვლებოდა.

კოხტა აფხაზი გადმოგვცემს:
`უნივერსიტეტში ილიას განსაკუთრე-

ბით პოლიტუკური და ეკონომიური სამეც-
ნიერო საგნები აინტერესებდა........ ჩვენ 
სტუდენტები, ხშირად ვიკრიბებოდით 
და ვბაასობდით როგორც საზოგადო კი-
თხვებზედ, აგრეთვე ჩვენს დაბეჩავებულს 
სამშობლოს მომავალზედ. ვკითხულობ-
დით ხშირად ქართულ წიგნებს~.

ილიას სტუდენტობის ხანა პეტერ-
ბურგში დაემთხვა რევოლუციებისა და 
ეროვნულ-გამანთავისუფლებელი ომების, 
მათი მუდმივი გამოძახილის პერიოდს 
დასავლეთ ევროპის ქვეყნებში. ახალგა-
ზრდა ილია, თავისი დამონებული სამშო-
ბლოს მომავალ ბედზე ფიქრით მოცული, 
მღელვარებით ადევნებდა თვალყურს 
ეროვნულ-განმანთავისუფლებელ მოძ-
რაობას ევროპაში. როდესაც 1860 წლის 
გაზაფხულზე გარიბალდიმ აიღო მესინა, 
ხოლო შემდეგ იტალიის ნახევარკუნ-
ძულზე გადმოვიდა, ილია ამას აღფრთო-
ვანებული მიესალმა ლექსით: `მესმის, 
მესმის სანატრელი, ხალხთ ბორკილის ხმა 
მტვრევისა...~

ილიას დროს პეტერბურგის უნი-
ვერსიტეტში სწავლობდა ოცდაათამდე 
ქართველი სტუდენტი. ილიას გარშემო 
შემოკრებილი ქართველი სტუდენტობა 
შეადგენდა იმ ბირთვს, რომელმაც სა-
ქართველოში დაბრუნების შემდეგ, შეა-
დგინა `პირველი დასი~.

ილიას დროს შეიქმნა რუსეთში ქა-
რთველი სტუდენტობის-~თერგდალეუ-
ლთა~ ტრადიციები.

1857-1861 წლები არაჩვეულებრივად 
უხვი გამოდგა სტუდენტი ილია ჭავჭავა-
ძისთვის შემოქმედებითი ნაყოფიერების 
თვალსაზრისით.

1861 წლის გაზაფხულზე, აპრილში 
ილია ჭავჭავაძემ დატოვა პეტერბურგის 
უნივერსიტეტი და საქართველოში გამოე-
მგზავრა. `როგორ შევეყრები მე ჩემს ქვე-
ყანას და როგორ შემეყრება და როგორ შე-
მეყრება იგი მე – ვიფიქრე. რას ვეტყვი მე 
ჩემს ქვეყანას ახალს და რას მეტყვის იგი 
მე?...............~ – სამშობლოში მომავალი ჭა-
ბუკი პოეტის გულის ჩქროლვაა.

ილიამ საქართველოში ჩამოსვლის 
პირველ წელსვე თავის გარშემო შემო-
იკრიბა ახალი თაობა, ქვეყნის ცოცხალი 
ძალები. ამ დროს ჩაეყარა საფუძველი 
ილიას მოთავეობით იმ საზოგადოებრივ 
დაჯგუფებას, რომელიც `პირველი დასის~ 
სახელით არის ცნობილი.

შორეული მგზავრობიდან დაბრუნე-
ბული და ახლად გაჩაღებულ ლიტერატუ-
რულ ბრძოლაში ჩაბმული ახალგაზრდა 
პოეტი ზაფხულსა და შემოდგომას მშო-
ბლიურ ყვარელში ატარებს, სადაც იგი 
1861 წლის აგვისტოსა და ოქტომბერში 
ქმნის ორ ახალ შესანიშნავ ლექსს `მას 
აქეთ, რაკი შენდამი ვცან მე სიყვარული...~ 
და `ჩემო კალამო~.

1863 წლის 10 აპრილს, ილია ჭავჭა-
ვაძე დაქორწინდა საგურამოს მფლობელ 
თავად თადეოზ გურამიშვილის ასულ 
ოლღა გურამიშვილზე. ამ ხნიდან მო-
ყოლებული თვით ტრაგიკულ აღსასრუ-
ლამდე ილიას ცხოვრება და შემოქმედება 
უკვე განუყრელად არის დაკავშირებული 
მის სახელთან...

1863 წელს ილია ჭავჭავაძე აარსებს 
ჟურნალს `საქართველოს მოამბე~

1863 წლის ბოლოს ჟურნალ `საქა-
რთველოს მოამბის~ დახურვის შემდეგ, 
ილია ჭავჭავაძე იძულებული შეიქმნა 
სახელმწიფო სამსახურში შესვლაზე 
ეფიქრა., რათა ნივთიერი სახსარი მოეპო-
ვებინა: `1864 წლის დამდეგს, როცა განი-
ზრახეს გლეხკაცობის განთავისუფლების 
რეფორმა საქართველოში, გამგზავნეს 
იმერეთს ქუთაისის გენერალ-გუბერნა-
ტორის ცალკე მინდობილობათა მოხე-
ლედ და დამავალეს გამომერკვია, თუ რა 
ურთიერთობა სუფევდა მემამულეთა და 
გლეხკაცთა შორის ბატონყმობისგან წა-
რმომდგარი~ – წერს ილია თავის ავტობი-
ოგრაფიაში.

კავკასიის მეფისნაცვლის 1868 წლის 
1 თებერვლისს ბრძანებით, თავადი ილია 
გრიგოლის ძე ჭავჭავაძე დაინიშნა თბილი-
სის გუბერნიის დუშეთის მომრიგებელი 

განყოფილების მომრიგებელ მოსამა-
რთლედ, წლიური ხელფასით – 2400 მა-
ნეთი.

1873 წლის მაისში ილია ჭავჭავაძე 
გამოვიდა სახელმწიფო სამსახურიდან და 
თბილისში გადმოსახლდა.

საქართველოში ბატონყმობის გადა-
ვარდნის დაწყებისთანავე, გამოჩენილმა 
ქართველმა საზოგადო მოღვაწემ დიმი-
ტრი ყიფიანმა, რომელიც ამ დროს აღმო-
სავლეთ საქართველოს თავად-აზნაურო-
ბის წინამძღოლი იყო, წამოაყენა ბანკის 
დაარსების იდეა.

ილია ჭავჭავაძე აქტიურ მონაწილე-
ობას იღებდა ბანკის წესდების შემუშავე-
ბელ სხდომებში. 1873 წლის მაისში ილია 
ჭავჭავაძე ბანკის წესდების დამტკიცების 
დასაჩქარებლად და საბანკო საქმეების 
შესასწავლად, დავით ყიფიანთან და დი-
მიტრი ყაზბეგთან ერთად რუსეთს გაემ-
გზავრა.

ბანკის წესდების მოლოდინში ილია 
ჭავჭავაძე პოულობს თავისუფალ დროს 
და პეტერბურგში ხელს კიდებს ახალ დიდ 
საქმეს `უნივერსიტეტის საბუნებისმე-
ტყველო ფაკულტეტის სტუდენტ ივანე 
მაჩაბელთან ერთად იგი იწყებს შექსპი-
რის `მეფე ლირის~ ქართულად გადმოთა-
რგმნას.

ბანკის წესდების დამტკიცებას, რომ 
კარგი პირი შეატყო, ილია აღარ დაე-
ლოდა საბოლოო გადაწყვეტილებას და 
ათი თვის ტაჯვა-წვალების და რუდუნე-
ბის შემდეგ, 1874 წლის აპრილის დამდეგს 
პეტერბურგიდან სამშობლოში გამარჯვე-
ბული გამოემგზავრა. 1874 წლის 28 მაისს 
ფინანსთა მინისტრმა რეიტერნმა ბოლოს 
და ბოლოს დაამტკიცა თბილისის სათა-
ვადაზნაურო საადგილმამულო ბანკის 
წესდება.

1875 წლის თებერვლიდან ამოქმედდა 
თბილისის სათავადაზნაურო საადგილმა-
მულო ბანკი, რომელსაც მთელი 30 წლის 
მანძილზე 1905 წლის 23 ივნისამდე სათა-
ვეში ედგა ილია ჭავჭავაძე.

ილია არც `მეფე ლირის~ დაბეჭდვის 
საქმეს ივიწყებს. 1877 წლის თებერვალში 
ილიამ `მეფე ლირი~ ცალკე წიგნად გამო-
სცა.

ილია და `ივერია~ ყოველი ქართვე-
ლის ცნობიერებაში ერთმანეთისაგან 
სამუდამოდ განუყოფელი ცნებებია. გა-
ზეთის პირველი ნომერი დაიბეჭდა 1877 
წლის 3 მარტს. ყოველკვირეული გაზეთის 
სახით.

1879 წლიდან `ივერია~ გადაკეთდა 
ყოველთვიურ ჟურნალად, რის ნებართ-
ვაც ილიასთვის კავკასიის მეფისნაცვლის 
მთავარმმართველობის უფროსს გენერა-
ლ-ლეიტენანტ დიმიტრი სტაროსელსკის 
მიუცია.

1880 წლიდან `ივერია~ გადაკეთდა 
სამთვიურ ორგანოდ.

1881 წლიდან `ივერია~ კვლავ ყოველ-
თვიურ ჟურნალად გადაკეთდა და ასე გა-
მოდიოდა 1885 წლის ჩათვლით.

ორიგინალურ მხატვრულ შემოქმე-
დებასთან ერთად ამ პერიოდში ილიამ 
ქართული ლიტერატურა გაამდიდრა, 
როგორც მხატვრული, ისე მეცნიერული 
ძეგლების თარგმანებითაც. აგრეთვე მრა-
ვალფეროვანია მისი პუბლიცისტიკა.

ფასდაუდებელია ის ამაგი, რომელიც 
ამ პერიოდში (1877-1885) ილია ჭავჭავა-
ძემ დასდო ქართულ სკოლას, საერთოდ 
ქართულ სწავლა-აღზრდისა და განათლე-
ბის საქმეს და, რაც მთავარია, სკოლაში 
ქართული ენის უფლებათა დაცვას.

ამავე პერიოდში დღის წესრიგში 
დგება `ქართველთა შორის წერა-კითხვის 
გამავრცელებელი საზოგადოების~ დაარ-
სების საკითხი.

წესდების პროექტზე 1878 წლის 30 
იანვარს ხელი მოუწერია 126 დამფუძნე-
ბელ წევრს, ხოლო დ.ყიფიანს, ბ. ღოღობე-
რიძეს და ი. ჭავჭავაძეს დასამტკიცებლად 
მთავრობისთვის წარუდგენიათ 1878 წლის 
20 ივნისს, რომელიც ზოგიერთი ცვლილე-
ბის შემდეგ დაუმტკიცებიათ 1879 წლის 
31 მარტს, რის შესახებაც ოფიციალური 
ცნობა 1879 წლის 14 აპრილს მიიღო და-
მფუძნებელ წევრთა რწმუნებულმა დ. ყი-
ფიანმა თბილისის გუბერნატორისგან.

საყოველთაოდ ცნობილია ილია ჭა-
ვჭავაძის ამაგი, რომელიც მან ქართველ 
მოღვაწეებთან ერთად დასდო თბილისის 
სათავადაზნაუროო გიმნაზიას და მისი შე-
ნობის აგებას, რომელიც შემდეგში გახდა 
აკვანი თბილისის უნივერსიტეტის დაარ-
სებისა.

1885 წლის 16 სექტემბერს, მთავრო-
ბის განკარგულებით, `მავნე~ მიმართუ-
ლებისათვის სამუდაომოდ აიკრძალა ეთა-
დერთი ყოველდღიური გაზეთი `დროება~. 
ილია ჭავჭავაძე მაშინვე შეუდგა ყოველ-
თვიურ ჟურნალ `ივერიის~ ყოველდღიურ 
გაზეთად გადაკეთების სამზადისს. ილიას 
დაუბეჭდავს მომავალი გაზეთის სარეკ-
ლამო ფურცელი: `ქართული ყოველ-დღი-
ური საპოლიტიკო და სალიტერატურო 
გაზეთი `ივერია~ გამოვა ჟურნალის სამა-

გიეროდ 1886 წლის I-ს იანვრიდამ ყოვე-
ლ-დღე.........~

მართალია `ივერიის~ ყოველდღიურ 
გაზეთად გამოსვლის პერიოდში ილიას 
შემოქმედებითი ძალა და ენერგია უმე-
ტესად პუბლიცისტურ-ჟურნალისტურმა 
მუშაობამ და საზოგადო მოღვაწეობამ 
შთანთქა, მაგრამ მიუხედავად ამისა, მა-
ინც ილიას დიდმა მხატვრულმა ტალანტმა 
ამ პერიოდშიც შექმნა რამდენიმე პირველ-
ხარისხოვანი პოეტური და პროზაული 
შედევრი, მათ შორის, ქართული პროზის 
შედევრი `ოთარაანთ ქვრივი~

საგურამოში, თავის მიერ გაშენე-
ბულ სახლ-კარში ჩაუყარა საფუძველი 
ილიამ შესანიშნავ ტრადიციას – ყოველ 20 
ივლისს, წმ.ილიას სახელწოდების დღეს, 
იგი აქ მართავდა `ილიაობას~, რომელიც 
დროთა განმავლობაში ჭეშმარიტ ეროვ-
ნულ დღესასწაულად იქცა!

1897 წლის იანვარში შესრულდა ილია 
ჭავჭავაძის ლიტერატურული მოღვაწეო-
ბის 40 წლისთავი.

1891 წელს ილია ჭავჭავაძეს ჯანმრ-
თელობის სერიოზული შერყევა გამოაჩ-
ნდა.

1900 წელს ილია სამკურნალოდ 
ევროპაში მიემგზავრება (გერმანია, ავსტ-
რია).

 1902-1907ევროპაში მოგზაურობი-
დან დაბრუნების შემდეგ ილია ერთ წელს 
კიდევ უძღვებოდა თავის გაზეთს, მაგრამ 
1901 წლის 5 დეკემრიდან რედაქტორობა 
ალექსანდრე სარაჯიშვილს გადასცა, თუ-
მცა `ივერიის~ 1902 წლის №1-152 – ის 
გამომცემლად მაინც ილია დარჩა. ამის შე-
მდეგ ილია უკვე საბოლოოდ ჩამოსცილდა 
`ივერიას~ და ერთხანს აქტიურ ლიტერა-
ტურულ-საზოგადოებრივ მოღვაწეობა-
საც უფრო ნაკლებ ედგა კვალში.

1902 წლიდან ილია და ოლღა ჭავჭა-
ვაძეები ნიკოლოზის ქუჩაზე მდებარე სა-
გინაშვილისეული სახლიდან საცხოვრებ-
ლად გადავიდნენ მაშინდელ ჯერ ვაგზლის 
ქუჩაზე და ცოტა ხნის შემდეგ ანდრიას 
ქუჩაზე.

1903 წელს ილია ჭავჭავაძე აფხა-
ზეთში ჩადის. გაგრაში ახალი სასწავლებ-
ლის დაარსებაში მონაწილეობისთვის.

დადგა 1905 წელი.
ილია ამ დროს უკვე 68 წლის მოხუცი, 

ავადმყოფობით იყო გატეხილი.
ილია 1905 წელს გამოდის საქართვე-

ლოს პოლიტიკური ავტონომიის მოთხოვ-
ნით.

1906 წლს მარტში ილია ჩავიდა პე-
ტერბურგში სრულიად რუსეთის თავა-
დაზნაურობის საიმპერიო ყრილობაზე, 
როგორც საქართველოდან გაგზავნილი 
დელეგატი-ამომრჩეველი სახელმწიფო 
საბჭოსი.

1906 წლის აპრილში იგი არჩეული 
იქნა სახელმწიფო საბჭოს წევრად. სახელ-
მწიფო სავჭოს პირველი სესია გაგრძელდა 
1906 წლის 27 აპრილიდან 12 ივლისამდე. 
ივლისში ილია საქართველოში დაბრუნდა. 
აქ იგი თებერვლამდე დარჩა. თებერვალში 
ილია ისევ რუსეთს გაემგზავრა სახელ-
მწიფო საბჭოს მეორე სესიაზე. ივლისში 
ილია მეუღლით დაბრუნდა საქართვე-
ლოში.

1907 წლის 30 აგვისტო – წიწამურის 
ტრაგედიის დღე-უდიდესი სამგლოვიარო 
თარიღია ქართველი ერისა. ამ დღეს თვი-
თმპყრობელობის აგენტებმა მოჰკლეს 
ქართველი ხალხის ერთგული შვილი ილია 
ჭავჭავაძე. ილიას წმნინდა სისხლი დაიღ-
ვარა წიწამურში, არაგვთან.ათი დღე, 30 
აგვისტოდან – 9 სექტემბრამდე, გლოვის 
ზარი გაისმოდა საქართველოში.

9 სექტემბერს ქართველმა ხალხმა 
ილიას ნეშტი, რომელსაც დაედინა ცრე-
მლი მთელი საქართველოსი, მიაბარა მშო-
ბლიურ მიწას.

ქართველმა ერმა თავისი მოწიწება 
და სიყვარული იმით გამოხატა, რომ 
ილიას ნეშტი თბილისის ერთ-ერთ უწმი-
ნდეს ადგილას – მთაწმინდაზე დაკრძალა. 
ხოლო რამოდენიმე წლის წინ საქართვე-
ლოს მართლმადიდებელმა ეკლესიამ იგი 
წმინდანთა დასში შერაცხა და უწოდა წმი-
ნდა ილია მართალი.

dasawyisi 1-el gv.-ze

 ჩვენი ენა საჯაროდ ისმოდა და 
მოქმედებდა~ და ხელოვნების ეს დარგიც 
მან ჩვენი ერის სულიერ სამსახურში ჩა-
აყენა.

წმინდა ილია მართალმა, წმინდა მო-
წამე დიმიტრი ყიფიანთან ერთად დაარსა 
ქართველთა შორის წერა-კითხვის გამავ-
რცელებელი საზოგადოებაც~, რომელიც 
ქართველ ყრმათა სასწავლებლად ხსნიდა 
სკოლებს, სამკითხველოებს და მომავალ 
თაობას უქმნიდა ყოველგვარ პირობებს, 
რომ `ჭკვა ცოდნით მოერთოთ და ცოდ-
ნის ძუძუთი გაეზარდათ~.

ერის მამა ებრძოდა და საკადრის 
პასუხსაც სცემდა გარედან მოძალებულ 
მტრებს – იანოვსკებისა და კატკოვების~ 
სახით, აგრეთვე ჩვენი ერის ისტორიის 
გამყალბებელთ... ამავე დროს ქადაგებდა 
ერთა ისეთ ჭეშმარიტ ძმობასა და ერთო-
ბას, სადაც უმცროს-უფროსობა არ იქნე-
ბოდა, არამედ თანასწორი ძმობა და მე-
გობრობა. აკი ამის გამო იყო გულითადი 
მასპინძელი ყველა იმ უცხოელისა, ვინც 
კი კეთილგანზრახვით დაადგამდა ფეხს 
ქართულ მიწას. დაუნდობლად ამხელდა 
ჩვენს გადაგვარებულ თანამოძმეთაც, 
რომელთაც ძალისა, უნარისა და მდგო-
მარეობისა და ნიჭიერების მიუხედავად, 
ქვეყანა მაინც არ ადარდებდათ.

წმინდა ილია მართალი ახოვნად იცა-
ვდა `მდაბალსა და დაწუნებულსა~ ენასა 
ამას ჩვენსა და მის უფლებებს სკოლასა 
თუ ეკლესიაში, რამეთუ კარგად უწყოდა, 
რომ უდედაენოდ გონების გახსნა ბავ-
შვისა ყოვლად შეუძლებელია, ისევე რო-
გორც ღვთისმსახურებაში ქართული ენის 
უარყოფა, თვითონ ლოცვისა და მისი 
ცხოველმყოფელი მადლის დაკარგვას 
მოასწავებდა.

სწამდა რა ჩვენი მრავალტანჯული 
ქართველი ხალხის, რომელმაც მკერდი 
გადაიღეღა და ამ მკერდზე, როგორც 
კლდეზე, დაუდგა ქრისტიანობას საყ-
დარი და, ჩვენს სარწმუნოებაში ხედავდა 
რა სამშობლოსაც, მამულსაც და გვა-
რტომობასაც, ეროვნებასაც და ქართვე-
ლობასაც, სათავეში ჩაუდგა ჩვენი ეკლე-
სიის ავტოკეფალიის აღდგენის საქმეს და 
თანამებრძოლებთან ერთად, მისი დამო-
უკიდებლობისა და თვითმყოფადობისათ-
ვის იბრძოდა.

მიაჩნდა რა ადამიანის სიკვდილით 
დასჯა არაქრისტიანულ ქმედებად, წმი-
ნდა ილია მართალმა, როგორც ადამი-
ანთა უფლებების დამცველმა მაღალი 
ტრიბუნიდან გაბედულად განაცხადა, 
რომ ჩვენ ადამიანისათვის სიცოცხლე არ 
მიგვიცია და არც იმის უფლება გვაქვს, 
რომ წავართვათ მასო.

ჩვენი ერის სულიერმა მამამ კარგად 
იცოდა ჩვენი ქვეყნის წარსული, იცოდა 
აწმყოს ტკივილები და ხედავდა ნათელ 
მომავალს. იცოდა დაგვირისტებული 
მშრომელი ადამიანის ფასი და ქვეყნის 
ლიბოდ და საფუძვლად მას მიიჩნევდა. 
ბარათაშვილის ძვლებსაც უვლიდა და 
ვაჟას მთიდან ვულკანივით მომსკდარ 
პოეზიასაც. ცხოვრების მდინარების შუა-
გულში იდგა და მუზებთან სალაპარაკოდ 
ხშირად ვერ იცლიდა. მაგრამ როცა კი კა-
რზე ლოდინით დაქანცულ მუზებს კარს 
გაუღებდა, რამოდენიმე დღის უსმელ-უჭ-
მელი და უძილო, შესანიშნავ შედევრებს 
ქმნიდა.

ერის მამამ ჯერ კიდევ სიცოცხლე-
შივე მიუტევა მოძულეთა თავისთა ცნო-

ბილი ლექსით ̀ ლოცვა~, სადაც შესთხოვს 
შემოქმედს: არამინდარა შენი, გარდა 
ისეთი სულგრძელობისა, რომ თვით მტე-
რთაც კი, რომელთ თუნდა გულს ლახვარი 
მკრან, გთხოვდე, შეუნდე და აპატიეო. და 
მართლაც, ალბათ ცოცხალი რომ დარჩე-
ნილიყო, წიწამურის შემდეგ არ გატეხდა 
ამ სამუდამო ანდერძს წმინდა ილია მა-
რთალი და თავისი ღირსეული მეუღლე-
სავით, დიდსულოვნად შეუნდობდა თავის 
უბედურ და გზააბნეულ თანამოძმეებს.

`წმინდა ილია მართლის ცხოვრე-
ბის ეტლმა, წმინდა ილია წინასწარმე-
ტყველის ეტლის მსგავსად, ცეცხლის 
კვესებით გადაუარა საქართველოს ცას 
და წარუშლელი კვალი დატოვა ჩვენში, 
– წერს უწმიდესი და უნეტარესი – ილია 
II, – გარდაცვალება არ ეთქმის მის სიკ-
ვდილს. ეს იყო ჯვარცმა და მსწრაფლა-
მაღლება. ეს იყო გარდასახვა, თითოეულ 
ქართველში განბნევა და მასში ერის 
სიყვარულად აღდგომა~. საქართველოს 
ცაზე დღესაც ტრიალებს წმინდა ილია 
მართლის თანამდევი უკვდავი სული და 
ეხმარება კვლავაც ჩვენი ერის სულიერ 
აღდგომას.

– `ქრისტიანობა, ქრისტეს მოძღვრე-
ბის გარდა, ჩვენში ჰნიშნავდა მთელის 
საქართველოს მიწა-წყალს, ჰნიშნავდა 
ქართველობას. დღესაც მთელს ამიე-
რკავკასიაში, ქართველი და ქრიატიანი 
ერთისა და იმავეს მნიშვნელობის სი-
ტყვები არიან. გაქრისტიანების მაგიერ 
გეტყვიან: გაქართველდაო~. რას ნიშნავს 
ილია მართლის ნააზრევი?

– სარწმუნოება ერისა და მამულის 
გვირგვინია. იგი ანიჭებს პირველ ორს 
ღვთაებრივ მადლს და ძალმოსილებას. 
ესმოდა რა, თუ როგორი დიდი მნიშვნე-
ლობა ჰქონდა ჩვენი ეროვნულობისა და 
მთლიანობის შენარჩუნებაში ქრისტი-
ანულ სარწმუნოებას, წმინდა ილია მა-
რთალი სათავეში ჩაუდგა საქართველოს 
ეკლესიის ავტოკეფალიის აღდგენის 
საქმეს.

შოვინისტი რუსი ეგზარქოსები ახო-
რციელებდნენ ცარიზმის რუსიფიკატო-
რულ პოლიტიკას, რომელიც როგორც 
ერის, ისე სასულიერო პირების, მთელი 
საქართველოს საზოგადოების აღშფო-
თებას იწვევდა. 1905 წლის ოქტომბერში 
წმინდა ილია მართალი დაესწრო წმინდა 
ნიკოლოზის ეკლესიის სასწავლებლის შე-
ნობაში გამართულ სამღვდელოების კრე-
ბას, რომელიც საქართველოს ეკლესიის 
ავტონომიის საკითხს მიეძღვნა, მეთაუ-
რობდა საზოგადო მოღვაწეთა ჯგუფს, 
რომელმაც კავკასიის მეფის ნაცვალს 
მიმართა თხოვნით, მხარი დაეჭირა ქა-
რთველთა ბრძოლისათვის ავტოკეფა-
ლიის დასაბრუნებლად.

წმინდა ილია მართალს სწამდა ჩვენი 
მრავალტანჯული ქართველი ხალხის, 
რომელმაც მკერდი გადაიღეღა და ამ 
მკერდზე, როგორც კლდეზე, დაუდგა 
ქრისტიანობას საყდარი, ქვად საკუთარი 
ძვლები იხმარა, კირად საკუთარი სის-
ხლი, გაწყდა, გაიჟლიტა, უსწორო ომები 
ასწორა და არ გააქრო ქრისტიანობა ამ 
პატარა ქვეყანაში. იგი სამართლიანად 
აღნიშნავდა, რომ ჩვენმა ხალხმა იტ-
ვირთა `ჯვარი პატიოსანი ჯვარცმული 
ღმერთისა და თვითონაც ჯვარს ეცვა 
და არავის კი არ შეარყევინა~. საუკუნე-
ების მანძილზე ქართველი კაცი `გულში 
ჯვრითა და ხელში მახვილით იბრძოდა~ 
და ქრისტეს რწმენისათვის არ უღალა-
ტია. უფლისადმი თავდადება მატებდა 

მას სულიერ სიძლიერეს, რომლის მეო-
ხებითაც არის გასხივოსნებული `ჩვენთა 
დიდებულთა წინაპართა სასწაულებრივი 
მხნეობა, თავგანწირვა და ვაჟკაცობა~. 
ქრისტიანობის მიღებით უფალმა `კალთა 
გადააფარა ჩვენს მამულს, ჩვენს ეროვნე-
ბას, ვითა ობოლნი შეიკედლა, თავისის 
ღვთაებრიობის ძალღონით გამოჰზარდა, 
შეჰმოსა, შთაუნერგა გული რკინისა, წა-
ნუმძღვარა ჯვარი პატიოსანი... სწორედ 
ამიტომ, მართლმადიდებლური სარწმუ-
ნოება, ქართველი კაცისათვის იმედად 
იყო გათავისებული, რომ იგი ქართველო-
ბის სინონიმად იქცა, რადგან `ქრისტია-
ნობა, ქრისტეს მოძღვრების გარდა, ჰნიშ-
ნავდა ქართველობასაც~. უფრო მეტიც, 
ილიას აზრით`არა მარტო წარსულში 

ასრულებდა ქრისტიანობა ასეთ როლს, 
არამედ XIX საუკუნეშიც, როცა საქა-
რთველოში თავი იჩინა რელიგიურმა სიჭ-
რელემ. წმინდა ილია მართალი ამის გამო 
აღნიშნავდა: `დღესაც მთელ ამიერკა-
ვკასიაში ქართველი და ქრისტიანი ერთი 
და იმავე მნიშვნელობის სიტყვები არიან. 
გაქრისტიანების მაგიერ, გეტყვიან `გაქა-
რთველდაო~.

ქრისტიანობამ უდიდესი როლი 
შესრულა ქართველი ერის შეკავშირე-
ბასა და გამთლიანებაში, `ქვითკირივით 
შეგვკრა და გაგვამაგრა... გაგვაღვიძა 
მამულისა და ეროვნების შერჩენისა და 
ხსნისათვის~. წმინდა ილია მართალი სა-
მართლიანად აღნიშნავდა, რომ `ქრისტეს 
რჯული ქართველებისათვის მარტო 
სარწმუნოებითი აღსარება კი არ იყო, 
იგი ამასთან პოლიტიკური ქვითკირიც 
იყო საქართველოს მრავალი ნაწილების 
გასაერთიანებლად და შემოსაკრებად~. 
სარწმუნოებრივი ერთობა, წმინდა ილია 
მართლის აზრით, `ერთობას ერისას მოა-

სწავებდა~. ამიტომაც უფრთხილდებოდა 
ქართველი ხალხი მართლმადიდებლობას, 
რადგან იგი `დუღაბობას უწევდა ჩვენს 
ერთობასა~.

ჩვენი ერის სულიერი მამა შენიშნავს, 
რომ ჩვენს მეფე-მთავართ იმთავითვე 
კარგად ჰქონდათ გააზრებული სარწმუ-
ნოების ეს სიკეთე და ამიტომაც იყო, რომ 
`ყოველი მათგანი ცდილობდა და არა-
ფერს ზოგავდა, რომ ქრისტეს რჯული, 
შინაგანის ღირსებით განდიდებული და 
მიმზიდველი, გარეთა ღირსებითაც განე-
დიდებინათ, გაემშვენიერებინათ და მისი 
მონასტრები და ტაძრები ყველგან მოე-
ფინათ ქრისტეს რჯულის სახსოვრად და 
სადიდებლად~.

– ცნობილია, რომ ილია, როგორც 
რუსეთის დუმის წევრი, შეხვედრას აპი-
რებდა რუსეთის მეფე ნიკოლოზ მეორე-
სთან და საქართველოს პრობლემების 
განხილვას. საქართველოს მტრებს ერის 
მოღალატეებს რომ არ მოეკლათ ილია, 
ხომ შეიძლებოდა ქვეყნის სასიკეთოდ მო-
მხდარიყო გადაწყვეტილებების მიღება?

– რუსეთის იმპერატორი ნიკოლოზ 
მეორე საქართველოს ავტონომიის სა-
კითხით დაინტერესა მას შემდეგ, რაც 
ქართველებმა, 1907 წლის 15 ივნისს 
დაწყებულ ჰააგის კონფერენციაზე, რუ-
სეთის მონარქიას უჩივლეს და ბრალი 
დასდეს საერთაშორისო ხელშეკრულე-
ბის დარღვევაში. სწორედ ამ დროიდან 
მზადდებოდა პირობები, რომ ნიკოლოზ 
მეორე დაელაპარაკებოდა კომპეტე-
ნტურ და მდგომარეობითაც ღირსეულ 
პიროვნებას, რათა გარკვეულიყო საქმის 
არსში და გაეგო ქართველების პოზიცია. 
ასეთი პიროვნება კი იმდროინდელ სა-
ქართველოში მხოლოდ ილია ჭავჭავაძე 
შეიძლებოდა ყოფილიყო. ამის შესახებ 
მოწმობს მაშინდელ საქართველოში გაძ-

ლიერებული ხმები, რომ ილია ჭავჭავაძე, 
როგორც რუსეთის დუმის წევრი, იმპე-
რატორთან აუდიენციას აპირებდა. ჩვენი 
ერის სულიერი მამა თუ მანამდე მოია-
ზრებოდა როგორც ქართველი ხალხის 
ეროვნული საზოგადოებრივ – პოლიტი-
კური მოძრაობის აღიარებული ორგა-
ნიზატორად, 1905-1907 წლებში გახდა 
სახელმწოებრიობის აღდგენისათვის 
ბრძოლის პოლიტიკური ლიდერი. ეს არ 
აწყობდათ ქართული იდეის ყველანაირ 
მოწინააღმდეგეებს და გადაწყვიტეს მისი 
ლიკვიდაცია. თუ ილიას ფიზიკური ლი-
კვიდაცია განხორციელდებოდა:

პირველი – ქართულ ეროვნულ-სახე-
ლმწიფოებრივ მოძრაობას რუსეთის იმპე-
რიის უმაღლეს საკანონმდებლო სათათ-
ბირო ორგანოში, სახელმწიფო საბჭოში 
აღარ ეყოლებოდა წარმომადგენელი, 
დიდი გავლენის მქონე მფარველი და 
მრჩეველი, პრაქტიკული მხარდამჭერი;

მეორე – ვეღარ შეიქმნებოდა ეროვ-
ნულ-დემოკრატიული პარტია, რომელ-

საც უნდა ეხელმძღვანელა ეროვნული სა-
ხელმწიფოს აღდგენისათვის მებრძოლი 
ძალებისათვის, ქართული სახელმწიფოს 
აღდგენისათვის;

მესამე – საქართველოში იმხანად მი-
მდინარე ავტოკეფალისტური მოძრაობა 
შეწყდებოდა, დამარცხდებოდა და კარგა 
ხნით ჩაკვდებოდა;

მეოთხე – საფრთხე შეექმნებოდა და 
ჩაიშლებოდა ილიას მიერ ინიცირებუ-
ლ-მიღწეული შეთანხმება ქართველ სო-
ციალ-დემოკრატებთან, რათა ამ უკანას-
კნელებს თავი შეეკავებინათ ავტონომიის 
წინააღმდეგ კრიტიკისაგან, სახელმწიფო 
სათათბიროში;

მეხუთე – ილიას მკვლელობის შე-
მდეგ საქართველოში აღარ იქნებოდა 
ისეთი ავტორიტეტული, მაღალი სოცია-
ლური სტატუსის მქონე პატრიოტი, ერის 
სახელით მოლაპარაკე პიროვნება, რო-
მელსაც შეეძლებოდა ან საქართველოს 
ავტონომიის, ან ეკლესიის ავტოკეფა-
ლიის საკითხზე რუსეთის იმპერატორთან 
საუბარი, მოთათბირება თუ დასაბუთება;

მეექვსე და ყველაზე მთავარი – შე-
წყდებოდა ქართული ეროვნულ-პოლიტი-
კური ძალებისა და მოძრაობის კონსოლი-
დაციის პროცესი.

აი, რამდენად საფრთხეს შეიცავდა 
და თავისი სხეულით და გონით ატარებდა 
ილია ჭავჭავაძე და თუ ის აღარ იქნებოდა, 
რამდენი პრობლემა მოუგვარდებოდა მის 
ყველა და ყველანაირ მოწინააღმდეგეს.

რა თქმა უნდა, ილიას აუდიენცია არ 
შედგა რუსეთის იმპერატორთან მისი ლი-
კვიდაციის გამო, რუსეთის დიპლომატიამ 
კი გადაწყვიტა, რომ საერთაშორისო 
სამართლისათვის სათანადო პასუხი გა-
ეცა. ამისათვის ნიკოლოზ მეორემ ცნო 
საქართველოს უფლება სამეფო ტახტზე 
და გადაწყვიტა ფორმალურად ეცნო 

საქართველოს სამეფო ანუ საქართვე-
ლოს მონარქიული ავტონომია. სწორედ 
ყოველივე ამის შედეგი იყო ელისაბედ 
ბაგრატიონის საქართველოს სამეფო 
ტახტის მემკვიდრედ ცნობა 1907 წლის 
19 დეკემბერს ნიკოლოზ მეორის მიერ. 
რომანოვების დინასტიამ ამით თავისი 
ისტორიული დანაშაული გამოასწორა 
და თავი იმართლა საერთაშორისო სა-
მართლის წინაშე. ელისაბედის ტახტის 
მემკვიდრედ ცნობა არ გახმაურებულა. 
გარდა ამისა, ის მხოლოდ ერთჯერადი 
აქტი იყო, რომელსაც არავითარი გა-
გრძელება არ ექნებოდა. საქართველოს 
სამეფო ტახტის მემკვიდრედ, რუსეთის 
ხელისუფლებამ სპეციალურად შეარჩია 
ისეთი პიროვნება, რომელსაც რეალური 
პოლიტიკური პერსპექტივა არ გააჩნდა 
საქართველოში. ჯერ ერთი ელისაბედ ბა-
გრატიონი ეროვნებით რუსი ქალბატონი 
გახლდათ გვარად ბეზობრაზოვა, გიორგი 

ილიას თანამდევი და უკვდავი 
სული კვლავაც დასტრიალებს 

საქართველოს ცის თავანს
და ეხმარება ჩვენი ერის

სულიერ აღდგომას

dasawyisi 1-el gv.-ze

მეთორმეტის შთამომავლის ილია ბაგრა-
ტიონის მეუღლე, მეორეც – იგი უშვილო 
იყო. ელისაბედის სამეფო ტახტის მემ-
კვიდრედ ყოფნას მხოლოდ ფორმალური 
მნიშვნელობა ჰქონდა. ყოველ შემთხვე-
ვაში ასე ფიქრობდა რუსეთის ხელი-
სუფლება.

წიწამურის ტრაგედიამდე, წმინდა 
ილია მართალი ჯერ სულიერად მოკლეს. 
`კვალის~ ფურცლებიდან სოციალ-დე-
მოკრატები, ე.წ. `მესამე დასელები~ 
ყველანაირ საშუალებას იყენებდნენ და-
პირისპირებოდნენ და დაემცირებინათ 
ილია. მის დასაცავად თითქმის არავის 
ამოუღია ხმა, ფილიპე მახარაძისა და მისი 
თანამოაზრეების ბრალდებები ყველას 
არ აღუქვამს ცილისწამებად...

რომც არ მოეკლათ ილია, არა მგონია 
ჩვენი ქვეყნის სასიკეთოდ მომხდარიყო 
იმპერატორის მიერ გადაწყვეტილებების 
მიღება, ისევე ჩვენი, ქართველების არაე-
რთსულოვნების გამო, რადგან იმდროსაც 
იყვნენ ისეთი ქართველნი, რომელთაც 
მიუხედავად განათლებისა და მაღალი 
სოციალური მდგომარეობისა, ქვეყანა არ 
ადარდებდათ, ჩვენი `სამი საუნჯე და იუ-
დას ვერცხლი ერჩიათ მხოლოდ~.

– ცნობილია, რომ ილია ოცნებობდა 
ქართულ პარლამენტზე და საუკეთესო 
ფორმად მონარქიულ-პარლამეტური სა-
ხელმწიფო მიაჩნდა. თქვენი შეხედულე-
ბით ეს ჩვენი ქვეყნისთვის თუ იქნებოდა 
სასარგებლო?

– დიახ, ილია მართლაც ოცნებობდა 
ქართულ პარლამენტზე და ბუნებრივია, 
რომ ამ პარლამენტის საუკეთესო ფო-
რმად მას მონარქიულ-პარლამენტური 
სახელმწიფო მიაჩნდა. ამას ადასტურებს 
მისი სიმპათიები ინგლისის პარლამე-
ნტის მიმართ, რომელიც ილიას ერთობ 
დიდ მოწონებას იმსახურებს, რადგან 
`მოქალაქეთა უფლება-მოვალეობები და 
თავისუფლებები შეუძლებელია აქ და-
დგენილ იქნას საზოგადოების თანხმობის 
გარეშე~.

ილია ჭავჭავაძე განსაკუთრებულ 
მიღწევად უთვლის ინგლისის პარლამე-
ნტურ-მონარქიულ სახელმწიფოს იმ გა-
რემოებას, რომ თუ პარლამენტში ორი 
პარტიაა, მთავრობა იქნება პარლამენტის 
არჩევნებში გამარჯვებული პარტიისგან, 
მაგრამ: `რომელ დასსაც უნდა ეჭიროს 
სამინისტრო, ვიგები იქნებიან თუ ტო-
რები, ინგლისში ისეთი შეურყეველი ჩვე-
ულებაა, რომ თუ სამინისტროს კანონი 
და პროექტი არ მოიწონა პარლამენტმა 
და არ დაუმტკიცა, უნდა გადადგეს და სა-
მინისტრო მეორე დასს დაუთმოს~.

ამრიგად, თუ გავითვალისწინებთ 
ილიას მისწრაფებას საქართველოს სამე-
ფოს აღდგენისაკენ და იმავე დროს მის 
სიმპათიებს ხელისუფლების თვითმმა-
რთველობის პარლამენტური საწყისები-
სადმი, უნდა ვიფიქროთ, რომ კონსტიტუ-
ციური მონარქია იქნებოდა სწორედ ის 
ფორმა, რომელიც სრულიად შეესატყვი-
სებოდა ილიას იდეალს. ერთის მხრივ ეს 
საშუალებას მისცემდა საქართველოს 
მისი ყველა კუთხე და ყოველი წოდების 
კაცნი მოერიგებინა და გაეერთიანებინა 
ბაგრატიონთა დროშის ქვეშ, ხოლო მე-
ორეს მხრივ, პარლამენტარიზმის პრი-
ნციპი ქვეყანაში დააკანონებდა ჭეშმა-
რიტი დემოკრატიის საფუძვლებს.

ჩემი შეხედულებით ეს ჩვენი ქვეყნი-
სათვის მართლაც ძალიან სასარგებლო 
იქნებოდა, რადგან სქართველო ამით შეი-
ნარჩუნებდა ისტორიული, ტრადიციული 
ქვეყნის სახესაც და მას შეერწყმოდა თა-
ნამედროვე პოლიტიკური ფორმაც, რაც 
აუცილებლად შექმნიდა პირობას ქვეყნის 
ჰარმონიული განვითარებისათვის.

– რა მოიმოქმედა ილიამ სქართვე-
ლოს მიწა-წყალი უცხო ტომელთა საკუთ-
რებაში რომ არ გადასულიყო?

– შაჰ-აბასის შემოსევებისა და მოძა-
ლებული ლეკიანობის შემდეგ ჰერეთის 
უძველესი მიწა, დღევანდელი ლაგო-
დეხის ტერიტორია, ქართველებისაგან 
სრულიად დაიცალა. მეფის რუსეთი 
გეგმაზომიერად ახორციელებდა არაქა-
რთველი მოსახლეობის ჩამოსახლების 
პოლიტიკას. ერთი-მეორის მიყოლებით 
იქმნებოდა რუსული დასახლებები. ასეთი 
დასახლებები იყო სლობოდკა (დღევა-
ნდელი კალინოვკა), რომანოვკა...

მოწინავე ქართველი ინტელიგენცია 
კარგად ხედავდა, რომ ქართული ფუძის 
ყოფნა-არყოფნის საკითხი ამ კუთხეში 
საფრთხის ქვეშ იდგა. ილია ჭავჭავაძის, 
წერა-კითხვის გამავრცელებელი საზო-
გადოებისა და სათავადაზნაურო ბანკის 
აქტიური მოღვაწეობის შედეგად დაიწყო 
იმერეთის, რაჭისა და კახეთის რაიონე-
ბიდან ქართველთა მასობრივი ჩამოსა-
ხლება ლაგოდეხში. სწორედ ილიასა და 
მისი თანამოაზრეების შედეგია ის, რომ 
ლაგოდეხის ტერიტორიას ქართული 
სული შეუნარჩუნდა.

იმერლებმა, რაჭველებმა, მეგრე-
ლებმა, სვანებმა, გურულებმა მოიყარეს 
თავი ამ პატარა და უაღრესად კოლო-

რიტულ კუთხეში. ქართველებთან აქ ჰა-
რმონიულად თანაცხოვრობენ რუსები, 
პოლონელები, აზერბაიჯანელები, ოსები, 
სომხები... ლაგოდეხის მოსახლეობის ნა-
ციონალურმა თუ კუთხურმა მრავალფე-
როვნებამ მნიშვნელოვანი გავლენა იქო-
ნია ცალკეული სოფლებისა თუ საკუთ-
რივ ქალაქის უბნებისა და დასახლებების 
ჩამოყალიბებაზე.

– ილია და რელიგია, იყო თუ არა ჭეშ-
მარიტი მართლმადიდებელი?

– საღმრთო წერილს წმინდა ილია 
მართალი სიყრმეშივე ეზიარა. ყვარელში, 
მამისეულ სახლში ჩინებულ ადგილზე 
ესვენა ძველი, მაგარი ყდით მოსილი 
სახარება, რომლის მინდვრებზე ღირს-
სახსოვარ ამბებს აღნუსხავდნენ ხოლმე 
და კრძალვით ეხებოდნენ. სწავლის წყუ-
რვილი მომავალ წმინდანს დედამ შთაა-
გონა. სახარების კითხვისა და აღთქმის 
უნარი კი პირველმა მასწავლებელმა, 
ყვარლის მთავარდიაკონმა – ნიკოლოზ 
სეფაშვილმა შესძინა. როგორც წმინდა 
ილია მართალი გადმოგვცემს: `მთავა-
რმა ძალიან კარგად იცოდა ქართული 
ენა და სახელი ჰქონდა განთქმული სა-
ღმრთო წიგნების კარგი მკითხველისა. 
ხოლო უმთავრესი ღირსება მისი ის იყო, 
რომ მომხიბვლელი თქმა იცოდა ამბე-
ბისა. გვიამბობდა მდაბიურად და ბავშვე-
ბისთვის ადვილად გასაგები ენით უფრო 
საღმრთო და სამშობლო ქვეყნის ისტო-
რიის ამბებსა~. მთავარდიაკონმა წმინდა-
ნის ცხოვრებაში დიდი კვალი დატოვა. 
ცნობილია, რომ წმინდა ილია მართალმა 
თავისი `გლახის ნაამბობის~ მოძღვრის 
პროტოტიპი სწორედ მამა ნიკოლოზისა-
გან აიღო, რომელიც მრევლში დიდი სი-
ყვარულითა და ავტორიტეტით სარგებ-
ლობდა და ზნეობრივად ამაღლებული 
პიროვნების ნიმუშს წარმოადგენდა.

ყვარლის მთავარდიაკონთან მიღე-
ბული შთაბეჭდილებებით შთაგონებულ 
პატარა ილიას, როგორც გრიგოლ ყიფ-
შიძე გადმოგვცემს, ბერად შედგომა სდო-
მებია. მართალია ბავშვობის ოცნება ვერ 
აისრულა, მაგრამ თავისი მრავალმხრივი 
მოღვაწეობითა და მოწამეობრივი აღსას-
რულით ნათელი გვირგვინი დაიდგა.

აღსანიშნავია ისიც, რომ თბილი-
სის სათავადაზნაური გიმნაზიის შე-
ნობაში, სადაც წმინდა ილია მართალი 
სწავლობდა, მოწყობილი იყო ეკლესია 
წმინდა ივერიის ღვთისმშობლის ხატის 
სახელობისა და აქ ესწრებოდნენ გიმნა-
ზიელები წირვა-ლოცვებს, მათ შორის 
ჭაბუკი ილიაც.

პეტერბურგში სწავლისას კი, რო-
გორც კოხტა აფხაზი გადმოგვცემს, 
წმინდანი `ბევრს კითხულობდა ძველს 
ქართულ წიგნებს~. ეს წიგნები იყო მე-
ფის ასულის – სალომეს ბიბლიოთეკიდან, 
რომლებიც მეფის ასულის დარდაცვალე-
ბის შემდეგ, ქართული ენისა და სიტყვი-
ერების კათედრის გამგემ, პროფესორმა 
დავით ჩუბინაშვილმა გადასცა პეტერბუ-
რგში მყოფ ქართველ სტუდენტობას: `ქი-
ლილა და დამანა~, ვახუშტის `საქართვე-
ლოს ისტორია~, `ქართლის ცხოვრება~, 
სულხან– საბას `ლექსიკონი~. მათ შორის 
სასულიერო წიგნებიც: `საქრისტიანო 
სწავლა~ – გაიოზ რექტორისა, `მარხვი-
სათვის~ – ბასილი დიდისა, `სადღესა-
სწაულო~, `ჟამნი~, `დავითნი~, `საღვთო 
კურთხევანი~, `პარაკლიტონი~, `სამოცი-
ქულო~, `საღმრთო მსახურება~ და სხვა 
მრავალი.

გრიგოლ ყიფშიძის თქმით: წმინდა 
ილია მართალს `თითქმის მოხუცებულ-
ბამდე შერჩა სიყვარული საღმრთო წე-
რილის კითხვისა, მისის ქართულის ენა-
მზიანობისა და სიღრმე-ძალისა, აგრეთვე 
სახარების კარგის, კილოიანის კითხვისა 
ეკლესიაში. ილია იმ აზრს ადგა, რომ 
`ქართულის ღრმა და ყოველმხრივ შეს-
წავლისათვის აუცილებლად საჭიროა კი-
თხვა საღმრთო წიგნებისა, ცოდნა ძველის 
ქართულისა; ქართულს ის შეისწავლის 
საფუძვლიანად, ვინც ხშირად კითხუ-
ლობს საღმრთო წერილის წიგნებს; კი-
თხულობს შეგნებით და უკვირდება ძვე-
ლის ქართულის საგრამატიკო ფორმებს, 
მის მიმოხვრასა და სინტაქსისსაო~ – თვი-
თონაც, წმინდა ილია მართალი, ხშირად 
კითხულობდა ძველ ქართულ წიგნებს – 
სახარება– სამოციქულოს და მოსმენაც 
უყვარდა ეკლესიაში მათის წაკითხვისა; 
ისე აღდგომა არ გათენდებოდა თითქმის, 
რომ განსაკუთრებული გულისძგერა არ 
აშლოდა და არ მოენდომებინა ეკლესიაში 
წასვლა, უფრო კი, სახარების კითხვის 
მოსასმენად~.

წმინდა ილია მართალი დიდად 
აფასებდა საღმრთო წერილის მნიშვნე-
ლობას. მის პუბლიცისტიკაში ხშირად 
გვხვდება სახარებისეული შეგონებანი და 
ციტატები. წმინდა წერილი მის სამაგიდო 
წიგნად ითვლება. აღსანიშნავია ისიც, 
რომ მის მიერ 1863 წელს დათარიღე-
ბულ ჟურნალ `საქართველოს მოამბის~ 
თავფურცელს ამშვენებდა მარკოზის 
სახარების შემდეგი სიტყვები: `ხოლო 
ლეღუისაგან ისწავეთ იგავი ესე: რა ჟამს 
იგი რტონი მისნი დაჩჩუიან და გამოვალნ 

ფურცელი, უწყოდეთ, რამეთუ ახლოს 
არს ზაფხული~ (მკ. XII, 28).

წმინდა ილია მართალი ქრისტია-
ნული წესით ცხოვრობდა. დიდი საეკლე-
სიო დღესასწაულების დროს, იგი თბი-
ლისის ყველა ეკლესიას მოილოცავდა 
ხოლმე. 1880 წლის 31 მარტის პ. უმიკა-
შვილისადმი გაგზავნილი წერილიდან 
ჩანს, რომ იგი მარხვას ინახავდა და აღ-
დგომა დღეს აპირებდა გახსნილებას.

წმინდა ილია მართლის ახლობლები 
`აღდგომის მისაგებებლად~ მის სახ-
ლში იყრიდნენ ხოლმე თავს. იგი თავისი 
წმნიდა ანგელოზის – ილია თეზბიტელის 
დღეს, ანუ `ილიაობას~ ყოველწლიურად 
აღნიშნავდა ძვ.სტ.20 ივლისს (ახ.სტ.2 
აგვისტოს). ხოლო მას შემდეგ, რაც თვი-
თონაც წმინდანად შეირაცხა, ამ დღეს 
მისი ხსენების დღეც დაემატა.

ერთხელ წმინდა ილია მართალი, მე-
უღლესთან ერთად, საგურამოში გამგზა-
ვრებულა ეტლით. გზად ავჭალაზე გაუვ-
ლია და დაუნახია წმინდა მთავარმოწამე 
ქეთევან დედოფლის სახელობის მშენე-
ბარე ტაძარი, სოლიდური თანხა შეუწი-
რავს ტაძრისათვის და ამ თანხით ტაძრის 
გუმბათი დაუსრულებიათ.

წმინდა ილია მართალი ახლო ურთი-
ერთობაში იყო თავისი დროის ორ უთვა-
ლსაჩინოეს მწყემსმთავართან: იმერეთის 
ეპისკოპოს გაბრიელთან (ქიქოძე) და 
გურია– სამეგრელოს ეპისკოპოს ალექ-
სანდრესთან (ოქროპირიძე), რომლებიც 
წმინდა ილია მართლის შემდეგ, თვითო-
ნაც წმინდანებად შეირაცხნენ. პირველ-
თან მას საქმიანი და მეგობრული ურთი-
ერთობა აკავშირებდა, რამეთუ გაბრიელ 
ეპისკოპოსი იყო `ქართველთა შორის 
წერა-კითხვის გამავრცელებელი საზოგა-
დოების~ საპატიო წევრი და წმინდა ილია 
მართლის თანამოღვაწე, ხოლო ეპისკო-
პოსი ალექსანდრე კი იყო მისი სულიერი 
მოძღვარი.

წმინდა ილია მართალი ამბობდა წმი-
ნდა მღვდელმთავარ გაბრიელზე, რომ 
`იგი მეცნიერებას ასარწმუნოებდა და 
სარწმუნოებას ამეცნიერებდა და მთელი 
სიბრძნე მისი ამაშია გამოხატული~. მა-
დლიერი იმერი ხალხი თავის სათაყვა-
ნებელ მღვდელმთავარს სიყვარულით 
ეძახდა: `მეცნიერი არქიერიო~.

წმინდა მღვდელმთავარ გაბრიელის 
დაკრძალვაზე გელათს, წმინდა ილია 
მართალს წარმოუთქვამს შემდეგი სი-
ტყვები; `დღეს სამუდამოდ ვემშვიდო-
ბებით იმისთანა დიდბუნებოვან კაცს, 
რომელსაც ღმერთი მოუვლენს ხოლმე ამ 
ცოდვილ ქვეყანას, რომ ადამიანმა მისის 
მიხედვით და მაგალითით შეძლოს საკუ-
თარი ზნისა და ხასიათის გაწვრთნა და 
განმტკიცება. `ნეტავი იმასო, – ამბობს 
ერთი ძველად ძველი ბრძენი, – ვინც 
არამც თუ ჩვენთან ყოფნით გვწვრთნის 
ჩვენ, არამედ მარტო თავისის სახელის 
ხსენებითაცაო~. აი, ჩვენს წინაშე მდება-
რეა იგი მადლით მოსული კაცი, რომლის 
მარტო სახელის ხსენებაც კი გვწვრთნის 
ჩვენ, საკმაოა კაცმა გაიხსენოს მარტო 
სახელი გაბრიელ ეპისკოპოსისა, რომ 
გულში მადლი ჩაეფინოს, ვითარცა მზის 
შუქიო~.

წმინდა მღვდელმთავარი ალექსან-
დრეც, წმინდა ილია მართლის სულიერი 
მოძღვარი, იყო ღრმად განათლებული 
ეპისკოპოსი, რომელიც ქართველი ერის 
გამოღვიძების, მისი გაძლიერებისა და 
კულტურული ამაღლების მთავარ საშუა-
ლებად თვლიდა ეროვნულ თვითშეგნება-

მდე დაფუძნებულ სწავლა-განათლებას, 
მეცნიერებისა და ეკლესიების აღდგენას. 
მისი ხანგრძლივი სიცოცხლის მანძილზე 
საქართველოში არ დაწყებულა არც ერთი 
ეროვნული საქმე მისი თაოსნობისა და 
მონაწილეობის გარეშე. სრულიად საქა-
რთველომ დამსახურებისამებრ დააფასა 
წმინდა მღვდელმთავარ ალექსანდრეს 
ღვაწლი და მისი პედაგოგიური მოღვაწე-
ობა და, ყოველგვარი გადაჭარბების გა-
რეშე, მას `აფხაზეთისა და საქართველოს 
მეორე მოციქული~ უწოდა.

`გონიერსა მწვრთნელი უყვარსო~, – 
ამბობდა ხოლმე წმინდა ილია მართალი 
და, თვითონაც გულწრფელად უყვარდა 
ღვაწლმოსილი, თავისი სულიერი მო-
ძღვარი, წმინდა მღვდელმთავარი ალექ-
სანდრე, რომელიც ყოველთვის ამშვე-
ნებდა ხოლმე მის საზეიმო სუფრას საგუ-
რამოში, ყოველ `ილიაობაზე~.

წმინდა ილია მართალს არაერთგზის 
ჰქონდა საქმიანი შეხვედრები საქართვე-
ლოს საჭირბოროტო საკითხებზე, სრუ-
ლიად საქართველოს კათოლიკოს-პატ-
რიარქთან – კალისტრატე ცინცაძესთან: 
1899 წელს, როცა აღიძრა საკითხი თბი-
ლისის სემინარიის ახალი შენობის აგების 
შესახებ; 1904 წელს, როცა სემინარი-
აში მოხდა `გაფიცვა~ და მის დახურვას 
ლამობდნენ; 1905 წლის აპრილში, როცა 
წმინდა ილია მართალი აკაკისთან ერთად 
`თემის~ რედაქტორის – გრიგოლ დიასა-
მიძის ბინაში ატარებდა კრებას, სადაც 
დღის წესრიგში იდგა საკითხი, თუ რო-
გორ უნდა მოწესრიგებულიყო საქართვე-
ლოში არევდარეული მდგომარეობა, 
რუსეთში მომხდარი რევოლუციის გამო; 
იმავე წელს, როცა წმინდა ილია მართალი 
პეტერბურგს მიემგზავრებოდა, სახელ-
მწიფო წევრების არჩევნებში მონაწილე-
ობის მისაღებად.

წმინდა ილია მართალმა რუსეთის 
სახელმწიფო საბჭოში გაბედულად აღი-
მაღლა ხმა ადამიანთა უფლებების დასა-
ცავად და დაჰგმო ადამიანის სიკვდილით 
დასჯა, როგორც თავად ადამიანისავე 
სისუსტის მაუწყებელი და არაქრისტი-
ანული ქმედება. `ჩვენ ადამიანისათვის 
სიცოცხლე არ მიგვიცია და არც უფლება 
გვაქვს, რომ იგი წავართვათ მასო~, – 
თქვა მან სახელმწიფო საბჭოს სხდომაზე.

საყოველთაოდაა ცნობილი წმინდა 
ილია მართლისეული ჰუმანიზმიც. მან 
ჯერ კიდევ სიცოცხლეშივე შეუნდო თა-
ვის მტრებს ლექსში `ლოცვა~, რომელიც 
ღვთიური მადლითაა შთაგონებული: 
`რომ მტერთათვისაც, რომელთ თუნდაც 
გულს ლახვარი მკრან, გთხოვდე: `შეუ-
ნდე, არ იციან, ღმერთო რას იქმან!~

ქრისტიანული ჰუმანიზმითაა გამ-
სჭვალული მისი შემდეგი სტრიქონებიც: 
`გებრალებოდეს, ნუ რისხავ მტერს, შენ-
ზედ შურით მწვდომსაო,

კეთილი ფარად უფარე, შენთვის ბო-
როტის მდომსაო,

მადლისა წყაროს ასმევდე, ცოდვის 
გუბეში მდგომსაო.’

წმინდა ილია მართალი მთელი თა-
ვისი შემოქმედებით, რომელიც ღრმად 
ფილოსოფიურ-რელიგიურია, სულიერად 
წვრთნიდა ჩვენს ერს. მოვუსმინოთ მას, 
თითქოს წმინდა მღვდელმოწამე `დიო-
ნისე არეოპაგელი~ გვესაუბრება: `ადა-
მიანს, ხორცის გარდა, ერთი სხვა მოჰ-
მადლებია, რომლითაც იგი ადამიანობს 
ვით კერძო ღვთისა. ის ერთი, სული და 
გულია, უჭკნობლის ნიჭით და ღონით 
დალოცვილი. ეგ ღვთაებრივი, დროთა 

მბრძანებელია და არა ყმა. შესაძლოა ხო-
რცი დაბერდეს, დაუძლურდეს, სული და 
გული კი – ისევ ყვაოდეს ზეგარდმო მა-
დლით შუქმოფენილი და მრავალფერად 
გადაშლილი, თუკი ადამიანი საკადრისად 
უპატრონებს, ადამიანურად მოუვლის, 
ხორცის მბრძანებლად გახდის და ხორცს 
არ გაალახვინებს. მე ვთქვი, ეგ ნიჭია მე-
თქი და ნიჭს ზრდა, წვრთნა, გახსნა და 
გაშლა უნდა~.

ასეთი ღმრთივსულიერი ადგილები 
წმინდანის ქმნილებებში უამრავია და 
ისინი საღვთისმეტყველო ნაწარმოებე-
ბად შეიძლება მივიჩნიოთ. ასეთი ხასია-
თისაა: ̀ შობა მაცხოვრისა~, ̀ სააღდგომო~ 
და სხვა, სადაც იგი ამჟღავნებს თავის 
ღრმა სულიერ განსწავლულობას. თავისი 
შინაარსითა და დატვირთვით დასახე-
ლებული ნაშრომები ქადაგების ჟანრს 
შეიძლება მივაკუთვნოთ. მაგალითად 
თავის საშობაო წერილში იგი წერს, რომ 
`მაცხოვარმა აღამაღლა ღირსება და პა-
ტივი ადამიანისა იქამდე, სადამდინაც 
მის მოსვლამდე ვერ მიმწვდარიყო ადა-
მიანის შეშინებული გონება და გაუღ-
ვიძებელი გრძნობა, `ვით მამა ზეცისა, 
იყავ შენც სრულიო~, – დამოძღვრა კაცს 
და ამით გვამცნო, რომ კაცი შემძლებერ 
არს აღსვლად ღვთაების სისრულემდე. 
რაოდენი დიდებაა და პატივი კაცის ბუნე-
ბისა, ამ ექვს სიტყვაში, ღვთისა ბაგეთა-
გან წარმოთქმულში!.. იღვაწე და ღვთის 
სისრულემდე შენც შეგიძლიან ახვიდე და 
მიაღწიოო. ესოდენი განდიდება და აღმა-
ტება ადამიანის ღირსებისა ჯერ მანამდე 
არა ადამიანს არ გაეგონა და საკვირვე-
ლია განა, რომ ყოველ ამის შემდეგ, ყო-
ველ წლივ, იესო ქრისტეს შობის დღეს, 
დიდებით ვადიდებთ, ერთმანეთს სიხა-
რულით ვულოცავთ, ვმხიარულობთ და 
თვითოეულის გული მოწყალებისათვის 
და მადლისათვის სძგერს~.

მეტად საინტერესოა აგრეთვე მისი 
ნარკვევები წმინდა მამებზე – გაბრიელ 
და ალექსანდრე ეპისკოპოსებზე და წე-
რილები: წმინდა მეფე დავით აღმაშენე-
ბელზე, წმინდა ლუარსაბ მეფეზე, ჩვენს 
განმანათლებელზე – წმინდა ნინოზე. 
აი, რას სწერს წმინდა ნინოზე: `ამ ჩვენს 
ღვთისმშობლის წილად ხვდომილ ქვე-
ყანას, ღვთისმშობლისავე ლოცვით და 
კურთხევით მოევლინა ზეგარდმო შთა-
გონებული წმინდა ქალწული, გადმო-
ლახა თავისი უძლური ფეხითა მთანი და 
კლდენი, მოვიდა იქ, `სადაცა ღმერთნი 
ღმერთობდნენ და მეფენი მეფობდნენ~. 
პირქვე დაამხო სალოცავნი კერპთმსა-
ხურებისანი და მათს ადგილას აღმართა 
ჯვარი ქრისტესი, ჯვარი პატიოსანი.

საქართველოს ერმა გადაისხნა 
გული, შიგ განიბნივა იგი ჯვარი პატიო-
სანი ჯვარცმული ღმერთისა და თვითო-
ნაც ჯვარს ეცვა და არავის კი არ შეარყე-
ვინა არც თავისი გული და არც გულში 
ღრმად და მკვიდრად გაბნეული ჯვარი. 
მას აქეთ, გულში ჯვარით და ხელში 
ხმალით იბრძოდა, იღწვოდა, სისხლსა 
ჰღვრიდა ქართველი კაცი და ნათელი 
ბნელზე ვერავინ შეაცვლევინა.

ჩვენი ისტორიის სახელი და დიდება, 
ჩვენთა დიდებულთა წინაპართა სასწა-
ულმოქმედი მხნეობა, თავგანწირვა, თა-
ვდადება, ვაჟკაცობა სულ იმ ნათელით 
არის გასხივოსნებული, იმ შარავანდედით 
არის მოსილი, რომელიც `ძელმა ჭეშმა-
რიტებისამ~, წმინდა ნინოს მადლით და 

ღვაწლით აღმართულმა, მოჰფინა მთელს 
ჩვენს ქვეყანას... აი, რით არის მართლა 
სადიდებელი, მართლა სადღესასწაულო 
იგი დღე, როდესაც ჩვენი ეკლესია დი-
დებით იხსენიებს ამ მოციქულთა სწორს 
ქალწულსა. ამ ღმრთაებრივი მადლით 
მოსილმა მოციქულმა დაგვაწაფა დაუშ-
რობელ წყაროს ღმრთაებრივი ჭეშმარი-
ტებისას და მოგვივლინა იგი მოძღვრება, 
რომელმაც იშვილა ჩვენი მამული, ჩვენი 
ეროვნება და ერთსაც და მეორესაც დღე-
მდე უპატრონა~...

თავის მხატვრულ ნაწარმოებებში 
წმინდა ილია მართალი შთამბეჭდავად 
წარმოგვიდგენს სასულიერო პირთა სა-
ხეებსაც. ამ მხრივ აღსანიშნავია `გლახის 
ნაამბობის~ მოძღვარი და პოემა `განდე-
გილის~ მთავარი გმირი.

განდეგილი აამაღლა შეუბღალავმა 
და ძლიერმა რწმენამ. ცასა და მიწის 
შუა დაკიდებლ მწირს `სულის სიმაღლე 
ზედ დარჩენოდა, ზედ ეტყობოდა, რომ 
სული მისი სულ სხვა მსოფლიოს შეჰხიზ-
ნებოდა~. მაგრამ ეს უძლეველი რწმენა 
მყის იქნა ძლეული, როგორც კი ბერს 
მწყემსი ქალის შეგონებითა თუ სიმშვენი-
ერით რწმენა შეებღალა და როგორც კი 
აიმღვრა ნათელი ფიქრი, `დაესხა რეტი, 
თვალთ დაუბნელდა... ერთი საშინლად 
შეჰბღავლა ღმერთს და იქვე სხივქვეშ 
უტევა სული~.

`განდეგილში~ წმინდა ილია მა-
რთალს გამოყენებული აქვს ცოდვით 
დაცემის კლასიკური სიუჟეტი. მაგრამ 
ამჯერად დაცემა გამოწვეულია არა ცხო-
ვრებისაგან გაქცევით, არამედ რწმენის 
ღალატით.

თუ ადამიანი ღმერთს იწამებს და 
ამით მიაღწევს სულიერ სიმაღლეს, ეს 
დიდი გამარჯვება და მადლია. მაგრამ 
ცხოვრება რთულია და ცთუნებებითაა 
სავსე, ამას ვერ დაემალები. თუ მართ-
ლაც ხარ საკუთარი რწმენის ერთგული, 
გაიმარჯვებ, ხოლო თუკი რწმენას თუ-
ნდაც ფიქრით შეჰბედე ღალატი, მას 
მაშინვე ეკარგება ღვთიური მადლი და 
ძალა. ადამიანის სრულქმნილობა მისი 
სულის რწმენის ურყეობაში ვლინდება.

ყოველი კაცის შეგნებამ აუცი-
ლებელია მიაღწიოს დონეს, როცა იგი 
იწამებს, რომ ყოველი ადამიანის სული 
აბსოლიტური ღირებულებაა და ტოლ-
ფასოვანია უზენაესის წინაშე. ამ შეგნე-
ბას მღვდელი `გლახის ნაამბობში~ ასე 
აყალიბებს: `როცა ჩემო ძმაო, ადამი-
ანს პირს არიდებ, მითამ ქრისტე ღმე-
რთისთვის მოგირიდებია პირი. იესომ 
ბრძანა: – განკითხვის დღეს გეტყვითო: 
მწყურვალე ვიყავ, არ მასვითო; მშიერი 
ვიყავ, არ მაჭამეთო; შიშველი ვიყავ, არ 
ჩამაცვითო; სნეული ვიყავ, არ მომია-
რეთო; როცა მეტყვიანო; უფალო, სადა 
გნახეთ და არ გიშველეთო? მე ვეტყვიო: 
– ყოველი გაჭირვებული კაცი, თქვენგან 
არ განკითხული, მე ვიყავიო. ესეა ძამო!... 
სხვა შენთვისა და შენ სხვისთვის, აი, გზა 
ცხოვრებისა, აი ხიდი ცხონებისაა, აი, გა-
საღები სამოთხისა!..

`სარწმუნოება სინდისის, სასოების 
საქმეა და იქ ყველა თავისუფალია და 
ხელშეუხებელი, – წერს წმინდა ილია 
მართალი, – სარწმუნოება ჭეშმარიტე-
ბაა გულისა და ორსახედ არ ჩაისახება 
ერთსა და იმავე გულში. როგორც ორ-
სახოვანი ჭეშმარიტებაა შეუძლებელი, 
ისე ორსახოვანი სარწმუნოებაც. იგი ან 
ერთადერთია ერთ გულში, ან სულაც არ 
არის. სარწმონოება, რომლის დიდი ნას-
კვიც ადამიანის სულიერ წიაღშია,ორთ-
ვალა და ორგულა ვერ იქნება, ისე რომ 

ერთსა და იმავე დროს ჩვენიც იყოს და 
თქვენიც იყოს. იგი ერთთვალაა და ერ-
თგულაა...ამიტომ, შეურყეველი ერთგუ-
ლება სხვისი სარწმუნოებისა, საკუთარი 
სარწმუნოების უარყოფაა. თავდადებუ-
ლნი ერთი სარწმუნოებისთვის, მეორი-
სათვის თავდადებულნი ვერ იქნებიან და 
ნამეტნავად შეურყეველი ერთგულები-
სანი. კაცი შეურყევლად მოსავია მარტო 
იმ სარწმონოებისა, რომელსაც აღიარებს 
და გულში ატარებს. უამისოდ სარწმუ-
ნოება სარწმუნოება კი არ არის, არამედ 
სამოსელი, რომელსაც კაცი, როცა უნდა 
იხდის და როცა უნდა იცვამს~.

`ვითა მამა ზეცისა, იყავ შენც 
სრული~, – ამ სახარებისეულ შეგონებას 
ვხვდებით წმინდანის ერთ ადრინდელ 
ლექსში `როდემდის?~ – ეს მოწოდება 
არაერთგზის მეორდება მის ნაწარმო-
ებებში, რაც დასტურია იმისა, რომ 
ადამიანის ზნეობრივი სრულყოფილე-
ბის პრობლემა წმინდა ილია მართლის 
შემოქმედების მთავარი თემაა. ზნეო-
ბრივ აღმზრდელად წმ.ილია მართალს 
ქრისტიანული რელიგია მიაჩნდა. იგი 
ხაზგასმით აცხადებდა, რომ საზოგადო-
ებრივი ჰარმონიის გარანტია მართლმა-
დიდებლურად აღზრდილი პიროვნება, 
ანუ საქმით მეტყველი სულია, რომელ-
საც სიყვარული უნათებს გზას და ღვთა-
ებრივის სამსახურშია. ქრისტიანული 
აღზრდის შედეგი კი სამი მთავარი სათ-
ნოება – რწმენა, სასოება და სიყვარული, 
რომელთა გარეშეც შეუძლებელია ქა-
რთველთათვის სასიცოცხოდ ნიშვნე-
ლოვანი სამეულის – ენის, მამულისა და 
სარწმუნოების აღდგენა და გაბრწყინება.

– ერთმა ვაიპოლიტიკოსმა ილიას 
უნიჭო პოეტი უწოდა, ხოლო ერეკლე 
მეორეს – მოღალატე მეფე. რაზე მიანიშ-
ნებს მისი რეალობის წინააღმდეგ წას-
ვლა, რის მიღწევას ცდილობს?

– არ მინდა ამ ვაიპოლიტიკოსის ხსე-
ნებაც კი. ეს მისი პირადი პრობლემაა, 
რამეთუ ვერ დაინახა წმინდა ილია მა-
რთალში ის დიდი პოეტური სული, რომე-
ლიც დღესაც ასე აღაფრთოვანებს ჩვენი 
ერის სულიერი მამის სამი დიდი საუნ-
ჯის, ჩვენი ენის, მამულის და სარწმუნო-
ების ერთგულ და დამცველ ადამიანებს...

პატარა კახი კი – ეს იყო საქართვე-
ლოს ერთ-ერთი ყველაზე გამორჩეული 
და გმირი მეფე, რომელსაც ერთი წუთი-
თაც არ შეუსვენია და მოხუცებულიც კი 
ხმალჩაუგებლად იბრძოდა საქართვე-
ლოს გადარჩენისთვის თავის ბოლო 
ომში, კრწანისის ველზე.

რაც შეეხება, მის მიერ გეორგიევ-
სკის ტრაქტატზე ხელის მოწერას, რასაც 
მოღალატეობაში უთვლის ეს არაქა-
რთველი ჩვენს მეფე ერეკლეს, მას მაშინ 
სხვა გამოსავალი არ ჰქონდა, ან უნდა 
ოსმალეთი აერჩია და გავმაჰმადიანებუ-
ლიყავით, ან ერთმორწმუნე რუსეთი. მან 
ისევ რუსეთი ირჩია, რომელმაც შემდეგ 
მალევე დაარღვია გეორგიევსკში დადე-
ბული ხელშეკრულება და თავდაპირვე-
ლად მონარქია გაგვიუქმა, ხოლო შემდეგ 
ეკლესიის ავტოკეფალიაც წაგვართვა 
და თავის სინოდს დაუმორჩილა. ერთად 
ერთი დადებითი რუსეთთან შეერთე-
ბით ის იყო, რომ რწმენა არ დავკარგეთ 
და ფიზიკურად არ გადავშენდით. ამ 
რწმენამ მოგვიყვანა ჩვენ დღემდე და 
ჩვენს ხალხს არაერთი განსაცდელისა 
და ბრძოლის გადატანა მოუხდა, რომ 
დაგვებრუნებინა დამოუკიდებლობა და 
ჩვენი ეკლესიის ავტოკეფალია.

როგორც ჩვენი სულიერი აღ-
მზრდელი და უფროსი მეგობარი, პოეტი 
და პუბლიცისტი, წმინდა ილია მართლის 
მუზეუმის ყოფილი დირექტორი, აწ გა-

ნსვენებული ილო ბეროშვილი იტყოდა: 
`თუ მე-18 საუკუნეში საქართველოს 
ბედი ერეკლე მეორის ხმლის ვადას ეყ-
რდნობოდა, მე-19 საუკუნეში იგივე ქა-
რთლის ბედი ილია ჭავჭავაძის განუმე-
ორებელ ინტელექტს დაეყრდნო და აი, 
ამ ორი რეალობის წინააღმდეგ წასვლა 
ან პოლიტიკური სიბეცეა, ან სხვის წის-
ქვილზე წყლის დასხმა და მოღალატე-
ობა ქართველი ერისა და სახელმწიფოს 
წინაშე.

– თქვენ მრავალი წელი მოგიწიათ 
ილია ჭავჭავაძის სახელმწიფო მუზეუ-
მში ილო ბეროშვილთან ერთად მუშაობა, 
რომელსაც წელს დაბადებიდან 105 წელი 
შეუსრულდა. როგორი პიროვნება და შე-
მოქმედი იყო და რა გაკეთდა მისი მუზე-
უმში მოღვაწეობის პერიოდში?

– ილო ბეროშვილმა, როგორც ჭავ-
ჭავაძეთა საგვარეულოს წმინდა ფუძის 
დარაჯმა და მეჭურჭლემ, თავისი ცხო-
ვრების ბოლო 30 წელიწადი, ღირსეუ-
ლად ატარა ის მძიმე და საპატიო ჯვარი, 
წმინდა ილია მართლის ნათელი სულის 
წინაშე, მამულიშვილური მოვალეობა 
რომ ჰქვია.

ბატონი ილო, 1961 წელს მიიწვია 
ილიას მუზეუმში მეცნიერ-მუშაკად, 
ამავე მუზეუმის დირექტორმა პლატონ 
კეშელვამ. ხოლო, მისი გარდაცვალების 
შემდეგკი 1963 წლიდან სიცოცხლის ბო-
ლომდე მოღვაწეობდა ამ მუზეუმში, რო-
გორც დირექტორი.

როგორც პიროვნება, იგი იყო ყუ-
რადღებიანი და სტუმართმოყვარე. უა-
მრავი სტუმარი სტუმრობდა მუზეუმში 
თუ სახლში ილო ბეროშვილს და მისი 
გულიც, როგორც ყველა ჭეშმარიტი 
ქართველის გული, ღია იყო მათთვის 
დღეცა და ღამეც. იყო ყველას გზამკვ-
ლევი და დამრიგებელი. როგორც თვი-
თონ ამბობდა ხოლმე, უთვალავად გა-
უცია, რაც ჰქონდა და არავის სთხოვდა 
მადლსა და ვალებს.

სიკეთითა და სიყვარულით მტრის 
მძლეველმა~, მუმლი მუხაზე~ ფარულად 
მოფიქრალმა, ყვარლის რაიონის ჭეშ-
მარიტმა სულიერმა თავკაცმა – ილო 
ბეროშვილმა ღრმა კვალი დატოვა ყვარ-
ლისა და მისი შემოგარენის სულიერ 
ცხოვრებაში და მის ნაკვალევს დრო ვე-
რასოდეს წაშლის.

როგორც შემოქმედს, პოეტსა და 
მწერალს ბატონ ილოს გამოქვეყნებული 
აქვს ლექსების ექვსი კრებული, წერილე-
ბის ორი წიგნი და მოთხრობების ერთი 
კრებული: `სალამური ღუღუნებდა~ 
– 1966წ.; `ლექსები~ – 1971წ.; `ფიქრი-
ანი მთები~ – 1972წ.; `მოთხრობები~ – 
1974წ.; `წელსაც ხომ გავძელ უშენოდ~ 
– 1985 წ.; `ილიას ათი მცნება~ – 1987წ.; 
`ილია და ყვარელი~ – 1988 წ. აქტიური 
მონაწილეობა მიიღო ილია ჭავჭავაძის 
ორტომეულის მომზადებაში, მის ავტო-
რთან – გურამ შარაძესთან ერთად.

ბატონ ილოს, როგორც კალმოსანს 
გამოქვეყნებული აქვს მრავალი წერილი 
და სტატია, ლიტერატურულ და მიმდი-
ნარე ცხოვრებისეულ პრობლემებზე, 
როგორც ადგილობრივ გაზეთ `ყვა-
რელში~, ისე თბილისის მოწინავე ჟურნა-
ლ-გაზეთებშიც. მან დიდი ამაგი დასდო 
რაიონულ გაზეთ `ყვარელს~. იგი წლე-
ბის განმავლობაში ხელმძღვანელობდა 
ამ გაზეთთან შექმნილ ლიტერატურულ 
წრეს, სადაც საკმაოდ ბევრი ავტორი იკ-
რიბებოდა და პოეზია, მისი ძალისხმევით 
გზას იკვლევდა გაზეთის ფურცლებზე.

რაც შეეხება მუზეუმში მის მოღვაწე-
ობას, ბატონმა ილომ დააყენა პირველად 
რესპუბლიკის მასშტაბით, ილიას მუზეუ-
მში მემორიალობის აღდგენის საკითხი. 
ამ პრობლემის რეალიზაციას მოახმარა 
მთელი თავისი მუზეუმში გატარებული 
წლები და სრულყოფილად აღადგინა 
თითქმის ყველა ის ნაგებობა, რაც კი 
არსებობდა ილიას ბავშვობის დროიდან: 
სამსართულიანი საგვარეულო ციხე-კო-
შკი, სადაც წმინდანი დაიბადა ლეკთა მა-
რბიელი რაზმის ერთ-ერთი თავდასხმის 
დროს. ერთსართულიანი, სამოთახიანი 
მშობლებისეული სახლი, ზედ მიდგმული 
ორსაწნახელიანი უზარმაზარი მარნით, 
წისქვილით, ბეღელით,სათონით და სხვა 
სათავსოებით. მისივე თაოსნობით აშე-
ნდა ასევე, მუზეუმის არამემორიალურ 
ნაწილში, საკმაოდ ორიგინალური, გა-
დაშლილი წიგნის მსგავსი, საგამოფენო 
დარბაზები, სადაც მონოგრაფიულად 
წარმოაჩინა წმინდა ილია მართლის 
ცხოვრება და შემოქმედება. ეს საექსპო-
ზიციო დარბაზი, რომელიც გარედან 
დიდ ციხეს წააგავს, კარგა ხანია იქცა 
ჭავჭავაძეაანთ საგვარეულო ტაძართან 
ერთად, ყვარლის ერთერთ სავიზიტო ბა-
რათად და წარმოადგენს წმინდა ილია მა-

რთლის ქვაში განსხეულებას. ამ ყველაფ-
რის შექმნისა და ჩამოყალიბებისთვის ბა-
ტონ ილოს ტიტანური შრომის გაწევა და 
მწვავე პოლემიკის გადატანა დასჭირდა.

– ილო ბეროშვილის მოღვაწეობის 
პერიოდში, საქართველოს კათოლიკოს 
პატრიარქი, უწმინდესი და უნეტარესი 
– ილია მეორე ყოველწლიურად სტუმ-
რობდა ილია ჭავჭავაძის სახლ-მუზეუმს 
და თქვენ იყავით ამ შეხვედრის თვი-
თმხილველი, რა საკითხებზე საუბრობ-
დნენ?

– უწმინდესი და უნეტარესი გასული 
საუკუნის 80-იან წლებში, ოქტომბრის 
28-ში, ხშირად სტუმრობდა ალავერდს. 
ალავერდობის შემდეგ კი, აუცილებლად 
შემოივლიდა ხოლმე ყვარელში, ილიას 
მუზეუმში, მისი დირექტორის, პოეტისა 
და პუბლიცისტის – ილო ბეროშვილის 
სანახავად. სჩუქნიდა მას საჩუქრებს, 
ხატებს... დიდად აფასებდა მის ღვთივ-
მიმადლებულ ნიჭს და ერთხელ უთქვამს 
კიდეც მისთვის უწმინდესს: რას ფიქრობ 
ღმრთისმსახურებაზე, ჩემთან წამოდი, 
შენგან კარგი მოძღვარი დადგებაო. მა-
გრამ ბატონი ილო ვერ შეელია ილიას 
მუზეუმს და ბოლომდე მისი კარის ერთ-
გული დარჩა.

ყვარელში სტუმრობისას, პატრი-
არქს ყოველთვის თან მოჰყვებოდა მისი 
რეფერენტი, ახალგაზრდა ზურაბ ჭავ-
ჭავაძე, სწორედ მან გააცნო უწმინდესს 
ბატონი ილო. ისინი განმარტოვდებოდ-
ნენ ხოლმე დირექტორის კაბინეტში და 
საუბრობდნენ საქართველოს ყველა 
საჭირბოროტო საკითხებზე, მის ნათელ 
მომავალზე. ილია ჭავჭავაძის წმინდა-
ნად კანონიზირებაზე... დღესასწაული 
იყო ხოლმე ჩვენთვის – მუზეუმის თანა-
მშრომლებისთვის, უწმინდესის სტუმ-
რობა. მისი ვიზიტების დროს, არაერთი 
სურათი გვაქვს მასთან გადაღებული.

– რომ არა მუზეუმის თანამშრო-
მელთა, ანუ შესანიშნავი კოლექტივის 
მხარდაჭერა და თანადგომა, ილო ბეროშ-
ვილი ვერ შესძლებდა წინააღმდეგობე-
ბის, დაბრკოლებების დაძლევას. უპრი-
ანი იქნება, გავიხსენოთ ეს ადამიანები, 
რამეთუ მათაც მნიშვნელოვანი წვლილი 
მიუძღვით მუზეუმის თანამედროვე დო-
ნეზე წარმოჩენაში.

– მუზეუმში სკოლის დამთავრების 
შემდეგ, 16 წლისა მივედი სამუშაოდ და 
იქ დამხვდა მართლაც საუცხოო, ერთად 
შეკრული გუნდი,რომელთაც ძალიან უყ-
ვარდათ წმინდა ილია მართალი, მისი და-
მბადებელი ყვარელი, მსოფლიოს ყველა 
კუთხიდან მოსულ სტუმრებს ხვდებოდ-
ნენ ყოველთვის ღირსეულად და ეწეოდ-
ნენ ჩვენი ერის სულიერი მამის ცხოვრე-
ბისა და ღვაწლის პოპულარიზაციას.

მე მათ ბევრი რამ მასწავლეს, ჩემზე 
ბევრად უფროსები იყვნენ და თავიანთ 
უმცროს მეგობრად და მუზეუმის შვი-
ლობილად მიმიღეს. ყველა მარიგებდა, 
ყველასგან საუკეთესოს ვითვისებდი და 
სულ მალე მნახველთათვის ერთ-ერთ 
საინტერესო და ნიჭიერ ექსკურსიამ-
ძღოლად ჩამოვყალიბდი. მათ მასწავლეს 
ხალხთან ურთიერთობა, ხალხთან მსა-
ხურება, რაც შემდეგ დიდად გამომადგა 
ტაძარში, ჩემი უფალთან და ხალხთან 
ღვთისმსახურებისას.

მუზეუმის თანამშრომლებიდან არ 
შემიძლია არ გავიხსენო მუზეუმის მელი-
ბოვე და ფონდების მცველი – ნუნუ გარ-
სევანიშვილი, მეცნიერ-მუშაკი და ყვარ-
ლის კოლორიტი, `ქალი – ქარიშხალა~ 
– ლეილა ნასყიდაშვილი, რომელიც გამო-
ირჩეოდა თავისი უანგარობით, უყვარდა 
პოეზია და პატივს სცემდა, აფასებდა 
ახალგაზრდა შემოქმედებს. დღესაც 
მუზეუმში მუშაობს ამაგდარი მეცნიე-
რ-მუშაკი და ფონდების მცველი – ლიანა 
ავაზაშვილი, რომელმაც შესანიშნავად 
იცის მთელი საფონდო მასალა და ილია 
ჭავჭავაძის ცხოვრებითა და ღვაწლით 
დაინტერესებულთ აწვდის მათთვის საი-
ნტერესო ინფორმაციებს.

მინდა გავიხსენო ასევე, ილიას მუ-
ზეუმის დირექტორები ილო ბეროშვილის 
შემდეგ: 

მისი ვაჟი, საოცრად ერუდირებული 
და ენაკვიმატი – ბაკურ ბეროშვილი, რო-
მელსაც ყველაზე რთულ დროს, გასული 
საუკუნის 90-იან წლებში მოუწია მუშა-
ობამ და თამარ ზურიაშვილი, რომლის 
დროსაც განახლდა მუზეუმის ექსპოზი-
ცია და მიიღო კიდევ უფრო მიმზიდველი 
და საინტერესო იერსახე.

კიდევ ბევრ ადამიანთან მომიწია 
მუშაობამ ილიას მუზეუმში, მათი ჩამოთ-
ვლა ახლა შორს წაგვიყვანს... ზოგი აღარ 
არის ამ ქვეყნად, ზოგიც სხვაგან მუშა-
ობს. მე ყველა მიყვარს, ვისაც კი შეხება 
ჰქონია ოდესმე ილიას მუზეუმთან და 

ახლანდელი თანამშრომლებიც, რომელ-
თაც ნიჭიერი ახალგაზრდა შორენა სეფა-
შვილი უდგათ სათავეში. მათ ღვაწლს და 
უანგარო მსახურებას ხალხისადმი დი-
დად ვაფასებ. ილია ჭავჭავაძის ეზო-კარი 
და საგამოფენო სივრცე ყოველთვის ღი-
რსეულად, სიყვარულით ხვდებოდა და 
ხვდება ყველა აქ მოსულ სტუმარს.

– დღეს ვზეიმობთ საქართველოს 
უგვირგვინო მეფის, წმინდა ილია მა-
რთლის დაბადებიდან 185-ე წლისთავს. 
როგორ შეაფასებთ მის ღვაწლს და რას 
უსურვებდით ქართველ ერს. საჭიროა 
თუ არა ილიას ნაკარნახევი გზით სია-
რული?

– უპირველესად გილოცავთ ყვე-
ლას, წმინდა ილია მართლის საიუბი-
ლეო თარიღს, მისი დაბადებიდან 185-ე 
წლისთავს!

ვულოცავ მის დამბადებელ ყვარელს 
და სრულიად საქართველოს.

ცნობილია, რომ კითხვაზე – ვინ 
არის მწერალი, თომას მანმა ასეთი პა-
სუხი გასცა: ის, ვისი ცხოვრებაც სიმბო-
ლოა. ამ სიტყვების მარადიული ჭეშმარი-
ტების შესანიშნავი მაგალითია ილია ჭა-
ვჭავაძე, ვისი ცხოვრებაც არა მხოლოდ 
ქართველი მწერლის, არამედ საერთოდ 
ქართველი ხალხის ისტორიული ცხო-
ვრების, სამშობლო ქვეყნის წარსულის, 
აწმყოსა და მომავლის სიმბოლოდ იქცა!

მის ცხოვრებასა და შემოქმედებას 
არაერთი ფუნდამენტური მონოგრაფია, 
გამოკვლევა და დოკუმენტური პროზის 
ნიმუში მიეძღვნა.

ილია ჭავჭავაძე იყო დიდი ქა-
რთველი მწერალი, პოეტი, პუბლიცისტი, 
პოლიტიკური და საზოგადო მოღვაწე, 
საქართველოს 1861-1907 წლების ერო-
ვნულ-განმანთავისუფლებელი მოძრაო-
ბის ლიდერი. ქართული მართლმადიდებ-
ლური სამოციქულო ეკლესიის მიერ იგი 
შერაცხულია წმინდანად, სახელით ილია 
მართალი. ილიას თანამდევი და უკვდავი 
სული კვლავაც დასტრიალებს საქართვე-
ლოს ცის თავანს და ეხმარება ჩვენი ერის 
სულიერ აღდგომას.

ქართველ ერს კი ვუსურვებდი ̀ ჩვენი 
თავი ჩვენადვე ყუდნებას~, ერთსულო-
ვნებას, სამშობლოსა და უფლის სიყვა-
რულს, ტერიტორიულ გამთლიანებას, 
ურთიერთსიყვარულს და წმინდა ილია 
მართლის ნაკარნახევი გზით სიარულს, 
საქართველოს `გაილიავებას~.

როგორც პოეტი ილო ბეროშვილი 
იტყოდა: `გაილიავება სხვა არაფერია, 
თუ არა შრომის ჭეშმარიტი სუფევა ქვე-
ყნად, სხვა ძირს არ დასცეს, რომ თვით 
ამაღლდეს~, ილიას გზა ეს არის საქა-
რთველოს გაძლიერებისა და საზოგა-
დოების განვითარების გზა, რომელსაც 
დღესაც მივყვებით და რომელიც კვლა-
ვაც დიდხანს იქნება ჩვენი უმთავრესი 
ორიენტირი.

კიდევ ერთხელ, გულთადად გილო-
ცავთ ყველას ამ ღირსშესანიშნავ თა-
რიღს და წმინდა ილია მართლის გზით 
– უფლის, სამშობლოს მსახურებისა და 
სიმართლის გზით სიარულს გისურვებთ 
ყველას აწ და უკუნისამდე! ამინ!

და ბოლოს, მინდა დავიტოვო იმედი, 
რომ მომავალში იქნება ჩვენს ქვეყანაში, 
თუნდაც ილიას დამბადებელ ყვარელში, 
დაიბადოს კიდევ ერთი კარგი მოყმე, რო-
მელიც ილია და ზურაბ ჭავჭავაძეების 
გზას გააგრძელებს და მათ მიერ დაწყე-
ბულ საქმეებს დააგვირგვინებს:

გრემის მთავარანგელოზის სვეტთან,
მუხლმოდრეკით ვუხმობ უფალს მარტო.
რომ გავუძლო ამდენ დარდს და სევდას, 
ქეთვანის მტკიცე რწმენას ვნატრობ.
გრემიდან კი – ნეკრესშიაც აველ,
ლევანის კოშკს ნისლი გადაჰყროდა...
გადმოვხედე დიდ ალაზნის მთა-ველს, 
რეკდა ზარი, ტაძარს მიმიხმობდა. 
სამების ცერს გადავედი შემდეგ, 
ანგელოზთა შემიფარეს მგზავრი.
მათ ტკბილ ხმაზე მეც შევთხოვდი ზემდეგს,
განქარვოდა ჩვენს ქვეყანას ჯავრი. 
სამებიდან გადმოვედი ყვარელს, 
ვეამბორე მის მადლიან მიწას, 
ვესაუთე დიდ ილიას მხარეს, 
მასზე ფიქრში დარდიც დამავიწყდა.
იქნებ კვლავაც დაიბადოს კოშკში,
ერთი ვინმე `პიროფლიან მოყმედ~, 
დაგვიბრუნოს ხანძთა, ბანა, ოშკი
და მას ქვეყნის გაბრწყინვებაც მოჰყვეს.

_ მამაო ბენიამინ, თქვენც გილო-
ცავთ ილიაობის დღესასწაულს, გისუ-
რვებთ დიდხანს სიცოცხლეს, წარმატე-
ბებს სასულიერო და საერო მოღვაწეო-
ბაში. უფალი იყოს თქვენი მფარველი.

ესაუბრა
ალექსანდრე გიგილოშვილი

ილიას თანამდევი და უკვდავი სული კვლავაც 
დასტრიალებს საქართველოს ცის თავანს

და ეხმარება ჩვენი ერის სულიერ აღდგომას

dasawyisi მე-5 gv.-ze

ვიკითხოთ ილია!...
ვუსმინოთ ილიას!...185 წლის 
შემდეგაც იგი ჩვენი ჭკუის

დამრიგებელი და
სწორი გზით სიარულის

მიმანიშნებელია!..

მცირედი რამ ქართული
მჭევრმეტყველების ისტორიიდან

`იქნება არც ერთ მსოფლიო გენი-
ოსს არა ჰქონდეს იმოდენა მსოფლიო 
მნიშვნელობა თავისი ერისთვის, რამო-
დენაც აქვს ილია ჭავჭავაძეს საქართვე-
ლოსთვის!~-წერდა იაკობ გოგებაშვილი 
ილიაზე, რომელმაც უდიდესი წვლილი 
შეიტანა ჩვენი ქვეყნის სულიერი, კულ-
ტურული, სოციალური და პოლიტიკური 
განვითარების საქმეში. `თამამად შეი-
ძლება ითქვას, რომ XIX საუკუნის მეორე 
ნახევრის საქართველოს ცხოვრებაში არ 
წარმომდგარა არც ერთი მნიშვნელოვანი 
პრობლემა, რომელსაც ილია არ შეხე-
ბოდეს, იგი ყოველთვის აქტიურად იყო 
ჩართული სათაყვანებელი სამშობლოს 
ყოველდღიურ ცხოვრებაში. მუდამ ქვე-
ყნის ბედზე დაფიქრებული და მზრუნ-
ველი, ილია სათავეში ჩაუდგა ეროვნუ-
ლ-განმათავისუფლებელ მოძრაობას და 
მიზნად დაისახა მისი სამსახური. იგი იყო 
საზოგადო მოღვაწე, მწერალი, მეცნი-
ერი, პუბლიცისტი, პოლიტიკოსი, პოეტი, 
დრამატურგი... მან სული ჩაუდგა ბევრ 
ეროვნულ საქმეს: ხელმძღვანელობდა 
ქართველთა შორის წერა-კითხვის გამა-
ვრცელებელ საზოგადოებას, დააფუძნა 
სათავადაზნაურო-საადგილმამულო ბა-
ნკი, ჟურნალი `საქართველოს მოამბე~, 
გაზეთი `ივერია~... მისი დამსახურებაა 
ნიკოლოზ ბარათაშვილის, როგორც პო-
ეტის, აღმოჩენა და მისი ნეშტის გადმო-
სვენება, ვაჟასთვის ხელის შეწყობა, მან 
დაულოცა გზა მიხეილ ჯავახიშვილსაც...

`ჩვენი საქმე საქართველოს ხალხის 
ცხოვრებაა, მისი გაუმჯობესება – ჩვენი 
პირველი და უკანასკნელი სურვილი~, – 
ბრძანა დიდმა ქართველმა და სიტყვას 
საქმეც მოაყოლა: პოეტებსა და პოეზიას 
(უპირველეს ყოვლისა კი საკუთარ თავს) 
განუსაზღვრა სამოქმედო პროგრამა. `შევ-
ძლებ კი, რომ მას (ქვეყანას) ღვიძლი სიტყვა 
ვუთხრა და ამ სიტყვით გულის ტკივილი 
მოვურჩინო, დავრდომილი აღვადგინო, 
უნუგეშოს ნუგეში მოვფინო, მტირალს 

ცრემლი მოვწმინდო, მუშაკს შრომა გავუ-
ადვილო... და ის თითოეული ნაპერწკალი, 
რომელიც არ შეიძლება, რომ ყოველს კაცში 
არ ჟოლავდეს, ერთ დიდ ცეცხლად შევა-
გროვო ჩემი ქვეყნის გაციებულის გულის 
გასათბობად~. ამ ყველაფრის კეთება კი 
მხოლოდ დიდი რწმენით ანთებულ სიყვა-
რულს შეეძლო... ილიამ შეძლო დაუღალავი 
შრომით დღე და ღამ ̀ მღვიძარებით~, თავი-
სუფლებისაკენ მუდმივი სწრაფვით...

იღვწოდა ეროვნული თვითშეგნების 
გაღვივებისათვის. ეს გზა თავად აირჩია 
და ერთი წუთითაც არ გადაუხვევია მის-
გან. `მოძრაობა და მარტო მოძრაობაა... 
ქვეყნის ღონისა და სიცოცხლის მიმ-
ცემი!~ – ამ საქმეს შეალია თავისი ცხო-
ვრება და მოწამეობრივადაც აღესრულა. 
`სიცოცხლე, ჩემო ძმაო, არც დედისაა, 
არც მამისა, ქვეყნისა არის!~.. და ეს სიცო-
ცხლე უკვე მოხუცებულმა, სამშობლოს 
წინაშე ვალმოხდილმა პოეტმა მსხვერპ-
ლად მიიტანა სამშობლოს დიდების საკუ-
რთხეველზე. 

`წიწამურში რომ მოკლეს ილია, მა-
შინ ეპოქა გათავდა დიდი!~..

2022 წელს ჩვენი ქვეყანა საქართვე-
ლოს უგვირგვინო მეფის დაბადებიდან 
185-ე წლისთავს აღნიშნავს, მისი გა-
რდაცვალებიდანაც 115 წელი გასულა... 
მიუხედავად ამისა, ერის მამისა და მო-
ძღვრის პოპულარობა და მნიშვნელობა 
არ იკლებს. რაც უფრო მეტად ვეცნობით 
მის ცხოვრებასა და მოღვაწეობას, რაც 
უფრო მეტად ვუღრმავდებით მის მხატ-
ვრულ თუ დოკუმენტურ მემკვიდრეობას, 
მით უფრო ცხადად ვხედავთ ამ დიდი პი-
როვნების ღირსებასა და ღვაწლს. 

ვიკითხოთ ილია!..ვუსმინოთ ილიას!.. 
185 წლის შემდეგაც იგი ჩვენი ჭკუის და-
მრიგებელი და სწორი გზით სიარულის 
მიმანიშნებელია!..

შორენა სეფაშვილი,
ილია ჭავჭავაძის ყვარლის

სახელმწიფო მუზეუმის დირექტორი

ქართველი ხალხის მიერ საუკუნეთა 
მანძილზე შემუშავებული მდიდარი სუ-
ლიერი კულტურის სფეროს მიეკუთვნება 
ქართული საჯარო მეტყველება – ორა-
ტორული ხელოვნება.

ქართულ ენას აქვს ორატორული ხე-
ლოვნების ჩინებული შესატყვისები: მჭე-
ვრმეტყველება, ენამჭევრობა, ენამზეობა 
და სხვა. ქართულ მჭევრმეტყველებას, ან 
როგორც ჩვენი წინაპრები უწოდებდნენ 
ენამზეობას, უძველესი ისტორია აქვს.

ორატორული ხელოვნება – ყველა 
დროისა და ხალხის ზეპირსიტყვიერებისა 
და ენამზიანობის თავისებური გამოცდა 
– ყველგან და ყოველთვის ისევე იზიდა-
ვდა, ხიბლავდა, არწმუნებდა ადამიანებს, 
როგორც ხელოვნების ყველა სხვა დარგი, 
ესეც სიბრძნის დარგია და სიბრძნეს ქა-
დაგებს.

ენამზეობის მნიშვნელობა განსაკუთ-
რებით დიდი იყო საზოგადოებრივ გამოს-
ვლებში, ამბოხებათა, რევოლუციების, ვნე-
ბათაღელვის გაღვივების ჟამს, როცა ერთი-
მეორეს ეჯახებოდნენ პიროვნებანი, პრინცი-
პები, პარტიები, ძველი და ახალი, პროგრე-
სული და რუტინა, მამები და შვილები...

ჩვენი წინაპრების მოღვაწეობის 
ყველა სარბიელზე ჩანს ორატორული 
ხელოვნების კვალი. მათი სადარბაზო, 
საელჩო, სამხედრო, სადღესასწაულო, 
სამგლოვიარო თუ საეკლესიო მჭევრმე-
ტყველება ცნობილია ისეთი ნიმუშებით, 
რომლებითაც ნებისმიერი ერის კულტუ-
რის ისტორია იამაყებდა. თავაზიანობა, 
სიბრძნე, სიდინჯე და მაღალი კულტურა 
მეტყველებს ამ გადარჩენილ ძეგლებში.

ფარსმან I, ბაკურ იბერიელი, ვა-
ხტანგ გორგასალი, გუბაზ II, აიეტი, ფა-
რტაზი, გიორგი მთაწმინდელი, არსენ 
ბერი, ანტონ კათალიკოსი, ნიკოლოზ ჩო-

ლოყაშვილი, სოლომონ ლიონიძე, ანტონ 
ჭყონდიდელი, იოანე ბატონიშვილი, გა-
იოზ რექტორი, იოანე ხელაშვილი, სოლო-
მონ დოდაშვილი, გაბრიელ ქიქოძე... ჩა-
მოთვლაც კი ძნელია ყველა გამოჩენილი 
ქართველი ორატორისა.

მჭევრმერტყველებით ხიბლავდა 
ერს წმინდა ილია მართალი. ბრძნად მო-
უბარ გაბრიელ ქიქოძის ცხოვრებას დი-
დმა ილიამ `განუწყვეტელი მოძღვრება~ 
უწოდა. ილიას მხატვრულ შემოქმედებას 
ხომ ამშვენებს და თავისებურ ხიბლს ანი-
ჭებს მდიდარი ორატორული ხელოვნება.

ილია ჭავჭავაძეს ასე ახასიათებს 
იაკობ მანსვეტაშვილი: `ილია რომ ალა-
პარაკდებოდა, ეშხში რომ შევიდოდა... – 
სახე აენთებოდა, თვალები გაუბრწყინდე-
ბოდა, გაუნათდებოდა რაღაც იდუმალი 
შუქით, სხივებით, – გეგონებოდათ, შიგ-
ნით, გულის სიღრმეში რაღაც ღელავს, 
ზვირთებს ისვრის და ტალღებით უნდა 
წალეკოს მოკამათეო. ამითი უნდა აისხ-
ნას ის ძლიერი დიალექტიკა, რომელიც 
მას ძლევამოსილებას ანიჭებდა, უძლევე-
ლად ჰხდიდა~.

საელჩო მჭევრმეტყველების საგან-
ძურს ამშვენებს მირიან II, ლაზი ელჩის, 
ყვარყვარე ათაბაგის, ნიკოლოზ ტფილე-
ლის, სიმონ I, ალექსანდრე II, თეიმურაზ I, 
ნიკოლოზ ჩოლოყაშვილის, სულხან-საბა 
ორბელიანის, ვახტანგVI, სოლომონ I, მაქ-
სიმე ქუთათელის, ბესარიონ გაბაშვილის, 
გარსევან ჭავჭავაძის და სხვათა სიტყვა.

ორატორული ხელოვნება, ისვე რო-
გორც ენა, ერის უდიდესი მონაპოვარია. 
ძველი რომის პოლიტიკურ მოღვაწესა 
და უდიდეს ორატორს – ციცერონს, სა-
მშობლოს მამა უწოდეს. ერის ერთგული 
მესიტყვეები ჩვენშიც ასეთი პატივით სა-
რგებლობდნენ.

მჭევრმეტყველება, ენამზეობა სა-
ქართველოშიც თავიდანვე ზეპირი მე-
ტყველების უმაღლეს სახედ ითვლებოდა, 
მწერლობა კი – წერითი მეტყველების 
გვირგვინად. მას შემდეგ, რაც X საუკუ-
ნეში იოანე-ზოსიმემ იქადაგა შემკული 
და კურთხეული ქართული ენის სიდიადე 
და ის ბერძნულ ენას გაუტოლა, როგორც 
ენა, რომლითაც მაცხოვარი მეორედ 
მოსვლისას `ამითა ენითა~ განიკითხავს 
ხალხებს, – ქართულ ენას კიდევ მეტი 
ძალა, სიღრმე და გასაქანი მიეცა. სიტყვა-
ძვირობა, ენის სიდუხჭირე მხოლოდ ორა-
ტორისა თუ მწერლის უმწეობის ნიშანია 
და არა ერის სიღარიბისა.

ქართული მჭევრმეტყველების დიდ 
ტრადიციაზე მეტყველებს თვით ჩვენი 
ძველი ორატორული ტერმინოლოგიის სი-
მდიდრე: ენამზეობა, ენადღეობა, ენამჭე-
ვრობა, ენამარჯვე, ენამძიმე, ენაჭრელი, 
სიტყვა–კეთილი, სიტყვა –დუხჭირი, ქება, 
ხოტბა, მასლაათი, უბნობა, მოუბარი, 
მქადაგებელი, ქადაგება, ქადაგი, მჭევრი, 
ოქროპირი და სხვა მრავალი.

საორატორო ხელოვნების ასეთი 
სიმდიდრე ძველ კლასიკურ ქვეყნებთან 
კონტაქტის მტკიცე ბაზისსა და მაღალ 
კულტურულ დონეს ქმნიდა. ქართული 
ენამზეობა იმთავითვე იცნობდა ბერ-
ძენთა და რომაელთა მიღწევებს, ამდი-
დრებდა მათ საკუთარი მონაპოვრით. 
ჩვენშიც არჩევდნენ სიტყვა რიტორსა და 
ორატორს: პირველი უფრო თეორიულ 

ცოდნას გულისხმობდა, მეორე – პრაქტი-
კულ მეტყველებას.

ჯერ კიდევ ძველი დროის ქართველ 
ორატორებსა და რიტორებს ესმოდათ 
სახელგანთქმული ბერძენი პოლიტიკური 
მოღვაწისა და ორატორის დემოსთენეს 
(ძვ.წ. IV ს.) მართებული დებულება: `ღი-
რებულებას წარმოადგენს მჭევრმეტყვე-
ლის სიტყვა თავისთავად, არა ხმის ჟღე-
რადობა, არამედ ის, თუ რამდენად იზი-
არებს ხალხის გულისნადებს, რამდენად 
სძულს ან უყვარს ადამიანები, რომელნიც 
სძულს ან უყვარს მის სამშობლოს~.

ეგრისის სამეფოს პოლიტიკურ მო-
ღვაწესა და ორატორს ფარტაზს (VI ს.) 
უთქვამს: `უძლეველი რამ არის მჭევრმე-
ტყველება~. ქართული ენა – მოაზროვნე, 
მებრძოლი და ხელოვანი ერის დიდი სა-
ხელმწიფოებრივი და კულტურული ფე-
ნომენი – შესანიშნავ საშუალებას აძლევს 
ორატორს გამოთქვას ყოველგვარი აზრი 
და მოხიბლოს მსმენელი სიტყვის ლამაზი 
წყობით, კეთილხმოვანებით, მოქნილო-
ბით, ინტონაციით.

ასე იყო ფარტაზის ჟამსაც. ფარტაზი, 
რომაელთა მომხრე იყო, სპარსეთთან კა-
ვშირი დანაშაულად მიაჩნდა. კოლხთა 
წინაშე ამ ორიენტაციაზე დავაში `ფა-
რტაზის აზრმა გაიმარჯვა~. მისი სიტყვა 
შემონახულია ბიზანტიელი პოეტისა და 
ისტორიკოსის აგათია სქოლასტიკოსის 
(VI ს.) შრომებში და ის კლასიკური მჭევ-
რმეტყველების ნიმუშია.

ძლიერია აიეტის სიტყვაც (ეგრი-
სის სამეფოს პოლიტიკური მოღვაწე და 
ორატორი VI ს.). გუბაზ მეფის მკვლელ 
რომაელთა წინააღმდეგ მიმართული სი-
ტყვა აიეტისა თავისი ლოგიკური დასა-
ბუთებით, სიღრმითა და პირდაპირობით 
ციცერონისას მოგვაგონებს.

მომდევნო საუკუნეების `წერითი და 
უწერელი~ ძეგლებიც ნათლად მეტყვე-
ლებენ იმაზე, რომ ეროვნული ენამზეო-
ბის ტრადიცია საუკუნეების განმავლო-
ბაში ვითარდებოდა – საერო, საეკლესიო, 
სამხედრო, საელჩო, სადარბაზო, სასამა-
რთლო თუ ფილოსოფიური მჭევრმეტყვე-
ლების სახით.

ღვთის განგებით საქართველოში 
ყოფილა მჭევრმეტყველების რამდენიმე 
კერა, სადაც იღებდნენ რიტორიკულ გა-
ნათლებას და ასწავლიდნენ მახვილი სი-
ტყვით მტრის ძლევის ხელოვნებას. შავი 
ზღვის სანაპიროზე, მდინარე ფასისის 
(ფაზისი, ახლანდელი მდინარე რიონი) 
შესართავთან, ძველ ქ. ფასისის და თანა-
მედროვე ქ. ფოთის მახლობლად ახ. წ. III–
VI საუკუნეებში არსებობდა კოლხეთის 
უმაღლესი რიტორიკული სკოლა, კოლ-
ხეთის (ფაზისის) აკადემია, რომელსაც 
ცნობილი ბიზანტიელი ფილოსოფოსი 
თემისტიოსი (IV ს.) `მუზების ტაძარს~ 
უწოდებს. თემისტიოსმა და მამამისმა ევ-
გენიოსმა სწორედ კოლხეთის აკადემიაში 
მიიღეს რიტორიკული განათლბა.

თემისტიოსის ცნობიდან ისიც ჩანს, 
რომ კოლხეთის (ფაზისის) აკადემია 
თავისი შინაარსითა და მიზანმიმართუ-
ლებით ძველი ნებრძნული და რომაული 
რიტორიკული სკოლებისაგან დიდად არ 
უნდა განსხვავებულიყო და ცოდნის იმ 
მინიმუმის დაუფლებას მოითხოვდა, რაც 
ორატორისათვის ციცერონისა და კვი-

ნტილიანეს შეხედულებებით იყო გათვა-
ლისწინებული.

ასეთივე მნიშვნელოვანი კერები ყო-
ფილა ათონის ივერიის, სინას, შავი მთის, 
პალესტინის, პეტრიწონის მონასტრებში; 
ნეკრესში, დავით გარეჯში, გელათში, 
იყალთოში. 

ქართული თვითმყოფადი მჭევ-
რმეტყველება ჩვენი ისტორიის უმნიშ-
ვნელოვანესი შემადგენელი ნაწილია, 
ქართული კულტურის მდიდარი საგა-
ნძურია. სულიერი შემოქმედების სხვა 
სფეროებთან ერთად ქართველ ხალხს 
შეუქმნია და შემოუნახავს საჯარო მე-
ტყველების დიდი საუნჯე. უხსოვარი 
დროიდან მომდინარე ქართული კაზ-
მული სიტყვა, მოღწეული ჩვენამდე უა-
მრავი ზეპირი და წერილობითი ძეგლით, 
წარმოადგენს ჩვენი წარსულის ფასდა-
უდებელ მემკვიდრეობას. ამ ეროვნული 
მემკვიდრეობის ერთი მხარე ზეპირსი-
ტყვიერებაა, მეორე – მწერლობა. ორივე 
მხარე უხვად შეიცავს მჭევრმეტყველე-
ბას: ზეპირსიტყვიერებაში დაცულია 
ხალხური მჭევრმეტყველება, მწერლო-
ბაში – კლასიკური მჭევრმეტყველება 
და ისინი წარმოადგენენ ერის უკვდავ 
სულიერ მონაპოვარს

ჩვენთან არს ღმერთი!
ოთარ დავითაშვილი, 

ა (ა)იპ ფაზისის აკადემიის კახეთის
მხარის რეგიონალური ცენტრის

ხელმძღვანელი

ილია და აკაკი
1907 წლის 30 აგვისტოს საქართვლოს 

მტრებმა წიწამურის გზაზე საქართველოს, 
ქართველ ხალხს მოუკლეს ილია ჭავჭავაძე. 
შეიძრა სრულიად საქართველო, ქვეყანაში 
გლოვის დღეები დადგა, გასვენება კი გრა-
ნდიოზულ ეროვნულ დემონსტრაციად გა-
დაიქცა. უამრავი გამოსამშვიდობებელი სი-
ტყვით გამოეთხოვა ქართველი ხალხი თავის 
სულიერ მოძღვარს.

აკაკი წერეთლის გამომშვიდობებას თა-
ვის თანამოკალმესთან გ. ლასხიშვილი ასე 
აგვიწერს: `დიდი ამაღელვებელი მომენტი 
იყო, როცა სასახლის ქუჩაზე პროცესია გა-
აჩერეს და სასტუმრო `კავკაზიდან~ ხელით 
გამოიყვანეს მაშინ ავადმყოფი აკაკი.

ავადმყოფი აკაკი ლოგინიდან წამოიწია, 
ცხედარი დამანახეთო, – წერს ისტორიკოსი 
თედო ჟორდანია. ორმა მხლებელმა ხელი 
მოსჭიდა ავადმყოფს და ბალკონზე გაიყვა-
ნეს თავშიშველი, თმაგაწეწილი. ეს ზღვა 
ხალხი შედგა, სმენად იქცა. აკაკიმ თავზე 
ხელები შემოიკრა და შესჩივლა ცხედარს: 
`ეს რა ვხედავ? რად მიღალატე ძმაო; ერთ 
უღელში ვებით, ჭაპანს ერთად ვეწეოდით, 
ახლა უღლიდან თავი გამოგიშვია, მარტო 
დაგიგდივარ, გრცხვენოდეს! ახლა ცალიღა 
რის მაქნისი ვარ, რატომ თან არ წამიყვანე? 
რად გამეყარე?... ახალ მოძრაობის წინამო-
რბედი საწაღმართოსი და არა საუკუღმა-
რთოსი, დღეს გვეკითხება: `რა დაგიშავეთ, 
რომ ეს დღე დამაყენეთო?~ გვეკითხება და 
ჩვენ, ქართველებს თავის გასამართლებელი 
საპასუხო ვერა მოგვიხერხებია რა!... და მე, 
როგორც ქართველს, მწუხარების გარდა 
სირცხვილიც ენას მიბამს ვეღარას ვამბობ 
და გადავდივარ საპირადოზე: მშვიდობით 
ძმაო! გარემოებამ გადაგვაბა ჩვენ ერთმა-
ნეთს, ნახევარი საუკუნის განმავლობაში 
ერთ უღელს ვეწეოდით, ერთი გზით დავდი-
ოდით; ეხლა ჩემი მარტოდ დარჩენა, დაო-
ბლება, საძნელოა, მაგრამ არ ღირს პირადო-
ბაზე რაიმეს თქმა და ისიც ჩვენში დღეს!... 
შენ შენი ქვეყნიური ვალი შეასრულე და 
განისვენე სამარადისოდ. ამიერიდან ეკუთ-
ვნი ისტორიას. შენი საქმეები და ღვაწლი თა-
ვისთავად იღაღადებენ. იმას ჩვეულებრივი 
მითქმა-მოთქმა ვეღარც არას დააკლებს და 
ვეღარც რამეს მიუმატებს!... თუ საქართვე-
ლოს სიკვდილი არ უწერია, მაშინ იმასთან 
ერთად შენც უკვდავი იქნები, და თუ სასი-
კვდილოა, როგორც ზოგიერთებს სურთ და 
ჰგონიათ, მაშინ ნეტავი შენ, რომ მაგ შენი 
სიკვდილით წინ უსწარი მის სიკვდილს და 
თვალით ვეღარ ნახავ! როგორც სიცოცხლე, 
ისე სიკვდილი შენი გახდა მიზეზად ხალხის 
ამოძრავებისა, და აჰა, ეგებ სიკვდილით მა-
ინც განამტკიცო ის, რასაც შენი სიცოცხლე 
შესწირე: ერთობას, თანასწორობას, ძმობას, 
სიყვარულს! მშვიდობით ძმაო! საუკუნოდ 
იყოს ხსენება შენი...!~

გამოთხოვებამდე დაიწერა შესანიშნავი 
ლექსი-`ილიას სიკვდილზე~

`ნუ მიწამლავთ მოხუცს გრძნობას
და ნუ ამბობთ, რაც არ მჯერა!..
ნუთუ მართლა დღეს გადაწყდა
საქართველოს ბედისწერა?..
ნუ მიწამლავთ მოხუცს გრძნობას!..
ის ქართველად არა მჯერა
ვინც გაჰბედა და ილიას
დაუმოკლა ბედისწერა!...~
ეს იყო ისტორიული გამოთხოვება. ამ 

გამოთხოვების უკან ხომ მთელი ორმოცდა-
ათი წელი იდგა, მათ სახელებთან დაკავში-
რებული, იყო ქართველი ხალხის ნაციონა-
ლურ განმათავისუფლებელი ბრძოლის ნა-
ხევარსაუკუნოვანი ისტორია, ქართული სა-
ზოგადოებრივი აზროვნების განვითარების 
ისტორია. ილია ხომ აკაკის წარმოდგენაში 
იყო ქართველი ეროვნების ბურჯი, დიდი სა-
ხალხო მოღვაწე.

როდესაც აკაკი წერეთელი ჩავიდა პე-
ტერბურგში სასწავლებლად, იმ დროს უკვე 
უნივერსიტეტში სწავლობდა ილია ჭავჭა-
ვაძე, რომელიც ქართველი სტუდენტების 
მეთაურად და ხელმძღვანელად ითვლე-
ბოდა. ყველა ახალი წამოწყება: ქართველთა 
სათვისტომოს დაარსება, ურთიერთდამხ-
მარე სალაროს დაფუძნება, ბიბლიოთეკის 
ორგანიზაცია, სჯა-ბაასი პოლიტიკურ და 
ლიტერატურულ საკითხებზე-ილიას ინიცი-
ატივითა და ხელმძღვანელობით ეწყობოდა.

ილია ჭავჭავაძის სიყრმისა და სტუდე-
ნტობის მეგობარი კოხტა აბხაზი იგონებს: 
ჩვენ, სტუდენტები ხშირად ვიკრიბებოდით, 
როგორც საზოგადო კითხვებზე, ასევე ჩვენს 
დაბეჩავებულ სამშობლოს მომავალზედ, 
ვკითხულობდით ხშირად ქართულ წიგნებსო.

სტუდენტებს, რომელთაც ხელმძღვა-
ნელობდა ილია ჭავჭავაძე ძველი ქართველი 
წიგნებისა და ხელნაწერების კარგა გვარიანი 
კოლექცია შეეგროვებინათ და თავზე ევლე-
ბოდნენ მას~. – იგონებს ნიკო ნიკოლაძე.

პეტერბურგში ახლად ჩასული აკაკი 
თავიდანვე მოხვდა ამ თვალსაჩინო ახალგა-
ზრდობის წრეში.

ილია და აკაკი ამ ადრინდელი ახალგა-
ზრდობიდანვე გულმოდგინედ ადევნებდნენ 
თვალყურს ერთმანეთის შემოქმედებას. 
1859 წლის ოქტომბრის ნომრის ივანე კერე-
სელიძის `ცისკარში~ დაიბეჭდა ილიას `აჩ-
რდილის~ მხოლოდ ერთი თავი. ამავე დროს 
`ცისკარშივე~ იბეჭდება აკაკის ცნობილი 
ლექსი `ამაო ძებნა~, რომლის შესახებაც 

კირილე ლორთქიფანიძე წერდა, რომ იგი 
სწორედ ილიას `აჩრდილით~ არის შთაგონე-
ბულიო. თავის ერთ-ერთი დაუმთავრებელი 
კრიტიკული წერილის კონსპექტში ილიას გა-
ნხილული აქვს ეს ლექსი და მიწერილი აქვს 
შენიშვნა-`კარგია~.

როგორც ცნობილია სტუდენტი ილია 
ჭავჭავაძე სამეგრელოს დედოფლის ეკატე-
რინე ჭავჭავაძის სალონში ეცნობა ნიკოლოზ 
ბარათაშვილის შემოქმედებას, რომელმაც 
ღრმა კვალი დააჩნია მას როგორც პიროვნე-
ბას და როგორც შემოქმედს; და იგი ბარა-
თაშვილის, მისი ნაადრევი გარდაცვალებით 
გულშეძრული წერს:

`არა დედა-მამა, – მაგ სიკვდილით დაო-
ბლდა ერი!~

აკაკის სიტყვით კი ბარათაშვილის უა-
ხლოესმა მომდევნო პოეტებმა ვერ მოახე-
რხეს ბარათაშვილის გზაზე გავლა, რადგან 
ისინი მხოლოდ ქეიფს უნდებოდნენ და 
მხოლოდ ილია ჭავჭავაძე შეუდგა ბარათა-
შვილის კვალს: `ლექსებს კი ბევრი სწერდა, 
მაგრამ რა გვარს? ზოგი ლოცვებს, ზოგი 
მოდებს, ზოგი რას და ზოგი რას, მაგრამ 
იმათი მღერა, რასაკვირველია, ჩხავილი იყო 
და არა სტვენა. ამ სიკოტრის ჟამს გამოჩნდა 
ილია ჭავჭავაძე... შეუდგა ბარათაშვილის 
კვალს, და რადგანაც დრო ხელს უმართავდა, 
უფრო თამამად, ტირილით დაუწყო ხალხს 
შეჩივლება: აი, რა უნდა ეთქვა თქვენთვის 
ბარათაშვილსო, აი რას ნიშნავდა, რას მოა-
სწავებდა მისი კვნესაო! ერთი სიტყვით, ჭავ-
ჭავაძე არის ბარათაშვილის მ... და მისი დიდი 
ღირსებაც ამაზედ არის დაფუძნებული~.

1862 წლის თებერვლის `ცისკარში~ და-
იბეჭდა ვინმე ეფთვიმე წერეთლის წერილი 
ილია ჭავჭავაძის წინააღმდეგ. საკადრისი 
პასუხი ამ წერილის ავტორს აკაკიმ გასცა 
`ცისკრის~ მარტის ნომერში, რომელიც გა-
ნსაკუთრებულად გამოირჩეოდა პოეტური 
სიცხოველით, მსუბუქი სტილით და აკაკი-
სათვის დამახასიათებელი იუმორით.

პეტერბურგიდან სამშობლოში დაბრუ-
ნებული ილია ჭავჭავაძე იწყებს სამზადისს 
საკუთარი ორგანოს დასაარსებლად, შემო-
იკრიბა ქართველი ინტელიგენციის ახალი 
თაობის წარმომადგენლები, რომელიც 
`ცისკრის~ გარშემო შემოკრებილმა ძველი 
თაობის წარმომადგენლებმა `თერგდალეუ-
ლების~ სახელით მონათლეს.

ეს ჟურნალი – `საქართველოს მოამბე~ 
გახდა, რომლის დროშასაც ილიამ წააწერა: 
`ჩვენი საქმე საქართველოს ხალხის ცხო-
ვრებაა და მდგომარეობის გაუმჯობესებაო~. 
და, მართლაც, ჟურნალმა თავისი არსებობის 
ერთი წლის მანძილზე როგორც ნიკო ნიკო-
ლაძე იტყოდა `ფურორი მოახდინა ქართულ 
საზოგადოებრივ აზროვნებაში~.

ნიკო ნიკოლაძე ყოველნაირად ცდი-
ლობდა ხელი შეეწყო ჟურნალის წარმატე-
ბისათვის, იგი ქუთაისიდან კირილე ლორთ-
ქიფანიძეს სწერდა: `ჭავჭავაძის ჟურნალმა 
აქ ფურორი მოახდინა, გენაცვალე კირილე, 
რაიმე სტატია გაგზავნე დასაბეჭდად, უსა-
თუოდ გაგზავნე. კირილემ მართლაც გაუგ-
ზავნა ილიას თავისი წერილი თერგდალეუ-
ლის ფსევდონიმით `ბიძია თონიკეს სტატიის 
გამო~, თან თავის მხრივ აკაკისაც სთხოვა, 
რომ მას ივანე კერესელიძისათვის აღარა-
ფერი მიეცა და ილია ჭავჭავაძის ორგანოში 
ეთანამშრომლა.

მაგრამ აკაკის მონაწილეობა არ მიუღია 
`საქართველოზე მოამბეში, იგი ისევ `ცისკა-
რში~ თანამშრომლობს. საპასუხო ბარათში 
კი კირილე ლორთქიფანიძეს სწერს: ̀ კერესე-
ლიძეს რაღათ მივსცემ, თუკი შენი სურვილი 
იქნება, მაგრამ რა ვქნა, რომ ილიკო ჩემი მა-
გინებელია?! მის სტატიას რომ შემეხვეწოს, 
არ დავბეჭდავო, ასე ამბობს~.

მაგრამ პირად დამოკიდებულებას არ 
უმოქმედია აკაკის შეხედულებებზე ილიას 
პოლიტიკური და ლიტერატურული მოღვა-
წეობის შესახებ. იგი 1865 წელს `ცისკარში~ 
ბეჭდავს რეცენზიას სათაურით: `რამოდე-
ნიმე სიტყვა `ჩანგურის~ შესახებ, რომელ-
შიაც დიდი სიღრმით და სიმახვილით გა-
ნიხილავს ილია ჭავჭავაძის შემოქმედებას, 
არჩევს ̀ გუთნის დედას~ და ̀ ხმა სამარიდან~. 

ხაზს უსვამს, რომ ამ ლექსების არც 
ერთ სტრიქონს არ გავცვლი ჩვენი ბულბუ-
ლების ნაწერებში...

რადგან ილიას შემოქმედებაში მათი 
მსგავსი უნაყოფო ოცნება კი არ იხატება, 
არამედ ყოველდღიური ჭეშმარიტება, ჩვენი 
ნაკლოვანება და ჩვენი საჭიროება... 

ამისთვის მოგვწონს პოეტი და ამაში 
მდგომარეობს მისი მაღალი ღირსება, ჭავჭა-
ვაძის ლექსებში ჩვენ ვეძებთ ჭკვიან აზრებს 
და კიდევაც ვპოულობთ~.

`ჩემის აზრით ილიას `კაცია ადამი-
ანი?!~ და `გლახის ნაამბობი~ ობოლ მარგა-
ლიტებად რჩებიან ჩვენს ლიტერატურაში. 
`პოეტის~ შესახებ კი სწერს: `აი რას ამბობს 
პოეტი! ჭავჭავაძის გარდა უთქვამს ვინმეს ეს 
აზრი? აი, რას ნიშნავს კაცობა და არა ბულ-
ბულობა~.

თავის ამ დიდებულ სტატიას აკაკი 
ამთავრებს ირონიული შენიშვნით: `მისთვის 
შე... აქ ჭავჭავაძეს და ბარათაშვილს, რომ 
ეგებ ჩვენმა განათლებულმა მსწავლულებმა, 
რომელთაც ხელები ჯიბეში ჩაუწყვიათ და 
დაცინების მეტს არაფერს აკეთებენ, ეგებ 
იმათ მოჰკიდონ ხელი კალამს და კრიტიკუ-

ლად გაარჩიონ ჩვენი მწერლები. თუმცა ბე-
ვრჯერ გამიგონია იმათგან, რომ ჯერ უნდა 
იყოს რამე, რომ კრიტიკოსი გამოჩნდეს და 
დასწეროს მისი განხილვაო. მაგრამ ეს სულ 
ტყუილი თვალის ახვევა არის: ის კაცი, რო-
მელსაც წინ უდევს რუსთაველი, ბარათა-
შვილი, ჭავჭავაძე სტყუა ამ სიტყვებით, არა-
ფერი გვაქვსო!

სწავლულებო, მოგვხედეთ! რა არის ეს 
გულის შემზარებელი თქვენის მხრით გულ-
გრილობა? გვიჩვენე გზა და კვალი და თუ 
ვერ გამოგყვეთ, მაშინ დაგვცინეთ და მაშინ 
შეგვრისხეთ~.

აქ ჩვენის მხრივ ხაზგასასმელია ის გა-
რემოება, რომ აკაკი რუსთაველის გვერდით 
თამამად ასახელებს ილია ჭავჭავაძეს და ნი-
კოლოზ ბარათაშვილს.

უკვე ამ პერიოდისთვის, ილიაცა და აკა-
კიც საკმაოდ დიდი პოპულარობით სარგებ-
ლობენ მკითხველ საზოგადოებაში და სა-
თავეში უდგანან ქართული ლიტერატურის 
პოლიტიკურ ცხოვრებას. 

აკაკის თანამშრომლობა `ცისკარში~ 
დიდ პოპულარობას მატებდა ამ უფერულ 
ჟურნალს: ზაქარია ჭიჭინაძე გადმოგვცემს 
ივანე კერესელიძის აზრს აკაკის შესახებ 
`აკაკის ლექსებმა პირველიდანვე მიიქცია 
საზოგადოების ყურადღება. მისი ლექსი 
როცა `ცისკარში იბეჭდებოდა, იმ ნომერს 
ყოველთვის მეტს ვბეჭდავდით, რადგან 
იმერეთიდან იმ წიგნებს იბარებდნენ და ხე-
ლისმომწერლებსაც ვიძენდით...

როცა მის ნაწერს მივიღებდით, მაშინ 
სიხარულისაგან აღარ ვიცოდი რა მექნა, 
მიტომ რომ სახლში ძალიან კითხულობდნენ 
აკაკის ლექსებს~.

სწორედ ამ პერიოდებში იბეჭდება 
`ცისკარში~ აკაკის ცნობილი ლექსი `ვარდის 
ხმაზე~, რომელშიც ილიას პოეტის მსგავსად 
მკვეთრად გამოხატავს თავის შემოქმედების 
საზოგადოებრივ დანიშნულებას:

`მე ჩანგური მისთვის მინდა,
რომ სიმართლეს მსახურებდეს,
განამტკიცოს აზრი წმინდა,
გულს სიმართლით ახურებდეს!...
რომ დაჩაგრულს იმ სიმღერით
თვალთ ცრემლები ეშრობოდეს
და მჩაგვრელს კი გულში ძგერით
ისარივით ესობოდეს!~
როგორც საქართველოს ისტორიი-

დან ცნობილია 1871 წელს საქართველო 
ესტუმრა იმპერატორი ალექსანდრე II ქა-
რთველი თავადაზნაურობა დიდ სამზადისში 
იყო, რომ დიდებულად შეხვედროდა ასეთი 
მაღალი რანგის სტუმარს, და რომელთაც 
მიიღეს გადაწყვეტილება, რომ იმპერატო-
რისთვის მიერთმიათ ადრესი, რომელშიაც 
თავის სათხოვარს გამოხატავდნენ. არჩე-
ული იქნა კომისია ადრესის შესადგენად რვა 
კაცის შემადგენლობით; ოთხი ახალ თაობი-
დან: ილია ჭავჭავაძე, ივ. თარხნიშვილი, ბ. 
ღოღობერიძე, ნ. ნიკოლაძე.

ძველთაგან: გრ. ორბელიანი, მ. თუ-
მანიშვილი, დიმ. ჯორჯაძე, ს. ანდრონიკა-
შვილი.

ახალ თაობა ითხოვდა უნივერსიტე-
ტის ან სხვა მაღალი რანგის უმაღლესი სა-
სწავლებლის გახსნას, მაგრამ რადგან ამ 
მოთხოვნის წინააღმდეგ იყო ბარონი ნიკო-
ლაი, ძველების არჩევანი გახდა კადეტთა 
კორპუსი. 

ახალ თაობის და საზოგადოების სურვი-
ლმა ხმის უმრავლესობით გაიმარჯვა და ად-
რესში უმაღლესი სასწავლებელი შეიტანეს, 
მაგრამ ძველებმა ადრესი შეცვალეს.

ამ გარემოებამ გამოიწვია ძველი და 
ახალი თაობის წარმომადგენლების შორის 
სერიოზული უთანხომება, ახალ თაობე-
ლებმა ღირსეული პასუხი გასცეს ძველი 
თაობის წარმომადგენლებს, რომელიც ილია 
ჭავჭავაძემ ითავა და იწერება მისი ცნობილი 
`გამოცანები;~ რომელშიც გაკიცხულნი 
არიან თავადაზნაურობის ძველი თაობის წა-
რმომადგენლები, მათ შორის გრიგოლ ორბე-
ლიანიც; ამ გამოცანებში ილია `სადღეგრძე-
ლოს~ ავტორის შესახებ ამბობს:

`მოხუცია იგი ჯმუხი,
პირად ბადრი, ტანდაბალი,
საქმით წმინდა, გულმხურვალე,
სიტყვა-ტკბილი, ჭკვა-მაღალი,
ძველთაგანვე ეგღა დარჩა
გრძნობით სავსე, გონიერი,
მაგრამ გაუბედავია,
თუმცა უყვარს თვისი ერი.
ის ძველი და ახლის შუა
შემაერთავი ხიდია,
მაგრამ ამ კარგსაც ქვეყანა
ზოგჯერ ფეხებზე ჰკიდია!~
ილიას გამოცანები ცენზურის გამო 

პრესაში ვერ დაიბეჭდა და ხელნაწერის სა-
ხით ვრცელდებოდა ქართულ საზოგადოე-
ბაში. ამის თაობაზე სერგეი მესხი კირილე 
ლორთქიფანიძეს პეტერბურგში სწერს:

`ტფილისში ჰყვავის ლიტერატურა... 
ორი ისეთი ხელნაწერი პამფლეტის გამო-
ვიდა აქ ამ დღეებში, რომელმაც მთელი ქა-
ლაქი შეძრა~.

გრ. ორბელიანს, რომელიც იმ დროს 
თბილისის გენერალ-გუბერნატორი იყო, ამ 
პამფლეტის წაკითხვის შემდეგ უთქვამს: 
`არა, არ მწყინს, მამას არ უნდა ეწყინოს 
სილა თავის პატარა შვილისა, ერთი რამ მა-
წუხებს მხოლოდ: იქ, ზემოთ მივა ეს ამბავი 

და არ ივარგებს, არავინ უნდა იცოდეს ჩვენი 
იდუმალი გულის ზრახვანი.

მაგრამ მოხუცმა გრ. ორბელიანმა უპა-
სუხოდ მაინც არ დატოვა ახალი თაობის მე-
თაურის ილიას შემოტევა და დაწერა თავისი 
ცნობილი `პასუხი შვილთა~, რომელშიაც 
ილიას შესახებ სწერს:

`... ის ლიბერალი, ბურთივით 
მრგვალი...~

იგი ახალ თაობას აბრალებს ღვთის გმო-
ბას, უსწავლელობას, უნიჭობას, ცრუ რუს-
თაველობას, ენის წახდენას და თავის პასუხს 
ასე ამთავრებს:

`ბევრი მოვიდნენ თქვენისთანები:
კოღო-ბუზები, ლიბერალები,
ცრუ პოეტები, პატრიოტები
აკაკები, ბაკაკიები... და ა.შ...
რომელსაც დიდი ილია თავის `პასუხის 

პასუხით `საკადრისად გამოეხმაურა:
`ჩვენი ქვეყანა მკვდარი თქვენგანა
თქვენებრ ჩინებზე არ გაგვიცვლია,
ლიბერალობა, პატრიოტობა
სალანძღავ სიტყვად არ გაგვიხდია,
თქვენგან ჩაგრული, დაბრმავებული
ერი ჯვრებზე არ გაგვიყიდია~...
ამ პრინციპული ხასიათის ბრძოლაში 

ილია ჭავჭავაძეს გვერდში დაუდგა აკაკი 
წერეთელი, მან პირდაპირ და უცერემონიოდ 
მიმართა გრ. ორბელიანისა და მისი სახით 
ძველი თაობის ყველა წარმომადგენელის: 

`მიმავალო, მშვიდობით!
აწ დრო არის მოგვშორდე,
ძველ დროს გამოვეთხოვოთ,
ახალ დროს გაუსწორდე!
თქვენ სხვა ხართ, ჩვენ სულ სხვა,
არა გვაქვს რა საერთო,
მის მეტი რომ ჩვენს კვნესას
თქვენგან ცილიც დაერთო...
ჩვენ ბუზები გახლავართ,
თქვენ ბობოლა ბრძანდებით,
მაგრამ რად ვაგვიანებთ?
რატომ არ წაბრძანდებით,
გზა გვიტიეთ მომავალს!~
1872 წელს სენატორმა, მეფის მოა-

დგილის საბჭოს წევრმა გ. ბაგრატიონ-მუ-
ხრანსკიმ გამოსცა ბროშურა, რომელშიც 
გამოთქვამდა აზრს, რომ აუცილებელია 
პატარა ეროვნებათა გათქვეფა დიდ ერებში. 
ეს ბროშურა გამოსცა `კავკაზმა~. ამ ფაქტმა 
აღშფოთება გამოიწვია ქართულ საზოგადო-
ებაში. ილია ჭავჭავაძე რა ილია იქნებოდა, 
რომ პასუხი არ მოეთხოვა ამ პროვოკაცი-
ული ბროშურის ავტორისათვის და `დროე-
ბაში~ დაიბეჭდა მისი ლექსი `რჩევა~, თავის 
`პასუხის პასუხში~ კი მის შესახებ წერდა:

`პირველ თქვენგანმა
იმა ბედშავმა
მას მკვდრის სუდარა გადააფარა~.
აკაკი წერეთელიც, რათქმაუნდა, გუ-

ლგრილი ვერ დარჩებოდა ამ ანტიქართულ 
ბროშურისადმი და ასე მიმართავს გ. მუხრა-
ნ-ბატონს:

`ფარისეველო, გაუტანელო!
სხვასთან თავ-მხრელო, შენ ორმოს 

მთხრელო,
ნაგვის მყრელო, შენ ჭრელო გველო,
რამ შეგაძულა, სთქვი საქართველო!
ილია ჭავჭავაძესთან ერთად აკაკი წე-

რეთელი სალიტერატურო ენის ფუძემდებე-
ლიც იყო. იგი თავისი შემოქმედებითა და თე-
ორიული შეხედულებებით გვერდით დაუდგა 
ილიას ბრძნულ შეხედულებებს ენის შესახებ:

`ხალხია ენის კანონის დამდები, და არა 
ანბანთ თეორეტიკოსებიო~, `შემსუბუქება 
და გაადვილება მართლწერისა და ანბანისა 
განა ცოტა საქმეა!~, `დედა ენა საძირკველია 
განათლებისა~ და სწერს: `იმ დროს, როდე-
საც რუსთაველი არსებობდა, საქართველო 
შეადგენდა ერთიან სამეფოს და არ იყო განა-
წილებული სხვადასხვა სამთავროებად. ენაც 
ერთი ჰქონდათ, ე. ი. ის ენა, რომელიც რუს-
თაველს უხმარია; შემდეგ საქართველო და-
ეცა, განაწილდა სხვადასხვა სამთავროებად. 
ხშირად ერთი სამთავრო იყო ხოლმე გარეშე 
მტრის მონებისა და გავლენის ქვეშ, მაშინ 
როდესაც მეორე თავისუფლად რჩებოდა. 
ამგვარად, დამონებულს სამთავროში რომე-
ლიმე ქართული სიტყვები იკარგებოდა და 
მის ნაცვლად სხვა უცხო სიტყვა შემოდიოდა, 
მაშინ როდესაც დაუმონებელ სამთავროში კი 
რჩებოდა ის სიტყვა. ასე, ამგვარად, შეიფა-
რეს თავი სხვადასხვა სიტყვებმა საქართვე-
ლოს სხვადასხვა კუთხეებში და სამთავრო-
ებში. დღეს ჩვენი ვალია, რომ ეს სიტყვები 
მოვკრიფოთ და შევიტანოთ ენის საუნჯეში~.

1877-78 წლების რუსეთ – თურქეთის 
ომში რუსეთის გამარჯვების შედეგად სა-

ქართველოს შემოუერთდა ოსმალეთისაგან 
მიტაცებულთ საქართველოს სამხრეთ-დასა-
ვლეთი მიწების დიდი ნაწილი, ეს დიდი ისტო-
რიული მნიშვნელობის აქტი ღირსშესანიშნავ 
მოვლენას წარმოადგენდა საქართველოს 
ტერიტორიალური გაერთიანების თვალ-
საზრისით. ამ ფაქტით აღფრთოვანებული 
ილია ჭავჭავაძე `ივერიის~ 1879 წლის იანვ-
რის ნომერში წერდა: `... ჩვენი ძმები, ჩვენი 
სისხლხორცი, ჩვენთან ერთად `მებრძოლი 
შავის ბედის~, ჩვენი გმირების ბუდე, ჩვენის 
უწინდელი განთლებისა და სწავლის აკვანი, 
ჩვენი ძველი საქართველო, – დღეს შემო-
გვიერთდა, და თუ კარგად მოექცევიან – ვის 
ხელთაც აწ იმათი ბედია, ჩვენთან იქნება 
კიდეც სამუდამოდ~. მოუწოდებს სრულიად 
საქართველოს, რომ ახლა ქართველების 
ყველაზე პირველი და უდიდესი მოვალეობაა 
რომ `ძმებს ძმურად დავხვდეთ ყველგან და 
ყოველიფერში... თუ ჭირში ვუძმეთ, ჭირში 
მივეშველენით, ჩვენი ერთმანეთის დაურ-
ღვეველის კავშირის გაბმაც უეჭველია~.

განთავისუფლებული აჭარის მაჰმადი-
ანი ქართველების დელეგაცია საგანგებოდ 
ჩამოვიდა თბილისში ქართველ საზოგა-
დოებასთან შესახვედრად. საზოგადოებამ 
სტუმრებს სპეციალური სადილი გაუმართა 
მუხრან-ბატონი სასახლეში. მასპინძლები 
იყვნენ: დიმ. ყიფიანი, გრ. ორბელიანი, კონ-
სტანტინე მამაცაშვილი, აკაკი, გ. წერეთელი, 
ივ. კერესელიძე,... ნ. ავალიშვილი და სხვები. 
ილია ამ დროს თბილისში არ იყო და სადილს 
არ დასწრებია.

სტუმართა შორის იყვნენ გენერალ-მა-
იორი შერიფ-ბეგ ხიმშიაშვილი, ჰუსეინ-ბეგ 
ბეჟანიძე, ნური-ბეგ ხიმშიაშვილი, ჰუსეი-
ნ-ბეგ აბაშიძე და სხვები.

როგორც გაზ. `დროება~ გადმოგვცემს 
ამ ნადიმზე, გრ. ორბელიანმა წარმოთქვა 
ჩინებული, გრძნობით სავსე სიტყვა. შემდეგ 
ილაპარაკეს ჰუსეინ-ბეგ ბეჟანიძემ, ალ. 
ზუბალაშვილმა, დიმ. ყიფიანმა, აკაკიმ და 
სხვებმა.

აკაკიმ თავის სიტყვაში აღნიშნა, რომ 
ქართველთა წინაპრებმა შთამომავლობას 
უანდერძეს ორი რამ: დედა ენა და ერთობა. 
ორივე ეს ნიშანი შეუბღალავად შეინახეს რო-
გორც ქრისტიანმა, ისე მაჰმადიანმა ქართვე-
ლებმა. ახლა ვხედავთ, რომ ჩვენს შორის 
ძმური კავშირი თურმე არასოდეს ყოფილა 
მოშლილი~.

თბილისის სათავადაზნაურო ბანკის 
შექმნის შემდეგ 1876 წელს ქუთაისშიც გაიხ-
სნა საადგილმამულო ბანკი. 

ამ ბანკის გარშემო `დროების ფურ-
ცლებზე ცხარე პოლემიკა იმართება ილია 
ჭავჭავაძესა და ნიკო ნიკოლაძე შორის; ამ 
ნიადაგზე ილია გავიდა ̀ დროების~ რედაქცი-
იდან 1877 წელს აარსებს ̀ ივერიას~, რომლის 
შექმნაზე ფიქრიც მას დიდი ხნის განმავლო-
ბაში მოსვენებას არ აძლევდა.

`ივერიას~ ხომ მთელი ოცდახუთი წელი 
ხელთ ეპყრა ქართველი ხალხის ეროვნუ-
ლ-განმათავისუფლებელი მოძრაობისა და 
სოციალური ჩაგვრის წინააღმდეგ ბრძოლის 
დროშა, სათავეში ედგა საქართველოს ტერი-
ტორიალური მთლიანობისათვის ბრძოლას, 
ქართული დედაენის შენარჩუნებისთვის 
ბრძოლას.

იმ პერიოდის ქართველ მწერლებსა და 
ლიტერატორებს ილია ჭავჭავაძემ დაუგზა-
ვნათ ბარათები, რომლითაც ყველას სთხო-
ვდა, რომ `ივერიისათვის~ მიეწოდებინათ 
მასალები. აკაკი წერეთლის საგანგებო წე-
რილი გაუგზავნა და სთხოვდა:

`ძმაო აკაკი, მე შენ ვერ გაგიკადნიერდი 
და ვერ მოგართვი ის დაბეჭდილი წერილი, 
რომელიც სხვებს გავუგზავნე. სხვები სახანი 
არიან და შენ ერთად-ერთი აკაკი ხარ! ამი-
ტომაც გარდა ჩემის საკუთარის წადილისა, 
მოვალეობამ მამულისშვილობისამ მაიძულა 
ჩვენის ქვეყნის `რჩეულისათვის~, განსაკუთ-
რებული წერილი მიმერთმია და მეთხოვნა 
გაგემშვენიერბინა ჩვენი გაზეთი შენის ნა-
შუქითა. თუ აქამდე ეს წერილი დავაგვიანე, 
მაგას ნურც ჩემს განთქმულ ზარმაცობას 
მიაწერ, ნურც რომელსამე ავგუნებიან მოძ-
რაობას ჩემის გულისას, რომელსაც შენ ყო-
ველთვის სასიქადულოდ ეყოლები, როგორც 
უკეთესი მეომარი ჩვენის ქვეყნის ბედნიერე-
ბიათვის თავგანწირული. მიზეზი ის იყო, რომ 
არ ვიცოდი სად იმყოფებოდი. ჯერ აქ მეგონე, 
ახალი წლის წინა ღამეს მოგიწვიე და პასუხად 
მომიტანეს ქალაქში არ არისო. დღეს შევი-
ტყვე, რომ ჩამოსულხარ და გწერ კიდეც.

გწერ და არ ვიცი რა გთხოვო და როგორ 
გთხოვო. რაც ხანი ჟურნალი `ივერია~ გამო-
დიოდა, შენ ძალიან შორს უვლიდი, არ ეკარე-
ბოდი. ეგ ჩემთვის თუმცა დიდი დანაკლისი 
იყო, მაგრამ საწყენი კი არა, რადგანაც 
ვფიქრობდი, – იქნება ჩემი მიმართულება 
არ მოსწონს მეთქი. ეს ისეთი სამართლიანი 
საბუთია, რომ ვერა გონიერი და პატიოსანი 
კაცი წუნს ვერ დასდებს, წინ ვერ აღუდგება, 
სიტყვას ვერ შეუბრუნებს, რაკი ეს ვიგუ-
ლისხმე, მეც კისრად ვიღე და დავდუმდი.

დღეს ამ ყოფაში ვარ შენს წინაშე, რა-
დგან ჩვენს ახალ გაზეთს იგივე მიმართუ-
ლება ექნება, რაც ძველ ჟურნალს ჰქონდა 
და მეც იგივე რაც უწინ. გულითადი წადილი 
მაქვს რომ შენმა სახელმა დაამშვენოს ჩვენი 
გაზეთი. გული მერჩის გთხოვო შემწეობა 
და გულის ხმით აღებული საბუთი კი მაფრ-
თხობს: ვაი თუ ეს თხოვნა ძალდატანება 
იყოს და იმ კაცს ჰო-ს თქმაც გაუძნელო და 
არასიც მეთქი.

მე ჩემი სათქმელი გულახდილად გი-
თხარი, გულახდილადვე ზედ ვუმატებ, რომ 
უშენობა ჩემის გაზეთისთვის დიდი დანა-
კლისი იქნება. ახლა შენ იცი, მაინც და მაინც 
გთხოვ დარწმუნებული იყო, რომ შემეწევი 
თუ არ შემეწევი, ორსავ შემთხვევაში მეც 
ერთი გულწრფელი მადიდებელი და დამფა-
სებელი შენის ოცდახუთის წლის ღვაწლისა 
ვყოფილვარ და ვიქნები.

 შენი კეთილის მსურველი
  ილია ჭავჭავაძე

ეს დიდებული წერილი ხომ ნათელი და-
სტურია იმისი, თუ როგორი მოკრძალებით, 
სიყვარულით და პატივისცემით ეკიდებოდა 
დიდი ილია აკაკის პიროვნებას.

1880 წელს ნოემბერში `დროებაში~ რ. 
ერისთავის, ი. გოგებაშვილის, ი. მეუნარგიას 
ხელმოწერით გამოქვეყნდა განცხადება, 
რომელშიც შ. რუსთაველის `ვეფხისტყაოს-
ნის~ რედაქციაში მონაწილეობის მისაღებად 
იწვევდნენ გაბრიელ ეპისკოპოსს, ილია ჭა-
ვჭავაძეს, აკ. წერეთელს, ვ. ორბელიანს, გ. 
წერეთელს, ს. მესხს, პ. უმიკაშვილს, ნ. დადი-
ანს, დ. ერისთავს და სხვებს.

შეიქმნა მათი მონაწილეობით კომისია, 
რომელსაც მზრუნველი ხელით უნდა გა-
ეწმინდა `ვეფხისტყაოსანი~ საუკუნეების 
განმავლობაში შეძენილი სხვადასხვა და-
ნამატებისგან, რომელსაც დიდი მნიშვნე-
ლობა ქონდა ქართველ ხალხში ეროვნული 
თვითშეგნების გაღვივებისა და მისი კულ-
ტურული აღორძინების თვალსაზრისით; და 
1888 წელს დიდი ქართველი მეცენატი გ. 
ქართველიშვილის მიერ გამოიცა ჩვენი `ვე-
ფხისტყაოსანი~ უნგრელი მხატვრის ზიჩის 
ილუსტრაციებით; მისი საბოლოო რედაქცია 
ეკუთვნოდა ვ. მაჩაბელს.

საზოგადოებაში რუსთაველის უკვდავი 
ქმნილებისადმი გაძლიერებული ინტერესის 
გამო აკაკი წერეთელი აქვეყნებს ლექციე-
ბის სერიას `ვეფხისტყაოსნის~ გმირებზე. 
იგი წერს: `თუმცა თვით ავტორი კი გვარ-
წმუნებს, მაგრამ ეს ამბავი სპარსულით არ 
არის გადმოღებული. აქ უცხო არა არის რა, 
მოთხრობაში დასახელებული ქვეყნები მხო-
ლოდ საქართველოს სხვადასხვა კუთხეებია, 
ხალხი ქართველთა ტომია და პოემის გმი-
რებიც მათი წარმომადგენელნი. ამას იმათი 
ზნე-ჩვეულება, თვისება და ცხოვრების წე-
ს-წყობილება გვიმტკიცებს.

აკაკის ამ ლექციებს საპოლემიკო წე-
რილით გამოეხმაურება ილია ჭავჭავაძე. 
მან ხაზი გაუსვა, რომ აკაკის ლექციებს 
დადებითი მნიშვნელობა ქონდა მაგრამ სა-
წინააღმდეგო აზრი გამოთქვა პოემის პერ-
სონაჟების შესახებ. იგი წერს: `ტარიელი, 
ავთანდილი და ფრიდონი და სხვა მამაკაცნი 
და დედაკაცნი `ვეფხისტყაოსანისა~ ყველა-
ზედ უწინარეს ადამიანები არიან და, მაშასა-
დამე, ზოგად ადამიანის ბუნების მიხედვით 
შექმნილნი და აგებულნი და ამაში მდგომა-
რეობს მთელი სიდიადე რუსთაველის გენი-
ოსობისა~.

ილიამაც და აკაკიმაც კარგად იცოდ-
ნენ, რომ ქართული კულტურის ერთ-ერთი 
უმნიშვნელოვანესი უბანი, ნაციონალურ-გა-
ნმათავისუფლებელი მოძრაობის ერთ-ერთი 
საიმედო საყრდენი ქართული თეატრი იყო, 
მდგომარეობა ამ მხრივ უმძიმესი იყო.

აკაკი წერეთელი იგონებს: `ერთხელ 
ილია შემოვიდა ჩემთან და მითხრა: თეატრი 
ხელიდან გამოგვაცალესო... მეც ჩემი გუ-
ლდაწყვეტა გამოუცხადე. მერე მომიბრუნდა 
და მითხრა: მოჰკიდე ხელი ამ საქმეს, იმე-
რელი ხარ და ეგებ მოახერხო რამეო~.

1881 წელს დაარსდა ქართული დრა-
მატული საზოგადოება, რომლის თავმჯ-
დომარედ არჩეული იქნა ილია ჭავჭავაძე, 
ამხანაგად – (მოადგილედ) აკაკი წერეთელი, 
მდივნად-კოტე ყიფიანი, ხაზინადრად-გ. 
თუმანიშვილი. ცოტა უფრო ადრე იქნება 
მუდმივი დასი, რომლის შემადგენლობაშიც 
ბრწყინავდნენ მაკო საფაროვა-აბაშიძე, 
ნატო გაბუნია, კოტე ყიფიანი, ვასო აბაშიძე, 
რომელთა შესახებ ვალერიან გუნია წერდა: 
`როგორც ყოველ მაგარ შენობას ეჭირვება 
ოთხი დედაბოძი, ოთხი კედელი, ისე ჩვენს 
თეატრს გაუჩნდა ოთხი დედაბოძი, ოთხი 
საიმედო საძირკველი, რომლებზეც დიდი 
ტურფა შენობის აგება შეიძლება~.

ქართული მუდმივი დასის შექმნას 1879 
წლის თებერვლის შინაურ მიმოხილვაში მი-
ესალმა ილია ჭავჭავაძე და იმთავითვე გა-
ნსაზღვრა ქართული თეატრის უმთავრესი 
მისია-ქართული ენის გადარჩენა-დაცვა, 
სცენაზე შეურყვნელი ქართული მეტყვე-

ლების დამკვიდრება: `ჩვენს ენას მოედანი 
არა აქვს სავარჯიშოდ. ჩვენი ე.წ. მაღალი 
საზოგადოება, ნამეტნავად ქალაქში, თავის 
სამარცხვინოდ თაკილობს თავის დედა-ენით 
ლაპარაკსა... ცოცხალი ლაპარაკი, ის დარბა-
ისლური ქართული საუბარი, ის საამური ქა-
რთული სიტყვის მიხვრა-მოხვრა, ის სიმდი-
დრე ქართული სიტყვიერებისა აღარ ისმის, 
აღარ არის. გადაგვავიწყდა ყოველივე, რაც 
ენის შვენებას შეადგენს, რადგანაც ჩვენი 
აზრი ჩვენის ენით აღარ მოძრაობს, ჩვენი 
გული ჩვენის ენით აღარ თბება. ამისთანა სა-
ვალალო და სამარცხვინო მდგომარეობაში 
ქართული სამუდამო სცენა სწორედ ცის ნა-
მია დამჭკნარის ყვავილისათვის~. 

საყურადღებოა მოვიყვანოთ აკაკის აზ-
რიც ქართული თეატრის არსებობის აუცი-
ლებლობის შესახებ: `მხოლოდ ერთადერთი 
ასპარეზი დაგვრჩენია-თეატრი, საიდანაც 
შეგვიძლია გავიგონოთ ჩვენი დედა-ენა, ის 
ენა, რომელზედაც მუსიკობდა რუსთაველი... 
ჩვენ ამ თეატრის წყალობით შეგვიძლია 
გავიხსენოთ ჩვენი წარსული, დავინახოთ 
აწყმო, წარმოვიდგინოთ მომავალი~.

როგორც ცნობილია 80-იან წლებში 
ქართული თეატრის სცენაზე წარმატებით 
იდგმებოდა დ. ერისთავის დრამა `სამშო-
ბლო~. ამ სპექტაკლს დიდი მნიშვნელობა ქო-
ნდა ქართულ მაყურებელში პატრიოტული 
გრძნობის გაღვივების თვალსაზრისით. 
ცნობილმა რეაქციონერმა კატკოვმა გაზეთ 
`მოსკოვსკი ვედომოსტის~ 1882 წლის 44-ე 
ნომერში მოათავსა წერილი თბილისში `სა-
მშობლოს~ დადგმის გამო, რომელშიც შეუ-
რაცხყოფა მიაყენა საქართველოს ეროვნულ 
ღირსებას და დაცინვით წერდა, რომ `სამ-
შობლოს~ წარმოდგენაზე დიდი ხარჯი მოუ-
ვიდათ ქართველებს, და ქართულ დროშებს 
რომ გოდფრუას ცირკს მიჰყიდიდნენ კარგს 
იზამენო.

ილია რა ილია ჭავჭავაძე იქნებოდა, ამ 
საშინელი რუსული შემოტევისთვის რომ 
საკადრისი პასუხი არ გაეცა: `გაცვეთილის 
კაცისაგან ყველაფერი მოსალოდნელია, 
მაგრამ ეგრე უკადრისად ხსენება მისი, რა-
საც ყოველი პატიოსანი კაცი, ყოველი ერი 
თაყვანს სცემს, როგორც ემბლემას ერის 
პატიოსნებისას, ერის ღირსებისას, რომლის 
შეუმწიკვლელად დაცვისთვის არამცთუ 
ცალკე კაცი, არამედ მთელი ერი ყველგან 
დედამიწის ზურგზედ სიცოცხლეს არ ზო-
გავს და მისთვის სიკვდილი სახელად და დი-
დებად მიაჩნია,-იმის ეგრე უკადრისად ხსე-
ნებას არ ვიცით რა სახელი დავარქვათ და 
მისი ეგრეთ მომხსენებელი რა სულიერებაში 
შევრაცხოთ~.

აკაკიც აღშფოთებით ეხმაურება ამ 
უკადრის წერილს და `დროების~ მარტის 
ნომერში აქვეყნებს წერილს: `... არა მგონია, 
რომ პატიოსან და რიგიან რუსს მოეწონოს 
კორესპონდენცია, სადაც ყოვლის უმიზე-
ზოდ ლანძღავენ ქართველებს და აწყმოს 
გაკიცხვას რომ აღარ აკმარებენ, მამა-პაპის 
საფლავსაც კი უბრუნებენ. ქართველების 
დროშას ცოტა სამსახური არ მიუძღვის 
ქრისტიანობასთან. მის ქვეშ რჯულისთვის 
სისხლი იღვრებოდა... ეს რომ არ იცოდნენ 
ზემოთ ხსენებულმა ბატონებმა. არ გვი-
კვირს, მაგრამ ეს როგორღა დაავიწყდათ, 
რომ ისევ დროშა რუსეთისგან უმაღლესად 
ბევრჯერ დაჯილდოებული დღეს რუსეთს 
ემსახურება? და მაშ გოთფრუას ცირკში 
მისი გაგზავნის მრჩევლები თვითონ უნდა 
იყვნენ საეჭვო კაცები!~

1881 წლის სექტემბერში თბილისს 
სტუმრად ეწვივნენ რუსეთში მოღვაწე ცნო-
ბილი ქართველი მეცნიერები დავით ჩუბი-
ნაშვილი, ილია ოქრომჭედლიშვილი, ალ. 
ცაგარელი. მოწინავე ქართველებმა ინტე-
ლიგენციამ მათ პატივსაცემად ვერის ბაღში 
გამართა ბანკეტი, რომელსაც ილიაც და აკა-
კიც ესწრებოდნენ. ყოფილმა სტუდენტებმა 
შესაფერისი პატივი სცეს თავის მოხუც პრო-
ფესორს-დ. ჩუბინაშვილს. ილიამ ცნობილი 
ლექსიკოგრაფს ღრმა აზრით და გრძნობით 
გამთბარი სიტყვით მიმართა: `თქვენ ჩვენს 
სიტყვიერებას სამუდამო სალარო აუშენეთ, 
ჩვენის ჭკუისა და გულის მონაგარს, ჩვენს 
სულიერ განძს ბინა დაუდევით, თქვენ შეგვი-
დგინეთ ლექსიკონი და შეგვიკრიბეთ ერთი 
საუკეთესო ბიბლიოთეკა. ამით სამართლი-
ანი საბუთი მოგვეცით ხელში, რომ საქვეყ-
ნოდ თავი მოვიწონოთ ჩვენი ენისა და მწიგ-
ნობრობის სიმდიდრითა და ჩვენც ვსთქვათ, 
რომ ჩვენც ოდესმე ვყოფილვართ, ჭკუით და 
გულით გვიცხოვრია. ღმერთმა ჰქმნას, რომ 
არც ერთი და არც მეორე ღვაწლი თქვენი არ 
დაეკარგოს საქართველოს~.

აკაკიმ კი: `ობოლ ნაკვერცხალიკით 
დაფანტულნი არიან დღეს ჩვენი მამულიშვი-
ლები. დროთა ვითარება ცივ ნაცარს აყრის 
მათ თავზე. მერე, ოდესმე, მათი საშუალე-
ბით ხელახლა აინთება ჩვენი ცხოვრება... 
ისინი არიან ნასკვი ჩვენი წარსულისა და 
მომავლის შემაერთებელი. მათი მაგალითის 
მომცემი და მამამთავარი არის დღეს აქ 
მყოფი ჩვენი სასურველი სტუმარი დავით 
იესე-ძე ჩუბინაშვილი~.

1882 წელს აგვისტოში აკაკი წერეთე-
ლმა იმოგზაურა კახეთში. თელავში პურადმა 
კახელებმა საპატივსაცემო სადილი გაუმა-
რთეს საპატიო სტუმარს. სადილზე მასპი-
ნძლებმა მას დიდი სიყვარულით აღსავსე 
სიტყვებით მიმართეს. აკაკიმაც საგანგებო 
სიტყვა წარმოთქვა: `ჩვენს სამშობლოში 
მისთანა ადგილზე ფეხს ვერ დაადგამთ, 
რომ ჩვენი წინაპრის ძვლებით არ იყოს გა-
პოხიერებული და მათი სისხლით დამბალი, 
ისე ლუკმა-პურს ვერ ჩავიდებთ პირში, რომ 
ჩვენი მამა-პაპების ნაწილი არ ჩაგვყვეს, 

და წვეთ ღვინოს ვერ ჩავყლაპავთ ისე, რომ 
ჩვენი თავგანწირული გმირების სისხლი 
არ ერიოს! ეს ლუკმა და წვეთი არის ჩვენი 
წმინდათა-წმინდა ზიარება ჩვენთვის, რო-
მელიც სიწმინდითა და სასოებით უნდა მი-
ვიღოთ ხოლმე და გვაგონებდეს წინაპართა 
ღვაწლსა, და ჩვენც იმავე გზით მივემართე-
ოდეთ, რა გზითაც მათ უვლიათ, მხოლოდ 
დროების შესაფერისად კი. საჭირო არიან მე-
ომარი გმირი მამულიშვილები, იმავე გრძნო-
ბითა და გონებით სრულნი, რა გრძნობითა 
და გონებითაც ჩვენი წინაპრები იმსჭვალე-
ბოდნენ... დღეს სიხარულით ვხედავთ რომ 
სურვილი არ დაგღუპვია, ხალხი გამოღ-
ვიძებულია და მტერი შეშინებული. ერთი 
ბიჯი გადადგმულია, რაც ჩვენ წვა-დაგვით 
მიგვიღია, რაც სისხლით, ოფლით და მწარე 
ცრემლით მოგვიპოვებია, დღეს იმას ჩვენ სი-
ხარულით და ადვილად გადავცემთ შემდეგ 
დგმას და იმიტომაც შემდეგი დგმისგან მეტს 
მოვითხოვთ და მამულის შვილობაც მეტი 
უნდა გამოიჩინონ.

საზოგადო ბრძოლის დროს, როდესაც 
ჩვენი წინაპრები ქვეყანას აკვირვებდნენ, 
კახელები ყოველთვის მოწინავე რაზმში ყო-
ფილან. ჩვენ დროსაც მეთაური და მოწინავე 
იყო თქვენი შვილი ილია ჭავჭავაძე, რომელ-
საც დარწმუნებული ვარ ყოველი თქვენგანი 
სიამოვნებით და ამპარტავნებით იგონებს 
და რომლის სადღეგრძელოსაც მე ახლა გეა-
ხლებით, იმედია თქვენივე თანხმობით~.

ილია ჭავჭავაძემ თავის `ივერიაში~ სა-
განგებო წერილი მიუძღვნა აკაკის კახეთში 
მოგზაურობას: `ჩვენდა სასიხარულოდ 
ჩვენშიც თითქმის ჩვეულებად შემოდის 
პატივისცემა ერისთვის გარჯილი კაცისა, 
საჯაროდ მადლის გადახდა მისი, ვისაც 
ერისთვის სამსახური რამ გაუწევია, შრომა 
დაუდვია, სიტყვის თუ საქმით შესწევნია 
თავის მამულსა და თანამემამულესა ამის 
მაგალითია ბ-ნი აკაკი წერეთლის მოგზაუ-
რობა კახეთში... შესაბამისი პატივისცემით 
დახვედრია ქართველობა თავის პოეტსა 
და პირუთვნელი სიტყვით გამოუცხადებია 
თავისი მადლობა და პატივისცემა მისთვის, 
ვინც ტკბილის და გრძნობიერის სიტყვით ამ 
ოცდახუთ წელიწადში ატკბობდა ქართვლის 
ყურს, აფხიზლებდა გონებას და ჰმართავდა 
ქართვლის გულს ქართველისა და საქართვე-
ლოს სიყვარულისათვის. ამ სიყვარულს 
აღფრთოვანებაში ბ-ნ აკაკის გამოჩენილი 
ადგილი უჭირავს ჩვენს ლიტერატურაში.

ბედნიერია ჩვენის ფიქრით აკაკი, რომ 
იღვაწა და თავისი ღვაწლის ნაყოფი სიცო-
ცხლეშივე თავისი საკუთარის თვალით ინა-
ხულა. ვამბობ ინახულა, იმიტომ რომ საქა-
რთველოს და ქართველის სიყვარულისაგან 
არის წარმოდგენილი ის პატივისცემა, რა 
პატივისცემითაც მას დახვედრია თელავში. 
ამ სიყვარულის აღორძინებისათვის თვითონ 
აკაკი წერეთელს არაერთხელ დაუკვნესებია 
თავისი ქნარი, აუმოქმედებია თავისი მა-
რილიანი სიტყვა, თავისი სიტურფით სავსე 
ქართული. 

ჩვენ ესეთი მიღება ბ-ნი აკაკი წერეთ-
ლისა, აღვნიშნეთ როგორც სანუგეშო 
ამბავი, როგორც სასიხარულო მაგალითი 
და ნიშანი ჩვენი ცხოვრების წარმატებისა. 
მაგრამ ამ შემთხვევაში ერთ ფრიად შესანიშ-
ნავი საგანიც არის, ეგ არის სიტყვა აკაკი წე-
რეთლისა თქმული თელავში ქართველების 
წინაშე. ამაზედ მშვენიერი სიტყვა ჩვენ არ 
გვახსოვს ქართულს ენაზედ. ვკითხულობთ 
და გიკვირთ, გიკვირთ და კითხულობთ არ 
იცით რა რას დაამჯობინოთ, სიტყვა აზრს, 
თუ აზრი სიტყვას, – ისე შეზავებულია, ისე 
შეხამებულია, ისე შეხორცებულია სიტურფე 
სიტყვისა აზრის მშვენიერებასთან.

... ღმერთმა ჰქმნას შენ და შენისთანები 
მომავალშიც ბევრი გვყოლოდესო, – უთ-
ქვამთ ბ-ნი აკაკისთვის. ღმერთმა ნუ გაამა-
რთლოს ეგ თქვენი სიტყვაო, – უპასუხნია 
აკაკის – რასაც დღეს ვჯერდებით, ის ხვალ 
საკმაო აღარ არის... ის ურჩევნია მამულსა, 
რომ შვილი სჯობდეს მამასაო! – დაუგვირ-
გვინებია თავისი სიტყვა ბ-ნ აკაკის.

ღმერთმა ადიდოს, ასახელოს, გაუმარ-
ჯოს იმ შვილს რომელიც მამას დაემჯობი-
ნება ქვეყნის სამსახურში და რომელიც ეგრე 
ეჭირვება ჩვენს მშვენიერ მიწა-წყალს ჩვენს 
საყვარელ საქართველოს. გაუმარჯოს აკაკი 
წერეთელსაც, რომლის სამსახურს ღვაწლს 
ქართველ გულში ჩაირჩენს სამუდამოდ სა-
ხსოვრად და რომლის მშვენიერი ლექსები 
არაერთხელ დაიპყრობს გულსა და გრძნო-
ბას და არაერთხელ გულს მოიცემს მამულის 
შვილობისთვის! `

განა შეიძლება მიეღო უფრო მაღალი 
ჯილდო აკაკის თავისი 25 წლიანი მოღვაწე-
ობის დასაფასებლად? 

1883 წელს გარდაიცვალა გრიგოლ 
ორბელიანი, იონა მეუნარგია დიდი პოეტის 
არაჩვეულებრივი და უჩვეულო დაკრძალვის 
შესახებ წერს: `ქალაქს დიდი ხანია არ ენახა 
ასეთი დიდებული დასაფლავებაო~. ქაშვე-
თის ტაძრის გალავანში უკანასკნელი გამო-
სათხოვარი სიტყვები წარმოთქვეს ილიამ და 
აკაკიმ.

აკაკი – `კაცის ნამსახურობის დავი-
წყება, დაუფასებლობა, უმადურობა, ჩვენის 
მხრივ გაზვიადება და ნამეტნაობა შეცდო-
მაა, რადგანაც ამით ნამდვილი ღირსება იჩ-
რდილება... წინაპართა ისტორიული ღვაწლი 
ღირსეულად ეპყრა ხელში შეუბღალავად და 
ამით მაღალი სჩანდა~.

ილია – ̀ იგი იყო კაცი, რომელმაც ღაღა-
დებით წარმოთქვა:

`იცოდეთ, რომ არიან ღარიბნიც,
არის სადმე სიმწარითა ცხოვრება~
იგი იყო კაცი, რომელსაც სწყუროდა:

`რომ ჩვენ განვახლდეთ,
სულით ავმაღლდეთ – 
და განჰქრეს ბნელი უმეცრებისა!~
არიან ქვეყნად იმისთანა რჩეულნი, 

იმისთანა ზეგარდმო მადლით ცხებულნი, 
რომელთაც მინიჭებული აქვთ ერთი სასწაუ-
ლმოქმედი ძლიერება. იგი სასწაულმოქმედი 
ძლიერება თვითონ სიტყვასაც საქმეთ 
ჰქმნის. ერთი იმათგანი, ერთი რჩეულთა-
განი, ერთი მზეგარდმო მადლით ცხებულთა-
განი იყო იგი, ვისაც დღეს ვტირით~.

1884 წელს საქართველოში სტუმრად 
ჩამოვიდა გერმანელი ლიტერატორი არტურ 
ლაისტი, რომელსაც ადრიდანვე ჰქონდა 
მიმოწერა ილიასთან და აკაკისთან. მას ისე 
მოეწონა საქართველო, ქართული გარემო, 
რომ საბოლოო საცხოვრებელ ადგილად 
თბილისი აირჩია და აქვე გარდაიცვალა. 
ჩვენთვის მეტად საინტერესოა მის მიერ და-
ხასიათებული ილია ჭავჭავაძეც და აკაკი წე-
რეთელიც: ̀ არც თუ მაღალი, მაგრამ მაღალი 
აგებულებისა, ილია, შესახედავად მშვიდი 
იყო და ნებისყოფას დამორჩილებული, მა-
შინაც კი, როდესაც მასში იწვოდა სული და 
გული. მაღალი აკაკი სხარტი იყო როგორც 
ნამდვილი იმერელი, ისიც მაგარი აგებულე-
ბისა იყო, მაგრამ სუსტი ნებისყოფისა. მისი 
სიტყვა მდინარეობდა ილიაზე ბევრად უფრო 
სწრაფად დამისი თვალები მოძრაობდნენ 
სიტყვებივით მოუსვენრად. მე მაშინ ჩვენი 
გაცნობის პირველივე დღესვე უკვე მივხვდი, 
რომ ეს ორი მწერალი განასახიერებდა მთელ 
მაშინდელ გონებრივ ცხოვრებას საქართვე-
ლოსას, მაგრამ ორივე კი ერთ წყაროს არ 
ეწაფვოდა~.

არტურ ლაისტი, რომელიც ახლოდან 
აკვირდებოდა ამ ორ ბუმბერაზის ურთი-
ერთობას აღნიშნავდა: `ილია და აკაკი 
რაყიფები, მეტოქეები იყვნენ, მაგრამ ეს 
რაყოფობა ლიტერატურაში არ გადასულა 
კერძო ცხოვრებაშიც კი შეუმჩნევლად არ-
სებობდა. გულახდილი მეგობრები არ ყოფი-
ლან, მაგრამ აშკარად არ აჩენდნენ მიზეზს 
თავიანთი ცილობისას და ამისათვის არიან 
ორივენი პატივსაცემნი. კარგად ვიცნობდი 
მათ და ვიცი, რომ შეცოდება და წარმატება 
ერთის და მეორის მხრიდანაც იყო მიზეზი 
ფარული ეჭვიანობისა, მაგრამ ისინი მალა-
ვდნენ თავიანთ გრძნობას. ილია მხოლოდ 
იშვიათად, და ისიც მხოლოდ ახლო ნაცნობთ 
ესაუბრებოდა აკაკის ხასიათსა ანუ შრო-
მაზე, და უნდა ითქვას, რომ ორთავენი რო-
გორც ნამდვილნი ფილოსოფოსნი ისე ექცე-
ოდნენ ერთმანეთს~. 

ასევე მეტად საინტერესოა ნიკო ნიკო-
ლაძის აზრი საქართველოს ამ ორ უდიდესთა 
შესახებ: `მიუხედავად იმ დიდი განსხვავე-
ბისა, რომელიც არსებობს თანამედროვე 
ქართული ლიტერატურის ამ ორი კორიფის 
ნიჭიერებაში, ილია ჭავჭავაძემ და არა აკაკი 
წერეთელმა დაიკავა მასში მეთაურობა და 
მისცა მას მიმართულება, მასთან ერთად სა-
ვსებით სწორი და შეუბრუნებელი~.

1887 წელს ნოემბერში სტავროპო-
ლში ცარიზმის აგენტების მიერ უღვთოდ 
მოკლული მოხუცი დიმიტრი ყიფიანის და-
კრძალვამ ნაციონალური საპროტესტო დე-
მონსტრაციის ხასიათი მიიღო ხელისუფლე-
ბის წინააღმდეგ.

დაკრძალვაზე წარმოთქმული აკა-
კის სიტყვის მხოლოდ ნაწილია დაცული: 
`საქრთველოში შენ იყავი ღირსეული და 
საყვარელი ადამიანი, არამზადათა ხელით 
განგმირული, შენ მოწამეობრივად აღეს-
რულე! ჩვენს წინაშეა კუბო დაფარული 
გვირგვინებით – არა! ჩვენ არ ძალგვიძს 
დავაფასოთ დიმიტრი ყიფიანი! დავსტირით 
შენს ცხედარს და შენს სამარეს! მშვიდობით, 
მშვიდობით! მშვიდობით! შემდეგ იწერება 
კლასიკური შედევრი ქართული პოეზიისა 
`განთიადი~.

ილიამ მწარედ დაიტირა დიმიტრი ყი-
ფიანი: `იგი იყო გულთასრული კაცი,... იგი 
იყო კაცი ხასიათისა~. ჩვენდა სამწუხაროდ 
ეს დიდი და ძვირფასი სიკეთე მარტო ჩვენს 
ძვლებსღა მოსდევს, და აი, რას მივტირით, 
როცა იგინი მიდიან... მძლედ მობურთალნი 
ქვეყნიერების მოედანზედ მარტო დიდ ხასი-
ათნის კაცნი არიან, ქვეყნის ღერძს მარტო ის 
ატრიალებს, ვისაც მიჰმადლებია გულთას-
რულობა, დიდხასიათობა... არარ არის დიმი-
ტრი ყიფიანი! აღარ არის ის ვისაც 

`ფეხი მთებრ ედგა ქვეყანად,
ტინურად განტკიცებული~.
1890 წელს მაისში თბილისს საგასტრო-

ლოდ ეწვია მსოფლიოში სახელგანთქმული 
იტალიელი მსახიობი ერნესტო როსი; გას-
ტროლები დიდი წარმატებით ჩატარდა და 
მთელი 20 დრე გაგრძელდა. მის საპატივსა-
ცემოდ ქართველმა საზოგადოებამ საღამო 
გამართა და ბანკეტიც გაუმართა იტალიელ 
მსახიობს, რომელსაც ილია და აკაკიც ეს-
წრებოდნენ. აკაკიმ ქართველი საზოგადოე-
ბის სახელით მადლობა გადაუხადა იმ უდი-
დესი სიამოვნებისთვის რომელიც მან მია-
ნიჭა ქართველ მაყურებელს შექსპირის შე-
მოქმედების მაღალი ოსტატობის შესრულე-
ბისათვის. `დღეს ჩვენ, დღიურ ვარამისაგან 
გარშემოზღუდულნი და წვრილმანებისაგან 
გატაცებული ისე დავჩიავდით, რომ ვეღარ 
ვსწვდებით ჩვენდათავად იმ სიმაღლემდე, 
საიდანაც საოცარი გულთამხილავი პოეტი 
გვიქუხს და გვიელავს. საჭირო იყო გამოგჩ-
ვენოდა გოლიათი, რომ ავეყვანეთ და მივე-
წვდინეთ იმ სიმაღლემდე და ამგვარ გმირად 
გამოგვიჩნდი კიდევაც შენ. ის ულუმბიური 
ხასიათები და ჯოჯოხეთური ვნებათა ღე-
ლვა, რომელიც პოეტმა გამოსახა და ჩაჰბერა 
სხვადასხვა გვამში, შენ დაგვანახე თვალ და 
თვალ~. 

ვახშამზე სიტყვა წარმოთქვა ერნესტო 
როსიმაც, რომელმაც აღნიშნა: `ვამჩნევდი 
ამ საზოგადოებას, რომ სულ განაბული 
უგდებდა ყურს პიესას და კარგად ესმოდა 
დიდებულის პოეტის ნამოქმედარი, მისი 
მაღალი პოეზია და ღრმა აზრები. როგორც 
ვხედავ, ასე მოუმზადებია საზოგადოება და 
შეუთვისებიათ შექსპირის უკვდავი ქმნი-
ლებანი ორს დიდ პოეტს საქართველოსას, 
რომელნიც დღეს ჩვენს შორის იმყოფებიან. 
პოეტი დიდი მასწავლებელია და ამისთვის მე 
ვსვამ ამ ორი ქართველის სადღეგრძელოს 
და ვისურვებ დიდხანს კიდე ეღვაწოთ თა-
ვიანთი ქვეყნისა და ერის სასარგებლოდ და 
სადიდებლად~.

1895 წელს ილიასი და აკაკის ინიცია-
ტივით თბილისში აღინიშნა პოეტ რაფიელ 
ერისთავის სამწერლო და საზოგადოებრივი 
მოღვაწეობის 50 წლის იუბილე. ეს იუბილე 
ქართველი ხალხის დიდი ეროვნული ზეიმი, 
ქართული კულტურის დიდი დღესასწაული 
გახდა. ჟურნალი `კრებული~ წერდა: `ზეიმი 
დაიწყო 22 ოქტომბერს, დილით ქაშუეთის 
ეკლესიაში გადახდილი იქნა პარაკლისი. 
იუბილარი თეთრ ცხენშებმული ლანდოთი 
მობრძანდა ეკლესიაში. იუბილარის პირდა-
პირ ისხდნენ ილია ჭავჭავაძე და აკაკი წერე-
თელი. ამის შემდეგ გაიმართა საზეიმო დილა 
ქართულ თეატრში. სცენაზე იუბილარს უსხ-
დნენ მარჯვნივ აკაკი, მარცხნივ ილია. ამ სა-
ზეიმო დილას დაესწრნენ წარმომადგენლები 
საქართველოს ყველა კუთხიდან, რომელთაც 
წარმოთქვეს მოსალოცი სიტყვები და მოა-
რთვეს საჩუქრები. საღამოს იმავე თეატრში 
დაიდგა წარმოდგენა, რომლის პროგრამაშიც 
შედიოდა სცენები რაფიელ ერისთავის კომე-
დიებიდან. წარმოდგენის შემდეგ გაიმართა 
ნადიმი, რომელსაც 300 მდე კაცი და ქალი 
დაესწრო. პირველად დაილია იუბილარის 
სადღეგრძელო, შემდეგ აკაკისი და ილიასი, 
შემდეგ საქართველოს ყოველი კუთხის დე-
ლეგაციებისა და ბოლოს წარმოითქვა საქა-
რთველოს ერის სადღეგრძელო. სიტყვები 
წარმოთქვეს ილიამ, აკაკიმ და სხვებმა~.

ილიამ თავის ̀ ივერია~ დაბეჭდა 15 წლის 
სემინარელის ლექსი სოსელოს ფსევდონი-
მით მიძღვნილი რაფიელ ერისთავისადმი, 
რომელიც ასე მთავრდება:

`ვაშა, რაფიელ! გამრავლდეს
მამულში შენებრი შვილი!~
თვითონ ილია კი საყვარელ პოეტს 

ხალხიდან გამოსული პოეტის ლექსით დაე-
მშვიდობა:

`შენი ჭირიმე მოხუცო,
ია გესროლე მამაო!

ძილშიაც გამომაღვიძე შენმა
ფანდურის ხმამაო,

შაერთო გრძნობის მორევსა,
ჩემ გულიც აიჩქამაო,

იქით იორმა შაიტყო, აქეთ
ალაზნის წყალმაო,

ბუნებამ ჯერი მიიღო, მთამ ქედი
მოგიხარაო,

დუშმანი გათავებულა, სამშობლომ
გაიხარაო.

ბიწსა სძლო სათნოებამა, სიცოცხლე 
გაუმწარაო.

საწყალმა ღამის მეხრემა მადლობა
დაგიბარაო

ნება მიეცი დაგდაფნოს, გამოუცდელმა
ყმამაო~.

ილიასადმი დიდი სიყვარულის და პატი-
ვისცემით იყო გამოხატული აკაკის მხრიდან, 
რომ 1911 წელს კახეთის ინტელიგენციის 
მიერ თელავში ილიაობაზე (20 ივლისი) მი-
წვეულმა უკვე მოხუცებულ და მძიმე ავად-
მყოფობა გამოვლილმა ილიას მშობლიურ 
ყვარელსაც ესტუმრა, ყვარლელებმა დიდი 
სიყვარულითა და ზეიმით მიიღეს დიდი სა-
პატიო სტუმარი, ორმოცამდე ცხენოსანი 
შემოხვდა გზაში ყვარლისაკენ ეტლით მი-
მავალ აკაკის. ერთ-ერთმა მათგანმა ლამაზი 
სიტყვებით მიმართა: `სახელოვანი ილიას 
სოფელი ბედნიერია, როცა ეგებება სასი-
ქადულო აკაკისა~, მოხუც პოეტს თვალზე 
ცრემლი მოერია, სახეზე სიხარულის ნა-
თელი გადაეფინა.

იმ საღამოს ილიას ეზოში წარმოდგენაც 
დადგეს – ილიას `დედა და შვილი~. ძლიერი 
წვიმა წამოვიდა, მაგრამ ხალხი არ დაშლილა, 
არც აკაკი დაძრულა ადგილიდან. ვახშმად 
ძალიან გამხიარულდა, გლეხებში ჩაჯდა, გა-
უშინაურდა და გაიშინაურა ისინიც, ისე რომ 
ერთმა მოხუცებულმა გლეხმა ექსპრომტიც 
კი უძღვნა:

ზამთარში შაშვი რომ გალობს,
ზაფხულში – შვილო-გოგია
მეც ვთხზავ ლექსებსა,
მაგრამა შენი სჯობია.
1913 წელს 5 მაისს მთაწმინდაზე ილიას 

საფლავზე გაიხსნა იაკობ ნიკოლაძის მიერ 
შესრულებული ძეგლი – მწუხარე საქა-
რთველო; მამა დავითის პატარა ეზო ხალხით 
იყო სავსე. პანაშვიდის შემდეგ შესრულე-
ბული ძეგლის წინაშე წარსდგა მოხუცი აკაკი, 
მოკლე სიტყვით მიმართა დამსწრე საზოგა-
დოებას, რომლითაც მან ყველა ქართველის 
აზრი გამოხატა: `მრავლისმეტყველება და 
ბევრი მითითება არ არის საჭირო იმისთვის, 
ვინც სიცოცხლეშივე ჩაესახა თვალსა და 
გულში მის თანამედროვეობას – ამისთანას 
ეკუთვნოდა ისიც, ვის პატივსაცემად დღეს 
აქ შევკრებილვართ. მთელი შეგნებული ქა-
რთველობა იგლოვს და სტირის დაუვიწყარი 
შვილის დაკარგვას. იდეის მხრით დიდია ეს 
ქანდაკება და ამას ახლავე ნახავთ.’

ძეგლს ტილო ჩამოხსნეს და დამსწრეთ 
იხილეს მგლოვიარე ქალის ბრინჯაოს ქანდა-
კება – მწუხარე საქართველო.

ლიანა ავაზაშვილი

dasawyisi მე-8 gv.-ze

ილია
ჭავჭავაძე

და
საქართველოს

ისტორია
~ერი თავის გმირებში ჰპოულობს თა-

ვის სულსა და გულს, თავის მწვრთნელს, 
თავის ღონესა და შემძლებელობას, თა-
ვის ხატსა და მაგალითს~

ილია ჭავჭავაძე ამბობდა: ყოველ 
ერს თავისი გამოჩენილი მოღვაწეები 
უნდა ახსოვდეს, რადგან `ერი თავის 
გმირებში ჰპოულობს თავის სულსა და 
გულს, თავის მწვრთნელს, თავის ღონესა 
და შემძლებელობას, თავის ხატსა და მა-
გალითს~აო,

ასეთ გმირად, რომლის ღვაწლისა და 
ამაგის დავიწყება საქართველოს არ შეჰშ-
ვენის, ილია ჭავჭავაძეს რასაკვირველია, 
დავით აღმაშენებელიც მიაჩნდა და ჩვე-
ნთვის სწორედ ის არის საინტერესო, თუ 
რა მოსაზრებით. მისი სიტყვით, `დავით 
აღმაშენებელი სადიდებელია ჩვენგან არა 
მარტო სახელოვან მე – ფობითა~, საქა-
რთველოს მთლიანობის დამყარებითა და 
სახელმწიფოებრივობის შექმნით, არამედ 
თავის დიდბუნებოვან კაცობითაც. იგი 
თავდადებული მოყვარე იყო თავის ერო-
ვნებისა და… სარწმუნოებისა~, იმავე 
დროს `დიდი პატივისმცემელი იყო სხვის 
ეროვნებისაც და სარწმუნოებისა~. ყვე-
ლაზე უფრო საყურადღებოა, რომ დავით 
აღმაშენებელი იყო `ამისთანა შემწყნა-
რებელი სხვისა მაშინ, როდესაც იგი ყო-
ვლადშემძლებელ მბრძანებლად შეიქმნა 
სხვადასხვა თესლისა და სარწმუნოების 
ერისა~, როდესაც ის უკვე ̀ სრულად გაბა-
ტონდა თავის ქვეყანაში და მაშასადამე, 
ამისთანა პატიოსანი და განათლებული 
ქცევა მარტო იმის დიდ ბუნებოვან გულს 
და გონებას უნდა მიეწეროს და არაფერს 
სხვას~აო. ამასთანავე განმაცვიფრებელი 
სწორედ ის გარემოებაა, რომ დავით აღ-
მაშენებელი `სხვა ერის ღირსების თა-
ყვანისმცემელი იყო იმ დროში~. დავით 
აღმაშენებლის ამ თვისებას ხომ მარტო 
ჩვენი ქართველი მატიანეები არ მოგვი-
თხრობენ, სომეხთა ავტორებიც ამასავე 
ადასტურებენ. ხოლო, თუ სომეხთადმი 
დავით აღმაშენებლის ასეთი დამოკიდე-
ბულება შესაძლებელია იმით აიხსნას, 
რომ სომხები ქრისტიანები იყვნენ, `დიდ-
ბუნებოვანი კაცთმოყვარეობა დავით მე-
ფისა~ ხომ `მაჰმადიანებსაც მიეფინათ~. 
ჩვენთვის ეს გარემოება და თვისება 
მით უფრო საგულისხმოა, `მით უფრო 
ბრწყინვალეა ეს ამბავი, რომ მაჰმადი-
ანები თვით დავით მეფისა და მის ერის 
სარწმუნოებას ერჩოდნენ აღმოსაფხვრე-
ლად~ და მაშასადამე, მოსალოდნელ გუ-
ლისწყრომასაც იგი არ წაუტყუებიაო. 
აქვე თავის დებულების დასამტკიცებ-
ლად ილია ჭავჭავაძეს ალაინის ცნობა 
აქვს დამოწმებული, რომელშიც სხვათა 
შორის აღნიშნულია, რომ დავით აღმაშე-
ნებელმა საქართველოში `ააშენა უცხო 
ტომთათვის ქარვასლები და სადგომი 
სახლები მოქადაგეთა, სუფიებთა და პო-
ეტთათვის, რომელთაც ულუფას უნიშნა-
ვდა~-ო, და საერთოდაც `დავითი უფრო 
მეტს პატივსა სცემდა მუსულმანთ, ვი-
დრე მთავარნი მუსულმანთანი~-ო.

როგორც ზემო მოყვანილთგან დარ-
წმუნდებოდით, ილია ჭავჭავაძეს საქა-

რთველოს პოლიტიკურ მოღვაწეთა ნა-
მოქმედარში მარტო პოლიტიკური მხარე 
კი არა, არამედ ამ მოღვაწეობის უფრო 
მეტად კულტურული გეზი, სხვა ერთა 
ღირსებისა და უფლების პატივისცემა 
იზიდავდა.

საუცხოვოდ აქვს მას მათი პოლიტი-
კის მთავარი ამოცანა XII საუკუნეში გა-
ნმარტებული. როდესაც ივ. ჯაბადარმა 
თამარის საქართველოს წინაშე ღვაწლის 
დამცირება სცადა და საბუთად ის მოსა-
ზრება მოიყვანა, ვითომც თამარს ყარსზე 
გაელაშქრებინოს `მარტო იმისთვის, 
რომ თავის ახლად დაბადებულის შვი-
ლის გიორგის ბედი გამოსცადოსო და 
ამისთვის აუარებელი სისხლი დაიღვარა 
ტყუილუბრალოდაო~, ილ. ჭავჭავაძე ამ 
საკითხის განხილვასაც ზოგადი თვა-
ლსაზრისით შეუდგა. ჯერ იმ წყაროს 
შეეხო, რომლითგანაც ეს ცნობა მომდი-
ნარეობდა, მერმეკი ბეცი ადამიანისაგან 
თვით ამ ამბის ნამდვილ მიზეზად მიჩნე-
ვაზე დაიწყო მსჯელობა. ილია ამბობდა: 
`იქნება გვითხრან – `ქართლის ცხოვრე-
ბაში~ ესე სწერია~, როგორც ჯაბადარს 
აქვს ნათქვამიო. `თუნდაც რომ ეწეროს, 
რა დასაჯერია?!~-ო. სწორედ უცნაურია, 
`ასეთი მალე დაჯერება დაუჯერებელისა 
ამ კაცისაგან, რომელიც მართალსაც არ 
იჯერებს ვითომდა უკრიტიკოდ!~-ო. `ქა-
რთლის ცხოვრებაში~ რაც სწერია, განა 
ყველაფრის განუსჯელად დაჯერება შე-
იძლება? `ნუთუ ძველისძველ საქართვე-
ლოს მეისტორიემ ეს ანბანი არ უნდა 
იცოდეს~-ო, ამბობდა ილია, `რომ მას 
შემდეგ, რაც სომხეთი შეიმუსრა, სამხრე-
თით ჩვენი კარი ღია დარჩა მტერთათვის 
შემოსასევად. ამ მიზეზით, სომხეთის 
შემუსვრის შემდეგ, არც ერთი მეფე არ 
ყოფილა ღირსეული ამ სახელისა, რომ 
თვალი სამხრეთისაკენ არ სჭეროდეს და 
აქეთ საბრძოლველად არ გასულიყოს, 
რომ ან ჩვენი მიჯნა სამხრეთისა საქა-
რთველოზე შორს გაედგა მოსვენებისა 
და უშიშროებისათვის, ან მტრისათვის 
ისეთი ზარი დაეცა, რომ დიდხანს აღარა 
შემოებედნარა საქართველოსათვის. ეს 
იყო პოლიტიკური საჭიროება, რომელიც 
ეთავდებებოდა ჩვენს მშვიდობით ყოფ-
ნასა და არსებობასა. შანქორის ომსაც 
განჯისაკენ ესევე აზრი ჰქონდა და საჭი-
როება~-ო.

დავით აღმაშენებლის, გიორგი მესა-
მისა და თამარის დროინდელი სამხედრო 
პოლიტიკის მიზნების შესახებ, როგორც 
ცნობილია, იოს. გედევანიშვილს ჰქონდა 
1915 წელს საინტერესო გამოკვლევა გა-
მოქვეყნებული. ურიგო არ არის გავიხ-
სენოთ, რომ არსებითად ამ პრობლემის 
გაშუქების პირველობაც, ამასთანავე 
26 წლით უფრო ადრე, ილია ჭავჭავაძეს 
ჰკუთვნებია.

საქართველოს ისტორიითგან ილია 
ჭავჭავაძეს შემდეგ ერისთვის თავგან-
წირულობა ჰხიბლავდა. ცნობილია, რომ 
მისი ისტორიული პოემის `დიმიტრი თა-
ვდადებული~ს დედააზრი და სულისკვე-
თება სწორედ ეს არის: ქართველი ერის, 
უდანაშაულო ხალხის მონღოლთა ყაენი-

აღსახსნელნი დიდნი საქმენი, ჯერ შიგნე-
ულად გამოძიებულნი არ არიან და ელიან 
პირუთვნელს გამკითხველსა~-ო.

გ. სააკაძეზე, როგორც ცნობილია, 
არჩილ მეფესვე ჰქონდა თავის ისტო-
რიულ პოემაში მოსაზრება გამოთქმული, 
მაგრამ ამ ადამიანის მოღვაწეობა სხვა-
დასხვანაირად იყო ყოველთვის შეფა-
სებული. ვერა გადაეწყვიტათ მხოლოდ 
ქართველ ისტორიკოსებს. ილიას კი 
მაინც თავისი მოსაზრება გაკვრით გა-
მოთქმული აქვს. ლუარსაბ მეფის `აზნა-
ურიშვილის მოყვრობამ და ნამეტნავად 
აზნაურიშვილის ქალის გადედოფლებამ 
გული აუმღვრია მაშინდელ დიდებულებს, 
რომელთაც ითაკილეს აზნაურის ქალის 
დედოფლობა და ბატონობა~. შესაძლებე-
ლია ლუარსაბი უბედურებაში სწორედ ამ 
გარემოებამ ჩააგდო.

`დიდი მოურავი თუმცა ყოვლად 
ნიჭიერი კაცი იყო, ყოვლად მხნე სახელ-
მწიფო კაცი და წარჩინებული მეომარი 
და სარდალი, მაგრამ ყოველივე ეს ვერ 
იპატიებდა მას მდაბალბუნებიანთა კა-
ცთა შურისაგან. ეს ნაძირალი გრძნობა 
ადამიანის ავზნიანობისა ბევრს მეტოქეს 
და მოშურნეს მოუპოვებდა მაშინდელ 
დიდებულთა შორის, რომელთაც მოდგმა 
უფრო დიდ ღირსებად მიაჩნდათ, ვიდრე 
ნიჭიერი დიდბუნებიანობა~-ო.

ეხლა რომ ისტორიის მეთოდო-
ლოგიის საკითხებზე ილია ჭავჭავაძის 
მსჯელობასა და იმ წვლილის განხილ-
ვას შევუდგეთ, რომელიც მას ამ და-
რგშიც საქართველოს ისტორიის წინაშე 
მიუძღვის, ილია ჭავჭავაძეს, რა თქმა 
უნდა, ისტორიული კრიტიკაცა და შე-
დარებითი მეთოდიც ისტორიის მძლავრ 
და აუცილებელ საშუალებად მიაჩნდა, 
მაგრამ ივ. ჯაბადარის ნაშრომმა დაარ-
წმუნა, რომ მას ვერც ერთი ამ მეთოდ-
თაგანის ვერც დანიშნულება გაუგია და 
ვერც მათი გამოყენება შესძლებია. რაკი 
ილია ჭავჭავაძემ თვითონაც კარგად 
იცოდა, რომ საქართველოს წარსულის 
შემსწავლელთა შორის ამ ორი მეთოდის 
მცოდნე და გამომყენებელი მართლაც 
არავინ ჩანდა, ივ. ჯაბადართან კამათის 
დროსაც ილია ჭავჭავაძე ამას არამცთუ 
არ უარყოფდა, არამედ თითონაც ადა-
სტურებდა: `არა ერთხელ გვითქვამს და 
ეხლაც საჭიროა გავიხსენოთ, რომ ჩვენი 
ავტორი (ე.ი. ივ. ჯაბადარი) ჩვენს ლიტე-
რატურას უკიჟინებს, კრიტიკა და შედა-
რებითი მეთოდი მისთვის უცნობიაო. ეს 
მართალია~, მაგრამ ილია იმაზე სწუხდა, 
რომ საუბედუროდ თვით ყიჟინის დამცე-
მიც სრულებით უვიცი გამოდგა. რაკი 
ამნაირად თვით ჯაბადარსაც არც ამისი 
ცოდნა და არც უნარი არ აღმოაჩნდა, 
აქაც მაშინდელი ქართველი მკითხვე-
ლისა და მკვლევართათვის ისტორიული 
კრიტიკისა და შედარებითი მეთოდის 
განმარტებას თვითონვე შეუდგა. მაგრამ 
ამაზე საყურადღებო და უფრო მნიშვნე-
ლოვანი ის გარემოებაა, რომ მარტო ამით 
არ დაკმაყოფილებულა, არამედ ყველას 
საქართველოს წარსულის შესასწავლად 
ამ ორი მეთოდის მარჯვედ და ნაყოფიე-

რად გამოყენების რამდენიმე მაგალითიც 
უჩვენა.

უპირველესად, საგულისხმოა, რომ 
იმ დროს, როდესაც საქართველოს 
ისტორიის მაშინდელ მკვლევართ `ქა-
რთლის ცხოვრების~ ყოველივე ცნობა 
სჯეროდათ და აქ ნაამბობს იმეორებ-
დნენ ხოლმე, ილია ჭავჭავაძე `ქართლის 
ცხოვრებას~ კრიტიკულად ეპყრობოდა 
და ყველაფერი, რაც იქ მოთხრობილია, 
ჭეშმარიტებად კი არ მიაჩნდა, არამედ 
არა ერთხელ მას იქ ჩართული ზოგი ცნო-
ბების მცდარობა აღუნიშნავს. მაგ. ის 
ამბობდა: `ქართლის ცხოვრების~ ცნობა 
დარუბანდის ფრიდონისაგან აგების შე-
სახებ ზღაპარია, რადგან სხვაგან ასეთი 
ცნობა არსად მოიპოვებაო. უეჭველია, 
რომ `ქართლის ცხოვრებას~ `აურევია 
სახელები~-ო.

ივ. ჯაბადარს ფარნავაზ მეფე, `ქა-
რთლის ცხოვრების~ თანახმად, საქა-
რთველოს უდიდეს და ცენტრალურ პი-
როვნებად ჰყავდა გამოყვანილი. ილია კი 
ამბობდა, `არა გვგონია `ქართლის ცხო-
ვრების~ გარეთ ჩვენმა ავტორმა გვიპო-
ვნოს რაიმე ხსენება ფარნავაზისა ჩვენს 
ხალხში~-ო. ხოლო შემდეგ უკვე პირდა-
პირ ნათქვამიცა აქვს, ̀ ძალიან შესაძლოც 
არის, რომ ყოველივე~ ის, რაც `ქართლის 
ცხოვრებას~ ფარნავაზზე მოთხრობილი 
აქვს, `ტყუილიც იყოს~-ო.

შედარებითი მეთოდის სახელი, 
ილიას სიტყვით, სრულად `არ შეეფერება 
იმგვარს კვლევას საგნისას, რომელსაც 
ამ სიტყვით ჰხატავს მეცნიერება ყველა 
ენებში. ეს გვარი კვლევა შედარება კი არ 
არის~-ო, არამედ `სწორედ ის არის, რომ 
კაცი კვალში ჩაუდგეს რომელსამე სა-
განს, ანუ მოვლენას, რომ ან თავიდამ ბო-
ლომდე ჩამოჰყვეს, თუ სათავე ვიცით და 
ბოლო არა, და ან ბოლოდამ სათავემდე 
აჰყვეს, თუ ბოლო ვიცით და სათავე არა, 
და ამისთვის კიბედ გაიხადოს ყოველივე 
შემთხვევა, ყოველივე დრო, ყოველივე 
ადგილი, სადაც კი ან საგანს, ან მოვლე-
ნას თავი უჩენია~-ო.

მეტად საგულისხმოა ილია ჭავჭა-
ვაძის მსჯელობა საისტორიო კვლევა-
ძიებისათვის, შედარებითს მეთოდთან 
ერთად, ლინგვისტიკური ანალიზითა და 
დაკვირვებით მოპოვებული დასკვნების 
გამოყენებაზეც. გერმანელი ენათმეცნი-
ერის შრადერის ნაშრომზე დაყრდნობით 
პირველად ილიამ მიაქცია ყურადღება 
ქართული ზმნის `მართლად გასაკვირ-
ველი ფორმების~ სიუხვეს და აზრის 
გასაოცარი სიმოკლითა და სიმარჯვით 
გამოთქმისათვის ჩვენი ენის ამ თვისე-
ბის მნიშვნელობაც კარგად განმარტა. 
მანვე მაშინდელ ქართველ მკვლევართ 
დაანახა, თუ რაოდენად საგულისხმო და 
მნიშვნელოვანი საკითხების გამორკვევაა 
შესაძლებელი ენის ნამდვილი ანალიზის 
საშუალებით. ილია ჭავჭვაძე ამბობდა: ივ. 
ჯაბადარს რომ ენის `სარკეში ჩახედვის 
და ნახვის უნარი რამ ჰქონოდა და ერთი 
ბეწვა გაგება~, განა ის უს `გაზანდრის 
ადლით გაზომვას~ დაიწყებდა? არა, ის 
`სხვა გზით დააკვირდებოდა ჩვენს ენას 
და სულ სხვა ამბავს გამოჰკითხავდა~-ო. 
მერმე ილია ჭავჭავაძეს თავისი შემდეგი 
საყურადღებო მოსაზრება აქვს გამოთ-
ქმული: `განა ამისთანა სიტყვები, რო-
მელნიც ჩვენს ენას დღევანდლამდე შე-
რჩენია, არაფრის მთხრობელნი არ არიან, 
მაგალითებრ: `წყალობა, მიწყალე, შემი-
წყალე, მოწყალება~. აქ ყველგან `წყალი~ 
ისმის და ეს ამისთანა ცოცხალი მოწმე 
`განა არ გვეუბნება, რომ პირვანდელი 
ბინა ქართველისა ისეთი მშრალი ქვეყანა 
ყოფილა, რომ `წყლობა~ ნატვრისა და 
ვედრების საგნად გახდომია~. შუა მდინა-
რესაც რომ თავი დავანებოთ და თუნდაც 
რომ `მარტო არმენია ავიღოთ, საცა წი-
ნათ ბინადრებულა ქართველი და საცა 
დღესაც `წყლობა~ მართლა დიდი ღვთის 
წყალობაა, იმიტომ, რომ მიწა მდიდარია, 
ხოლო უწყლოდ კი არა მოჰყავსრა~-ო, კა-
რგად გვიხსნის, თუ რატომ უნდა მინიჭე-
ბოდა `წყალობა~ს ასეთი მნიშვნელობაო. 
საუცხოო და გონებამახვილი დაკვირვე-
ბაა!

ან ავიღოთ, განაგრძობს ჩვენი დი-
დებული მოღვაწე, `სიტყვა `მიცვალება~, 
`მიცვალებული რომელიც მოკვდომასა 
და მკვდარს ჰნიშნავს, მაგრამ არა სრუ-
ლიად გაარარავებას, არამედ `გარდა-
ცვლას~, სხვა სახედ გადასვლას. ნუთუ 
იმაში გონების ხელმოსაჭიდებელი არა 
არის რა, რომ კაცმა უტყუარი აზრი შე-
ადგინოს მასზედ, თუ როგორ სწამებია 
ქართველს ის დიდი მოქმედება ბუნე-
ბისა, რომელსაც სიკვდილი ჰქვიან? ან 
ქალის `გათხოვება~, `მითხოვება~ განა 
არას გვეუბნება, რომ უწინდელ ქართვე-
ლის ცოლის შერთვაში `ცხოვებას~ რა-
ღაც ადგილი ჰქონია. განა ეს სიტყვა არ 
ასურათებს პირველყოფილ ქართველს 
ცოლქმრობის შესახებ~აო, კითხულობდა 
ილია.

საინტერესოა, აგრეთვე ილია ჭა-
ვჭავაძის მსჯელობა ქართველთა სხვა 
ერებთან კულტურული ურთიერთობის 
ლექსიკური მასალის ანალიზის საშუა-

ლებით გამორკვევის შესაძლებლობა-
ზეც. იგი ამბობდა: `ვთქვათ, შეგხვდა ქა-
რთული ბავშური სიტყვა `აჩუა~. საიდან 
არის ეს სიტყვა, რის მომასწავებელია 
და ნიშნავს იმას თუ არა, რასაც ბავშვი 
ამ სიტყვით ასახელებს? ჩვენს ენაში ამ 
სიტყვის ასახსნელს ვერაფერს ვიპოვით. 
თუ კვალში ჩავუდგებით და სხვა ენებს 
ამ განზრახვით მოვჩხრეკთ, დავინახავთ, 
რომ სანსკრიტულად acva, ზენდურად 
aspa, ლათინურად equus, ირლანდიურად 
ech, ლიტოვურად aszwa ცხენს ნიშნავს 
და ყველგან ისმის ცხადად და ნათლად 
ჩვენებური `აჩუა~. ცხადი არ არის ეხლა, 
რის ნაშთია და საიდამ წარმომავალია ეს 
სიტყვა `აჩუა~, რომელსაც დღეს ჩვენში 
მარტო ბავში ჰხმარობს, ან ბავშისათვის 
ვხმარობთ ცხენის მაგიერ?~-ო.

თავისი ზემომოყვანილი საგუ-
ლისხმო დაკვირვებების შემდეგ, ილიას 
სამართლიანად აქვს აღნიშნული: `ბევრს 
ამისთანა მაგალითს წარმოგვიდგენს 
ჩვენი ენა, თუ რომ ბრმა კაცი და, ჩვენის 
ავტორსავით ყოვლად უვიცი არ შეხ-
ვდა~-ო. ლუბოკმა ამ მეთოდითა და ასეთი 
მასალით პირველყოფილი რწმენის, წეს-
წყობილებისა და კულტურის სურათის 
აღდგენაცკი შესძლოო (იქვე) და განა 
ქართველი ხალხის წარსულის ასევე აღ-
დგენა არ შეიძლებოდა, სათანადო ცოდნა 
და ნიჭი რომ ყოფილიყოო, ფიქრობდა 
ილია ჭავჭავაძე.

ივ. ჯაბადარის მცდარ დებულებათა 
კვალდაკვალ განხილვისას ილია ჭავჭა-
ვაძე არქეოლოგიასა და შედარებითს 
მითოლოგიასაც შეეხო და აქაც არა 
ერთი საგულისხმო მოსაზრება ჰქონდა 
გამოთქმული ზნეჩვეულებებსა, კაციმ-
ჭამლობასა, წარმართული რწმენის წი-
ნაპართა თაყვანისცემისა და დასაფლავ-
ვების წესების შესახებაც. მანვე სცადა, 
გაეაზრებინა მემატიანის ზოგიეთი ცნო-
ბაცა და ძველს სამარხებში აღმოჩენილი 
ვითარების შესაძლებელი მიზეზიც გან-
მარტა.

ყველა ზემომოყვანილი, იმედია, 
დაარწმუნებს ყველას, თუ რამდენად სა-
ინტერესო ყოფილა ილია ჭავჭავაძის მო-
ღვაწეობა ისტორიის დარგშიც: როგორც 
ამ მეცნიერების ზოგადს ამოცანებსა და 
მეთოდოლოგიაზე, ისევე კერძოდ საქა-
რთველოს ისტორიისა და ისტორიკოსთა 
ამოცანებსა და სწორი მეთოდოლოგიით 
მნიშვნელოვანი შედეგის მოპოვების შე-
საძლებლობაზეც ჩვენს დაუვიწყარს მო-
ამაგეს ფრიად საგულისხმო მოსაზრებანი 
ჰქონდა გამოთქმული. მაგრამ ქართულს 
მაშინდელ ისტორიოგრაფიაში ისეთი უმ-
წეო მდგომარეობა იყო, რომ არამცთუ 
არსად ჩანდა მკვლევარი, რომელსაც თი-
თონვე ნათლად გაეთვალისწინებინა, თუ 
რა იყო უპირველესად გასაკეთებელი და 
შესასწავლი, ანდა, თანდათანობითა და 
რა საშუალებით უნდა ყოფილიყო საქა-
რთველოს ისტორიის უამრავი მასალები 
განხილული, არამედ, ილია ჭავჭავაძის 
ზემოაღნიშნული წერილების შემდეგაც 
არავინ აღმოჩენილა, რომელსაც ჩვენი 
სახელოვანი მგოსნისა და პუბლიცისტის 
მიერ დასახული ამოცანების განხორცი-
ელება ეცადოს და მეთოდების გამოყე-
ნება შესძლებოდეს. ქართველ ხალხს 
ანდაზად აქვს ნათქვამი: `კარგ მთქმელს 
კარგი გამგონე უნდა~-ო. და, ჩვენდა საუ-
ბედუროდ, მაშინ ილია ჭავჭავაძეს კარგი 
გამგონე არ გამოსჩენია. მაგრამ ეს ხომ 
მისი ბრალი არ არის?! თუ თავდაპირვე-
ლად ილია ჭავჭავაძე ახალი ქართული 
მწერლობისა და ქართველთა საზოგა-
დოებრივი აზრის უცილობელ ბელადად 
ითვლებოდა, წარსული საუკუნის დამლე-
ვითგან მოყოლებული, როგორც ცნობი-
ლია, თავი იჩინა ისეთმა მიმართულებამ, 
რომელიც არამცთუ საზოგადოებრივი 
აზრის მის ბელადობას სრულებით უა-
რყოფდა და მიწასთან გასწორებას ცდი-
ლობდა, არამედ პოეზიის დარგშიც კი 
მისი ღვაწლის მთლიანად გაქარწყლებას 
ლამობდა. საბედნიეროდ, იმ უმაგალითო 
უმადურობას უკვე საბოლოოდ ბოლო მო-
ეღო და, უეჭველია, მთელი საქართველო 
გულწრფელ მადლობას უძღვნის იმას, 
ვისი წყალობითაც ეს საშინელი უსამა-
რთლობა მოსპობილია და ილია ჭავჭავა-
ძის დიდი ღვაწლიც საქართველოს წინაშე 
ღირსეულად შეფასებულია. ვფიქრობ და 
დარწმუნებული ვარ მხოლოდ, რომ ვინც 
მომავალში ქართველი ისტორიოგრაფიის 
თავგადასავალის მე19 საუკუნის ამბების 
შესწავლასა და აღწერას შეუდგება, ის 
ვალდებული იქნება, ისიც აღნიშნოს, რომ 
ილია ჭავჭავაძე დიდებული იყო მარტო 
პოეზიასა და პუბლიცისტიკაში კი არა, 
ანდა კიდევ მარტო ვითარცა ახალი სალი-
ტერატურო ქართულის შემქმნელიც კი 
არა, არამედ რომ საქართველოს ისტორი-
ოგრაფიაშიც მას ისეთი ღვაწლი ჰქონია, 
რომლის დავიწყების უფლება არც ერთს 
ქართველს არა აქვს.

ივანე ჯავახიშვილი
1937 წელი

(ეძღვნება ილია ჭავჭავაძის
დაბადებიდან 100 წლისთავს)

საგან განადგურებას დიმიტრიმ ხომ თა-
ვისი სიცოცხლის განწირვა არჩია. დი-
მიტრი თავდადებულის შემდგომ საქა-
რთველოს გმირ პიროვნებათაგან ილია 
ჭავჭავაძის ყურადღებას ლუარსაბ მე-
ფის პიროვნება იზიდავდა. აქაც მისი მო-
ღვაწეობის მშვენებად მას ქვეყნისათვის 
იგივე თავგანწირულება მიაჩნდა: უნდა 
გავიხსენოთ საქართველოს ის გმირი, 
რომელმაც `სთქვა: რა მადლია, თავი გა-
დავირჩინო და ჩემი ქვეყანა მტერს ავა-
ოხრებინოო, – წავიდა~ და თავისი თავი 
ქვეყნის უვნებლობას შესწირაო.

მაგრამ ილია ჭავჭავაძემ კარგად 
იცოდა, რომ გმირობასთან ერთად სა-
ქართველოს წარსულს წოდებრივს სია-
მაყეზე და უპირატესობის შენარჩუნების 
ნიადაგზე აღმოცენებული ბევრი შური და 
მტრობაც უნახავს. სწორედ ამ თვალსაზ-
რისით აინტერესებდა ილია ჭავჭვაძეს 
საქართველოს ისტორიითგან გიორგი 
სააკაძის პიროვნებაც. ის ჩივის, რომ მისი 
`მოქმედება და ქცევა დღესაც აუხსნელია 
ჩვენთა ისტორიკოსთაგან~ და იმისდა მი-
უხედავად, რომ ის იყო `უხვად შემკული 
ყოვლის სამამაცო და საგმირო ღირსე-
ბითა~, მაინც `დღეს აქამომდე არც ავად 
არის ჩვენ მიერ დაფასებული და არც 
კარგადა. მისი ავკარგიანობით აღსავსე 
განსაცდელიანი ცხოვრება და საოცარნი 
მოქმედებანი, მისნი ავად და კარგადაც 

იცოცხლეთ და იხარეთ მრავალი წელი თქვენს ძვირფას
მეუღლესთან და შთამომავლობასთან ერთად

ჩვენი დიდი მამულიშვილი ილია ჭავჭავაძე ამ-
ბობდა: `ადამიანს ადამიანობა უნდა ემჩნეოდეს, აქ 
არის თავი და ბოლო ქება-დიდებისა~.

სწორედაც ადამიანობა რომ გემჩნეოდეს, პირ-
ველ რიგში უნდა გამოირჩეოდე თავმდაბლობით, 
მხოლოდ ამით შეაყვარებ ხალხს თავს; ამჯერად 
ჩვენი გაზეთის რესპონდენტად შევარჩიეთ ქირურგი, 
ყვარლის საპატიო მოქალაქე, ბატონი სერგო ღო-
ნიაშვილი, რომელიც წლებია თავისი პროფესიიდან 
გამომდინარე, საზოგადოებაშიც და რაიონის მოსა-
ხლეობაშიც უაღრესად პატიოსანი და კეთილშობილი 
ადამიანობით არის ცნობილი. ათეული წლები იმყო-
ფებოდა და მოღვაწეობდა ჩვენი რაიონის მოსახლე-
ობის ჯანმრთელობის სადარაჯოზე ცნობილი ექიმე-
ბის: ალექსანდრე გამსახურდიას, ვალიკო რუსიაშვი-
ლის, ტელმან პიტიურიშვილის და სხვათა გვერდით. 
დღეს კი მათი აღზრდილი ექიმები: ოთარ ბახუტა-
შვილი, როლანდ ვარადაშვილი, ირინე რუსიაშვილი, 
გოჩა და გია შავგულიძეები კვალიფიციური ექიმების 
რანგში ემსახურებიან ჩვენი რაიონის მოსახლეობას. 
სერგო ექიმი კი ასაკის გამო ამჯერად პენსიაზეა და 
ამიტომ გადავწყვიტე მას შევხმიანებოდით. 

– სერგო ექიმო, დედათქვენი, ქალბატონი ოლია, 
მრავალი წელი ყვარლის სამშობირო სახლის ბები-
ა-ექთანი იყო. ბავშვობიდანვე დედამ ხომ არ შეგა-
ყვარათ აღნიშნული პროფესია?

– დავიწყებ იმით, რომ საინტერესო ბიოგრაფიის 
მქონე ადამიანი ვარ. დავიბადე რუსეთში, მამა იყო 
სამხედრო მოსამსახურე, ოფიცერი. ჩემი დაბადების 
დროს მსახურობდა ქ. ნოვოჩერკასკში, როსტოვის 
ოლქში. სამამულო ომის დაწყებამდე იქ ვცხოვრობ-
დით; როდესაც დაიწყო მეორე მსოფლიო ომი, ორი 
წლის ვიყავი, როცა ევაკუაციით დედასთან ერთად 
მატარებლით წამოვედით საქართველოში, მგზავრო-
ბისას ჩვენი მატარებელი დაბომბეს გერმანელებმა. 
ბოლო ვაგონები მოაწყვიტეს, ჩვენ გადავრჩით, იმი-
ტომ, რომ პირველ ვაგონში ვიყავით; ჩამოვედით 
ყვარელში, ჩვენს მშობლიურ სახლში. აქ გავატარე 
ჩემი ბავშვობა, რაც ძალიან მძიმე იყო ჩვენთვის. იყო 
შიმშილობა, სიდუხჭირე, სულ მშიოდა, ჭამა მენატ-
რებოდა, ცხოვრების ძიმე წლები იყო. ვსწავლობდი 
პირველ საშუალო სკოლაში, სკოლა მდებარეობდა 
მარჯანიშვილის მუზეუმის ეზოში, ჩვენც იქვე ვცხო-
ვრობდით. თავიდანვე ვფიქრობდი და ვოცნებობდი 
მფრინავი გამოვსულიყავი, მაგრამ ბოლოს არჩევანი 
ექიმობაზე შევაჩერე ერთი მიზეზის გამო. ჩვენს მე-
ზობლად ცხოვრობდა ექიმი, – `გენცვალე ექიმი~ 
– ასე ეძახდნენ. მისი საქმიანობა ძალიან მომწონდა 
და ამიტომ გადავწყვიტე ექიმი გამოვსულიყავი. 
ვაბარებდი თბილისის სამედიცინო ინსტიტუტში, 
მოგეხსენებათ იმ დროისთვის რა ძნელი იყო სამედი-
ცინოზე მოწყობა; ყველა ადგილი გაყიდული იყო. მე 
ფული არ მქონდა. ამ დროისთვის მომიწია სამხედრო 
სამსახურმაც. ვიმსახურე სამი წელი. ჩემთან ერთად 
მსახურობდა ამხანაგი ქ. ლვოვიდან. დავმეგობრდით 
და მას შემდეგ გადავწყვიტე ჩამებარებინა ქ. ლვოვის 
სამედიცინო ინსტიტუტში. ოცნება ამისრულდა, 1969 

წელს მომცეს დიპლომი ქირურგის სპეციალობით. 
გავიარე ინტერნატურა ქირურგიაში და გამანაწილეს 
ქირურგად უკრაინის ერთ-ერთ რაიონში, სადაც ვი-
მუშავე ერთი წელიწადი. ყვარელში ჩამოვედი 1971 
წელს; მაშინ რაიონის საავადმყოფოს ქირურგიული 
განყოფილების გამგე გახლდათ ბატონი ალექსან-
დრე გამსახურდია, რომლისგანაც ბევრი ვისწავლე 
და შევითვისე.

– რთულია ექიმის პროფესია, განსაკუთრებით 
ქირურგებისა, ალბათ ღამეებიც გითენებიათ ავად-
მყოფის სასთუმალთან. თქვენი საქმიანობიდან გა-
მომდინარე ოდესმე თუ გინანიათ, რომ აირჩიეთ ეს 
პროფესია?

– იმ დროისთვის საავადმყოფოს საწოლები 
გადატვირთული იყო, გვყავდა ბევრი ავადმყოფი, 
ადგილზე ტარდებოდა სხვადასხვა სახის ოპერა-
ციები. რა თქმა უნდა, გვქონდა უმძიმესი შემთხვე-
ვებიც, ზოგჯერ პაციენტის დაუდევრობის გამოც, 
მაგრამ ამ ყველაფერს ჩვენ ვუმკლავდებოდით რო-
გორც შეგვეძლო. დღემდე არ ვნანობ, რომ ავირჩიე 
ეს პროფესია.

– თუ იყო შემთხვევა, რომელიც დღემდე სანა-
ნებლად დარჩა თქვენს მეხსიერებაში?

– ჩემს საქმიანობაში ასეთი სერიოზული რამ არ 
ყოფილა. 

– დაბალი, მიზერული ხელფასების გამო ჩვენი 
ექიმები სხვადასხვა მუნიციპალიტეტებში არიან. 
როგორია თქვენი ხედვა ამ საჭირბოროტო პრობლე-
მისადმი?

– კარგი იქნება, რომ დაფასდება ექიმის პროფე-
სია და მოწესრიგდეს მათი ეკონომიური მხარე. ჩვენი 
კვალიფიციური ექიმები – რა თქმა უნდა, უკეთესი 
იქნება, რომ იდგნენ თავისი მოსახლეობის ჯანმრ-
თელობის სმსახურში და არა სხვაგან. რა ქნან, მათ 
ოჯახებსაც ხომ უნდათ რჩენა.

– თუ ეხმიანებით ხოლმე თქვენი თანაკურსე-
ლები ერთმანეთს?

– რა თქმა უნდა, ურთიერთობას დღემდე ვა-
გრძელებთ. 2019 წელს შეგვისრულდა ინსტიტიტის 
დამთავრების 50 წლისთავი. მომივიდა მოწვევა ქ. 
ლვოვიდან. მარტო არ გამიშვეს შვილებმა, ჩავფრი-
ნდით ლვოვში. 150 თანაკურსელიდან დამხვდა 20, 
დანარჩენი გარდაცვლილი იყვნენ. ძალიან დამწყდა 
გული, კარგი გოგო-ბიჭები იყვნენ. მოვინახულეთ 
ლვოვი, სამედიცინო ინსტიტუტი. გავიხსენეთ 
ახალგაზრდობის წლები, უდროოდ წასულები, იმავე 
წელს 80 წლის იუბილე გადავიხადე ყვარელში.

– რას საქმიანობენ თქვენი შვილები და შვი-
ლიშვილები?

– მყავს ორი შვილი და ექვსი შვილიშვილი. შვი-
ლები ფინანსური საქმიანობით არიან დაკავებულნი. 
ერთი შვილიშვილი სწავლობს ნიუიორკში იურიდი-
ულზე, მეორე ავსტრიის დედაქალაქ ვენაში – ფსიქო-
ლოგიურზე. დანარჩენები მოსწავლეები არიან, ისე, 
რომ ბედნიერი მამა და პაპა ვარ და ვამაყობ მათით.

– როგორ დაფასდა ღვაწლმოსილი ექიმის შრომა 
სახელმწიფოსგან და ამ გადასახედიდან როგორ შეა-
ფასებდით თქვენს საქმიანობას?

– ერთს ვიტყვი, რომ ამ წლების განმავლობაში 
ჩემს საკეთებელ საქმეს შეძლებისდაგვარად დიდი 
პასუხისმგებლობით ვასრულებდი და მე მგონი 
ხალხის სიყვარული და ნდობაც დავიმსახურე. ექი-
მისთვის ხალხის ნდობა და სიყვარული ყველაფერზე 
ძვირფასია. რაც შეეხება სახელმწიფოსგან დაფასე-
ბულ ჩემს შრომას, 2017 წელს მომანიჭეს ყვარლის 
საპატიო მოქალაქის წოდება, რაც ძალიან სასიამო-
ვნო იყო ჩემთვის, თუმცა ამას არავითარი პრივი-
ლეგია არ მოყოლია. პენსია 300 ლარია; (ლაპარაკია 
მომავალი წლიდან მის გაზრდაზე), თუმცა მგონია, ეს 
ის თანხა არ იქნება, რომ მინიმალური მოთხოვნები 
მაინც სრულყოფილად დაკმაყოფილდეს.

ასაკს თავისი მიაქვს, ძნელია ამ ასაკში ქირუ-
რგად მუშაობა, მძიმე საქმეა. ამიტომ ერთი წელია 
უკვე აღარ ვმუშაობ. კოლეგები პერიოდულად მეხმი-
ანებიან და მამხნევებენ, ახლა ჩემი ქირურგის დანა 
და ლანცეტი მათ გადავაბარე, ისინი სხვას და ა.შ. 
`ძნელი ყოფილა თურმე სიბერე~.

– რას ისურვებდით?
– პირველ რიგში მშვიდობას მსოფლიოში და 

რაც შეიძლება მალე ომის დამთავრებას ჩვენს ძმურ 
უკრაინაში, რამეთუ კარგად ვიცნობ უკრაინელებს, 
იქ მცხოვრებ გმირებს, რომლებიც აგერ უკვე ცხრა 
თვეა იგერიებენ სასტიკი მტრის შემოსევებს და გმი-
რულად უმკლავდებიან ოკუპანტებს. მეშინია ჩვენი 
ახალგაზრდები, ჩვენი შვილები არ ჩაერთონ რუ-
სული აგრესიის ამ საშინელ ქმედებებში. მინდა, რომ 
ქვეყანაზე მშვიდობამ დაისადგუროს. დღეს მთელი 
საქართველო უკრაინის გვერდითაა. დიდება უკრაი-
ნას!

* * *
ბედნიერად ვთვლი თავს, რომ ადრეული ბავ-

შვობიდან გვქონდა ურთიერთობა სერგო ექიმთან 
და მის შესანიშნავ ოჯახთან. ახლაც თვალწინ მიდგას 
მათი პატარა, ლამაზი სახლი და კოპწია ეზო იოანე 
ნათლისმცემლის სახელობის ტაძრის გვერდით. მისი 
მშობლები: ნიკოლოზი – ოფიცერი, დიდი სამამულო 
ომის მონაწილე, ოლია დეიდა, რომელიც მრავალი 
წელი მუშაობდა ყვარლის სამშობიარო სახლში ბებია 
ექთნად. (მეც მის ხელში დავბადებულვარ).

თითქმის 25 წელი ვიმუშავე სერგო ღონიაშვილ-
თან ერთად ყვარლის რაი-საავადმყოფოს ქირურგიის 
განყოფილებაში და ეს წლები იყო უბედნიერესი პე-
რიოდი ჩემს ცხოვრებაში.

კოლეგიალურობის, პროფესიონალიზმისა და 
ადამიანურობის იშვიათი შერწყმა, – აი ის ატმოს-
ფერო, რასაც ქმნიდნენ ქირურგიის (თამამად ვი-
ტყვი) ვარსკვლავები: ალექსანდრე გამსახურდია, ვა-
ლიკო რუსიაშვილი, ჯიმშერ ქანდაურიშვილი, ოთარ 
ბახუტაშვილი, სერგო ღონიაშვილი და სხვა მრავალი.

არ იქნებოდა წარმატება და მოსახლეობის მხრი-
დან დიდი მადლიერება, თუ არა რაიონის ჯანდაცვის 
ხელმძღვანელობის, მთელი სამედიცინო პერსონა-
ლის: ექიმების, მედდების, სანიტრების მუდმივად 
ერთმანეთის მხარდამხარ დგომა.

მთელი პასუხისმგებლობით ვიტყვი, რომ მსგა-

ვსი ერთად შეკრული კოლექტივი იშვიათი იყო, შე-
დეგიც არ აყოვნებდა: ვის არ ნახავდით რაისაავად-
მყოფოში, მუდმივად სავსე იყო იქაურობა მეზობელი 
რაიონებიდან და რესპუბლიკებიდანაც ჩამოსული 
პაციენტებით. შორს იყო გასული ჩვენი საამაყო მედ-
პერსონალის სახელი. 

გაირბინეს წლებმა; სამწუხაროდ, მრვალი ღი-
რსეული ჩვენი თანამშრომელი აღარაა ამქვეყნად, 
ღმერთმა აცხონოს მათი სულები! სერგო ექიმიც და-
მსახურებულ პენსიაზეა გასული.

ვნატრობ ჩვენი ერთად მუშაობის პერიოდს და 
გული მწყდება, რომ არაა ყველაფერი ისე, როგორც 
სჭირდება და ეკადრება ჩვენს მოსახლეობას.

ვიტოვებ იმედს, რომ ყველაფერი არცთუ შო-
რეულ მომავალში სასიკეთოდ შეიცვლება.

სერგო ექიმო, ყოველივე საუკეთესო გვემეტება 
თქვენთვის, უყვარხართ ყველას, რის გამოც დამ-
სახურებულად ატარებთ კიდეც ყვარლის საპატიო 
მოქალაქის წოდებას და ვიცი, რომ ეს, ყველა მონიჭე-
ბულ ჯილდოთაგან უპირველესია თქვენთვის.

იცოცხლეთ და იხარეთ მრავალი წელი თქვენს 
ძვირფას მეუღლესა და შთამომავლობასთან ერთად.

აი, ასე ახასიათებს გოჩა შავგულიძე თავის კო-
ლეგას, სერგო ექიმს.

P.S.ნათქვამია: `საქმემან შენმა გამოგაჩინოსო~, 
– სერგო ექიმო, თქვენ ახალგაზრდობაშივე გამოგა-
ჩინათ თქვენს მიერ კეთებულმა საქმეებმა. გულს ნუ 
გაიტეხთ ასაკის გამო. ისიც ნათქვამია: ̀ ვაი მას, ვინც 
ვერ დაბერდებაო~. თქვენ `უფლება~ გაქვთ ტკბილი 
ცხოვრებით გაატაროთ დარჩენილი წლები. კიდევ 
და კიდევ გისურვებთ ჯანმრთელობას და მხნეობას 
თქვენს მონაგართან ერთად.

საუბარი ჩაიწერა
დალი ტატულიშვილმა

კივის კრეფის ვადები დიდადაა 
დამოკიდებული ნაყოფის სიმწიფის ხა-
რისხზე. განასხვავებენ ასაღებ, ტექნი-
კურ (ტექნოლოგიურ), სამომხმარებლო 
და ფიზიოლოგიურ სიმწიფეს. ზოგჯერ 
სამომხმარებლო და ტექნიკური სიმწიფის 
პერიოდები ერთმანეთს ემთხვევა.

კივის ნაყოფის კრეფისათვის იდე-
ალური დროის განსაზღვრა რთულია, 
რადგან იგი, სხვა ხილისგან განსხვავე-
ბით, მომწიფებისას არ განიცდის შეფე-
რილობის არსებით ცვლილებას, თუმცა 
შეინიშნება დამწიფების ფიზიოლოგიის 
განმსაზღვრელი ზოგიერთი ფიზიკო-ქი-
მიური პროცესების სხვადასხვაგვარი 
გამოვლინება. მაგ: მცირდება ნაყოფის 
სიმაგრე, მეჩხერდება და გაწმენდისას 
ადვილად ცვივა ეპიდერმისზე არსებული 
ბუსუსები, მცირდება სახამებლის შემ-
ცველობა, იზრდება ასკორბინის მჟავას, 

შაქრის რაოდენობა, აგრეთვე შაქრის 
შემცველობის თანაფარდობა ნაყოფის 
მჟავიანობასთან.

მოსავლის აღების ვადებზე დიდ 
გავლენას ახდენს ნაყოფების მოყინვის 
საშიშროება. ქვეყნებში, სადაც მოყინვის 
საშიშროება დაბალია, ნაყოფებს ტოვე-
ბენ დედა მცენარეზე სამომხმარებლო 
სიმწიფის მიღწევამდე. აღსანიშნავია, 
რომ მოსავლის ნაადრევი აღება და ხე-
ლოვნურად დამწიფების დაჩქარება აუა-
რესებს ხილის ხარისხს.

ჩვენს კლიმატურ პირობებში მიუ-
ღებელია როგორც ნაყოფის დედა მცე-
ნარეზე დატოვება, ისე მოსავლის ორ 
ეტაპად აღებაც. სასურველია კრეფა ჩა-
ტარდეს ოქტომბრის ბოლოდან ნოემბრის 
შუა რიცხვებამდე, თუმცა, ჯიშობრივი 
თავისებურებებისა და კლიმატური პირო-
ბების გათვალისწინებით, კრეფის ვადები, 

შესაძლებელია 10-15 დღით გადაიწიოს.
კივის ნაყოფები იკრიფება არა სა-

მომხმარებლო, არამედ ტექნიკური სიმ-
წიფის ფაზაში, როცა ისინი ცალკეულ 
ზონისთვის დამახასიათებელ სიმწიფის 
ინდექსს მიაღწევენ. შემდგომი დამწი-
ფება სამომხმარებლო სიმწიფის მიღწევა-
მდე მიმდინარეობს შენახვის პერიოდში.

ოპტიმალური მოსავლის პირობებში 
საშუალოდ ერთ ჰექტარზე შესაძლებე-
ლია დამზადდეს 20-25 ტონა ნაყოფი. 
საქართველოს სუბტროპიკული ზონის 
სხვადასხვა მიკროეკოლოგიური ზონების 
მიხედვით მოსავლიანობა შესაძლებელია 
მერყეობდეს ჰექტარზე 10-20 ტონის 
ფარგლებში. შენახვის ოპტიმალური ტე-
ნიანობა: მიწისზედა გრილ სათავსოში 
85-87% მიწისქვეშ სარდაფში 90-92%. 
შენახვის ოპტიმალური ტემპერატურა 
1-2°С-ია.

კივის მოსავლის აღების ოპტიმალური ვადები

მიხეილ ჯავახიშვილის
სახლ მუზეუმი

ილიაობა

ქართველი მწერალი მიხეილ ჯავა-
ხიშვილი არა და ვერ მოკლეს, მისი დაღ-
ვრილი თითოეული წვეთი სისხლი საქა-
რთველოს დიდებაა! იგი უკვდავი გმირია, 
უყვართ და აღმერთებენ.

მის ნაწარმოებს `ჯაყოს ხიზნებს~ 
სკოლაში ბავშვები სწავლობენ, თეა-
ტრში დგამენ სპექტაკლს, იღებენ ფი-
ლმს, – იგი ერის ბელადის, ილია ჭავ-
ჭავაძის, წმინდა ილია მართლის გზის 
გამგრძელებელია! გვიყვარს მწერალი 

მიხეილ ჯავახიშვილი, – ამბობს ხალხი. 
ვეფერებით წიგნებს, მის ნივთებს და 
ა.შ.

მწერალ მიხეილ ჯავახიშვილის სახლ 
მუზეუმში ხალხი არ ილევა, მუზეუმის 
შთაბეჭდილებათა წიგნში წერენ: – მი-
ხეილ ჯავახიშვილი ბრძენი მწერალია, 
დღესაც გვასწავლის როგორ ვიბრძო-
ლოთ საქართველოს განვითარებისა და 
აღმშენებლობისათვის. 

მერი პატარქლიშვილი

საგურამოში ქართველმა ინტელი-
გენციამ უცხო სტუმრებთან ერთად 
`ილიაობაზე~, – მიართვა ეროვნული 
დროშა და ამოქარგული იყო მისი სი-
ტყვები: – `კაცი უნდა კაცად იყვეს სა-
ნთელსავით თვით დაიწვას და სხვას 
კი გზას უნათვიდეს~ და ამით ისინი 
აღიარებენ, რომ – ილია ერის ბელადია 
– ილიას ხელში დროშა ფრიალებს და კა-

ლამი ხალხს აფხიზლებს. დროშის ფრი-
ალი თითქოს ყვარელს სწვდებაო.

ილიას სიბრძნე – ყვარლიდან იწყება, 
– ყვარელში აღინიშნება – ილიაობა – ეს 
დროშა საქართველოსია! – წარმოთქვა 
ილია ჭავჭავაძემ.

`აწ ილია არ მომკვდარა,
მამულისთვის რჩება ლამპრად!~

მერი პატარქლიშვილი

 გადამამუშავებელ საწარმოებში,-
საიდანაც მიღებულმა შემოსავალმა 
75704767 ლარი შეადგინა. მუნიციპა-
ლიტეტში მოწეული მოსავლის თითქმის 
70%, 41 000 ტონამდე ყურძენი კერძო 
სექტორმა ჩაიბარა. მნიშვნელოვანია 
აღინიშნოს, რომ 2022 წლის სახელმწი-
ფოს დაპირება, რომ რთველი ჩაივლიდა 
ორგანიზებულად და ყველა მევენახე 
შეძლებდა მოსავლის შეუფერხებლად 
დაბინავებას, შესრულებულია. შესაბამი-
სად, არცერთ მევენახეს მოსავალი ჩაუ-
ბარებელი არ დარჩა.

 იმ შემთხვევებში, თუ კერძო სექტო-
რის მხრიდან არ იყო მოთხოვნა ყურძნის 
შესყიდვაზე, სახელმწიფო საწარმო `მო-
სავლის მართვის კომპანია~ მზად იყო 
შეეძინა მევენახეებისგან ყურძენი, რისი 
საშუალებითაც საბოლოო ჯამში ყვარ-
ლის მუნიციპალიტეტში მოხდა მოსა-
ვლის სრული დაბინავება. 

მიმდინარე 2022 წელს ყვარლის 
მუნიციპალიტეტში მევენახეებმა აწა-
რმოეს სულ მთლიანად 65 500 ტონამდე 
ყურძნის მოსავალი. მათ შორის საფე-
რავი 32 090 ტონა, რქაწითელი 30000 
ტონა, კახური მწვანე 670 ტონა, სხვა 
ჯიშები 1740 ტონა. მიღებული მოსა-
ვლიდან 58 231 ტონა ჩაბარდა ქარხნებს, 
ხოლო 7270 ტონამდე ყურძენი გაიყიდა 
ქართულ ბაზრებზე და მევენახეებმა 
დაიტოვეს პირადი საჭიროებისთვის. 

სავარაუდოდ ყურძნის რეალიზაციიდან 
მიღებულმა შემოსავალმა მუნიციპალი-
ტეტში 85 მილიონ ლარს გადააჭარბა.

– ვის შეუძლია პროგრამებში მიი-
ღოს მონაწილეობა?

– სოფლის მეურნეობის განვითა-
რებისთვის და სოფლად ახალი სამუშაო 
ადგილების შექმნისთვის მნიშვნელო-
ვანია შესაბამისი პირობების უზრუნ-
ველყოფა, მეწარმეობის განვითარების 
ხელშეწყობა, ეკონომიკური დივერსიფი-
კაცია, სოფლის მეურნეობის განვითარე-
ბისკენ მიმართული მიზნობრივი ღონის-
ძიებები და სექტორში ინვესტიციების 
მოზიდვა. ამ მიზნით სოფლის განვითა-
რების სააგენტო აწარმოებს მრავალ სა-
ინტერესო პროგრამებსა და პროექტებს, 
რაც ხელს შეუწყობს სოფლად დასაქმე-
ბულ ადამიანებს ფინანსური რესურსის 
ხელმისაწვდომობაზე. პროგრამაში მო-
ნაწილეობის უფლება აქვს საქართვე-
ლოს მოქალაქე მეწარმე ფიზიკურ და 
იურიდიულ პირებს.

– შეღავათიანი აგროკრედიტით 
ისაგებლეს თუ არა და რაში გამოიყენეს 
აღებული სესხები?

– საქართველოში მცხოვრებ ადა-
მიანებს, რომელთაც სურთ სოფლად 
საქმიანობის დაწყება/განვითარება და 
ამისთვის ესაჭიროებათ დამატებითი 
ფულადი სახსრები, სახელმწიფო სთა-
ვაზობს ფიზიკურ და იურიდიულ პირებს 
იაფ ფინანსურ რესურსებზე წვდომას 

ყვარლის მუნიციპალიტეტის მევენახეებმა 65 500 ტონამდე ყურძნის
მოსავალი აწარმოეს და 85 მილიონ ლარამდე შემოსავალი მიიღეს

`შეღავათიანი აგროკრედიტის პრო-
ექტი~-ის ფარგლებში ყვარლის მუნი-
ციპალიტეტში აშენდა მრავალი ახალი 
მცირე და დიდი საწარმო, გაშენდა ფე-
რმები და ხეხილის ბაღები, მოხდა საწა-
რმოების განახლება და გადაიარაღება. 
ამ პროგრამით ისარგებლა მუნიციპალი-
ტეტის 4350 ბენეფიციარმა.

– რამდენი ფერმერი ჩაერთო პროგ-
რამაში `დანერგე მომავალი~ და რამდენ 
ჰექტარეა გაშენებული მრავალწლიანი 
კულტურები?7

– პროგრამა `დანერგე მომავალის~ 
ფარგლებში ფერმერებს სახელმწიფო 
სთავაზობს მხარდაჭერას ოთხი ძირი-
თადი კომპონენტის მიმართულებით: 
მრავალწლოვანი ბაღების თანადაფი-
ნანსება; სანერგე მეურნეობების თანა-
დაფინანსება;სეტყვის საწინააღმდეგო 
სისტემების ან/და ჭის/ჭაბურღილის/წვე-
თოვანი სარწყავი სისტემის მოწყობის 
თანადაფინანსება; სტიქიური მოვლენე-
ბის შედეგად დაზიანებული ნერგების 
დაფინანსება.

`დანერგე მომავალი" საქართვე-
ლოს გარემოს დაცვისა და სოფლის მე-
ურნეობის სამინისტროს ინიცირებული 
პროგრამაა. მას სოფლის განვითარების 
სააგენტო, სახელმწიფო ბიუჯეტის თა-
ნადაფინანსებით ახორციელებს.

ფიზიკური და იურიდიული პირე-
ბისათვის სასოფლო-სამეურნეო დანიშ-
ნულების მიწის ნაკვეთზე ფინანსდება 
შესაძენი ნერგების არაუმეტეს 70%, 
წვეთოვანი სარწყავი სისტემის მაქსი-
მალური დაფინანსება 50 პროცენტია-
ნია,მაგრამ არაუმეტეს 1,250 ლარი 0.5 

სესხის პროცენტის თანადაფინანსების 
გზით. 

შეღავათიან აგროკრედიტს გასცე-
მენ პროექტში ჩართული ბანკები და 
საფინანსო ორგანიზაციები. სოფლის გა-
ნვითარების სააგენტო არ მონაწილეობს 
საკრედიტო განაცხადის დამუშავების 
და კრედიტის გაცემის პროცესში. 

პროექტის ფარგლებში სოფლის მე-
ურნეობის პირველადი წარმოების, გა-
დამამუშავებელი, შენახვა-რეალიზაციის 
და სხვა მიზნობრიობის საწარმოები 
მიიღებენ აგროკრედიტ/აგროლიზინგს, 
როგორც ძირითადი ისე საბრუნავი სა-
შუალებებისთვის.

`შეღავათიანი აგროკრედიტის პრო-
ექტი~ მოიცავს შემდეგ კომპონენტებს: 
შეღავათიანი აგროკრედიტი საბრუ-
ნავი საშუალებებისთვის; შეღავათიანი 
აგროკრედიტი ძირითადი საშუალებე-
ბისთვის; შეღავათიანი აგროლიზინგი.

შეღავათიანი აგროკრედიტი ით-
ვალისწინებს საფინანსო ინსტიტუტე-
ბის მიერ სოფლის მეურნეობისთვის 
გამოყოფილ სესხების საპროცენტო 
განაკვეთების თანადაფინანსებას და 
მეორად უზრუნველყოფას. სააგენტო 
უზრუნველყოფს პროექტის მონაწილე-
სთან თანადაფინანსების შეთანხმების 
საფუძველზე სესხის მომსახურებისთვის 
გადასახდელი საპროცენტო სარგებლის 
თანადაფინანსებას.

`ვინც კარგად ემსახურება სამშობლო 
ქვეყანას, იგი უდიდგვაროდაც დიდია~.

რა სამუშაოები უნდა ჩავატაროთ
ნოემბერში ბაღსა და ბოსტანში

ჰექტარზე. სასოფლო-სამეურნეო სტა-
ტუსის კოოპერატივებისთვის, გამყოფი 
ხაზის მიმდებარე სოფლებისა და მაღა-
ლმთიანი დასახლებების შემთხვევაში 
არაუმეტეს 60%, მაგრამ არაუმეტეს 
1,500 ლარზე 0.5 ჰა-ზე. ასევე ფინანს-
დება ხეხილის ბაღებში ჭაბურღილის მო-
წყობა. პროგრამაში მონაწილე ფერმერი 
უნდა ფლობდეს სულ მცირე 0.5 ჰა მიწის 
ფართობს. 

პროგრამა `დანერგე მომავალი~-თ 
ისარგებლა ყვარლის მუნიციპალიტეტის 
110 ფერმერმა, გაშენდა 400 ჰექტრამდე 
ხეხილის ბაღი, მოქმედებს ორი სანერგე, 
მოეწყო 32 ჭაბურღილი და წვეთოვანი 
სარწყავი სისტემა.

– აგროდაზღვევით მოსარგებლეთა 
რაოდენობა იზრდება თუ მცირდება?

– სასოფლო-სამეურნეო მიწის 
ნაკვეთს, რომელზეც გაშენებულია 
ერთწლოვანი ან მრავალწლოვანი კულ-
ტურები, სახელმწიფო ახორციელებს 
აგროდაზღვევას სტიქიური მოვლენე-
ბისგან მიღებული ზარალის შესამცი-
რებლად, რომელიც ეხმარებათ ფერმე-
რებს შეამცირონ სავარაუდო რისკები 
და შეინარჩუნონ შემოსავალი. მათ შეუძ-
ლიათ, დროულად დაიჭირონ თადარიგი 
და დააზღვიონ მოსავალი ისეთი სტიქი-
ური მოვლენებისგან, როგორებიცაა:სე-
ტყვა, წყალდიდობა, ქარიშხალი.

პროგრამის ფარგლებში ბენეფიცი-
არს შეუძლია დააზღვიოს 10 ჰა – მდე 
მიწის ნაკვეთი, ხოლო მარცვლეული 
კულტურის შემთხვევაში 50 ჰექტარი. 
თითოეული დამზღვევი 70 პროცენტიან 
თანადაფინანსებას იღებს პროგრამით 
გათვალისწინებულ ყველა კულტურაზე, 
ხოლო ვაზზე 50 პროცენტს (სასოფლო-
-სამეურნეო კოოპერატივის შემთხვე-
ვაში, სააგენტოს მიერ ერთ დამზღვევზე/
მოსარგებლეზე გადასახდელი პრემიის 
ოდენობა არ უნდა აღემატებოდეს 50 
000 ლარს). ამასთან, დამზღვევს შე-
საძლებელია დაზღვეული ჰქონდეს 
როგორც მარცვლეული კულტურა, ისე 
სხვა კულტურები ერთდროულად. პროგ-
რამის მიხედვით განსაზღვრული იქნება 
ფიქსირებული სადაზღვევო ტარიფი.

თითოეული დამზღვევი სადაზღვევო 
პრემიის 70% – იან თანადაფინანსებას 
მიიღებს პროგრამით გათვალისწინებულ 
ყველა კულტურაზე, ხოლო ვაზზე 50% – 
ს (სასოფლო-სამეურნეო კოოპერატივის 
შემთხვევაში, სააგენტოს მიერ ერთ და-
მზღვევზე/მოსარგებლეზე გადასახდელი 
პრემიის ოდენობა არ უნდა აღემატებო-
დეს 50,000 ლარს). ამასთან, დამზღვევს 
შესაძლებელია დაზღვეული ჰქონდეს 
როგორც მარცვლეული კულტურა, ისე 
სხვა კულტურები ერთდროულად. პროგ-
რამის მიხედვით განსაზღვრული იქნება 
ფიქსირებული სადაზღვევო ტარიფი.

აგროდაზღვევის პროგრამით ისა-
რგებლა ყვრლის მუნიციპალიტეტის 
2600 ფერმერმა, დაზღვეულმა ფათობმა 
შეადგინა 2800 ჰა სასოფლო-სამეურნეო 
კულტურები. ამასთან ავღნიშნავთ რომ 
ფერმერებმა, რომლებიც სამრეწველო 
მიზნით აწარმოებენ პროდუქციას, გაი-
თავისეს დაზღვევის აუცილებლობა და 
ყოველწლიურად 30-35%-ით მეტი ფე-
რმერი სარგებლობს პროექტით.

– 2018 წელს დაიწყო მექანიზაციის 
ხელშეწყობის პროექტი,რომელიც სა-
სოფლო-სამეურნეო ტექნიკის შეძენაში 
თანადაფინანსებას ითვალისწინებს. 

რამდენმა ადამიანმა შეიძინა ტრაქტორი, 
შესაბამისი მოწყობილობებით და პროგ-
რამა თუ გაგრძელდება მომავალ წელს?

– სასოფლო-სამეურნეო მექანიზა-
ციის თანადაფინანსების სახელმწიფო 
პროგრამის მიზანია სასოფლო-სამეურ-
ნეო ტექნიკის შესასყიდად საჭირო ფინა-
ნსებზე ხელმისაწვდომობის გაზრდა თა-
ნადაფინანსების გზით. ამ პროგრამით 
ყვარლის მუნიციპალიტეტში ისარგებლა 
200 მდე ბენეფიციარმა. მუნიციპალი-
ტეტში თითქმის განახლდა და ამოიწურა 
ტექნიკის ხელმისაწვდომობაზე დეფი-
ციტი, რამაც ფერმერებს შესაძლებლობა 
მისცა აგროტექნიკურ ვადებში შეასრუ-
ლონ სამუშაოები და მიიღონ მაღალი და 
ხარისხიანი მოსავალი.

– მეცხოველეობაში რა პროგრესია, 
მსხვილფეხა რქოსანი პირუტყვის რა-
ოდენობა და პროდუქტიულობა თუ იზ-
რდება?

– მნიშნელოვანი პროგრესია მე-
ცხოველეობაში. გაზრდილია სულადობა 
მეცხვარეობასა და მეღორებაში, ასევე 
მეფრინველეობაშიც და ოჯახების რა-
ოდენობა მეფუტკრეობაში. გაიზარდა 
თაფლის რაოდენობაც, თუმცა პრობლე-
მებია მის რეალიზაციაში. რაც შეეხება 
მეძროხეობას, თითქმის 30 პროცენტით 
შემცირდა სულადობა, რაც გამოწვეუ-
ლია საძოვრების სიმცირით და სახნა-
ვ-სათესი ფართობების მაქსიმალურად 
გამოყენებით (წინა წლებში ფართობების 
35-40 პროცენტი დაუმუშავებელი რჩე-
ბოდა). მიუხედავად სულადობის შემცი-
რებისა, ჯიშობრივი სტრუქტურის გაუმ-
ჯობესების ხარჯზე გაზრდილია რძისა 
და ხორცის წარმოება 

– მარცვლეულის მოყვანით თუ 
ინტერესდებიან ფერმერები და მიმდი-
ნარე წელს რამდენმა ისარგებლა დაფი-
ნანასების პროგრამით?

– მიმდინარე წელს მნიშვნელოვნად 
გაიზარდა მუნიციპალიტეში ერთწლო-
ვანი კულტურების ნათესი ფართობები, 
რაც გამოწვეულია ̀ შეღავათიანი აგროკ-
რედიტის~ პროექტის ქვეკომპონენტის 
ფარგლებში გაცემული სესხის 12 თვი-
ანი პროცენტის თანადაფინანსებით. 
სესხის წლიური საპროცენტო განაკვეთი 
ითვალისწინებს შეღავათს სათესი და 
სარგავი მასალის, პესტიციდების, ორ-
განული და მინერალური სასუქების, 
მცენარეთა დაცვის ბიოლოგიური საშუ-
ალებების და ტექნიკის საწვავ-საცხები 
მასალების შეძენაზე, ასევე, მუშახელისა 
და სასოფლო-სამეურნეო ტექნიკის და-
ქირავებაზე გაწეული ხარჯების დაფი-
ნანსებას. სესხის წლიური საპროცენტო 
განაკვეთის მაქსიმალური ოდენობა 18 
პროცენტით არის დადგენილი, საიდა-
ნაც ნახევრს, წლიურ 9 პროცენტს სახე-
ლმწიფო აფინანსებს. პროექტის ფარგ-
ლებში, ერთ ბენეფიციარზე გაცემული 
სესხის თანხა განსაზღვრულია 5,000 
ლარიდან 100, 000 ლარამდე. 

`შეღავათიანი აგროკრედიტის~ 
ერთწლოვანი კულტურების დაფინა-
ნსების ქვეკომპონენტის ფარგლებში 
ისარგებლა მუნიციპალიტეტის 450 ფე-
რმერმა.

– ბატონო ნიკოლოზ, მადლობას გიხ-
დით საინტერესო და საქმიანი საუბრი-
სათვის, მომავალში უფრო შთამბეჭდავი 
წარმატებებით გეამაყოთ.

ესაუბრა
ალექსანდრე გიგილოშვილი

საქართველოს დიდმა გენიამ, ილია 
ჭავჭავაძემ ენით აღუწერელი სიმდიდრე 
დაგვიტოვა საკუთარი ნაღვაწით, რაც 
ნამდვილად გვაიძულებს გავავლოთ პარა-
ლელი იმ წარსულსა და ახლანდელს შო-
რის. სამი ღვთაებრივი საუნჯე დაგვრჩა 
ჩვენ მამა-პაპათაგან: "მამული, ენა და 
სარწმუნოება~. ეს სიტყვები, რომლებიც 
1860 წელს წარმოთქვა სრულიად ახალგა-
ზრდა ილიამ თავის პირველ კრიტიკულ 
სტატიაში, დღემდე ერის საიდენტიფიკა-
ციო საპროგრამო სიტყვებად არის მიჩნე-
ული. ილიას გულისტკივილის ამოძახილს 
საუკუნო დევიზის მნიშვნელობა მიენიჭა.

ჩვენი ილია მართალი, მუდამ „ჭირის 
უფლად“ ევლინებოდა საქართველოს და 
ქვეყნის ტკივილი, მისი ხორციელი ტკივი-
ლის ტოლფასი იყო.

... „მაგრამ, ქართველნო,
სად არის გმირი,

რომელსაც ვეძებ,
რომლისთვისც ვსტირი?

იგი აღარ გყავთ... მის მოედანი
ჯაგით აღვსილა, ვერანად ქმნილა,
გმირის დამბადი დიდი საგანი
თქვენში სპობილა და წაწყმედილა.
გადასდგომიხართ თქვენ

ქართველობას,
დაგინგრევიათ დიდი მამული, –
რაღა დაჰბადავს თქვენში

დიდს გრძნობას?
რითი აღტკინდეს ქველისთვის 

გული?"...

სწორედ ილია იყო ვინც აკრიტი-
კებდა ქართველთ, რათა გამოფხიზლე-
ბულიყვნენ. სწორედ ილია უვლიდა, 
პატრონობდა, ჰფურჩქნიდა სამშობლოს 
თითოეულ მამულიშვილს, თითოეულ 
კუთხეს, თითოეულ ხეს, ფრინველს, მდი-
ნარეს. ყველაზე კარგად ილია აფასებდა 
და ხედავდა იმ მადლს, იმ წყალობას, 
რომელიც ღმერთს მოუმადლებია საქა-
რთველოზე. იმ მთა-ბარს, მინდორ-ველს, 
ჰავას, ჰაერს, რომელშიც მხოლოდ ქა-
რთველს უგუბდება სული, ადნება ხო-
რცი. ილია კარგად ხედავდა იმას, რომ 
საჭირო იყო დროისთვის ფეხის აწყობა, 
დღევანდელ დღის ჩარხზე გამოჩარხვა, 
დღევანდელ ქარ-ცეცხლში გამოფო-
ლადება, დღევანდელ სამჭედურში გა-
მოჭედვა, ხელის გამოძრავება, გარჯა, 
შრომა და ამ ნაშრომის გაფრთხილება, 
შენახვა და გამოზოგვა საჭიროებისა-
მებრ, რადგან დღეს აღარ არის დრო 
ხმლით ვაჟკაცობისა, ომისა, ეხლა საჭი-
როა ცოდნა, დღეს ვაჟკაცობა უნდა შრო-
მასა, რათა ოფლი ჰღვარო, დღეს მძლე-
თა-მძლეა შრომა და ცოდნა, რადგან 
შრომით და გარჯით, ცოდნით და ხერხით 
მოსეული მტერი – თან გაგვიტანს, ფე-
ხ-ქვეშიდან მიწას გამოგვაცლის, სახელს 
გაგვიქრობს, გაგვწყვეტს, სახსენებელი 
ქართველისა ამოიკვეთება და ჩვენს 
მშვენიერს ქვეყანას, როგორც უპატ-
რონო საყდარს, სხვანი დაეპატრონებიან 
თუ შრომასა და გარჯას, ცოდნა და ხე-

რხი არ მივაგებეთ, წინ არ დავახვედრეთ, 
წინ არ დავუყენეთ. ილიას პირველი სა-
დარდებელი ყოველთვის საკუთარი სამ-
შობლო იყო. მისი ყოველი ლექსი, პოემა 
თუ მოთხრობა, საქართველოს სიყვა-
რულითაა გაჟღენთილი, ის თითოეულ 
ქართველზე ფიქრობდა, წუხდა, რომ 
საქართველო ასეთ დღეში იყო. წუხდა 
და ამბობდა `სულ ძილი, ძილი, როსღა 
გვეღირსოს ჩვენ გაღვიძება, `მაგრამ 
საუკუნის გარიჟრაჟზე იმის მაგივრად 
რომ მოგვესმინა დიდი ქართველის სი-
ტყვებისთვის და გამოგვეღვიძა, ამის ნა-
ცვლად თვით ჩვენი უპირველესი გულშე-
მატკივარი, შუბლი საქართველოსი, იდეა 
საქართველოს თავისუფლებისა, ჩვენი 
ხელით დავაძინეთ სამუდამოდ, თუმცა 
ის არასოდეს მოკვდება თუ თითოეული 
ქართველის გულში იცოცხლებს მისი 
ყოველი სურვილი, ამიტომ სჯობს გა-
მოვფხიზლდეთ, რომ კვლავაც ფეხზე 
დადგეს ერთი მუჭა ქართველი ერი და 
გავაბრწყინოთ საქართველო.

ილია წერდა: „აწმყო, შობილი წარ-
სულისაგან, არის მშობელი მომავალისა", 
ამიტომაც, მომავლის განჭვრეტის საუ-
კეთესო გზად, წარსულის გახსენება და 
აწმყოს გაანალიზება დავისახოთ, ილია 
ხომ ქართველი ერის უბადლო, ცოცხალი 
მაგალითია, დაე მივემსგავსოდ, რადგან 
თვით ილიას თქმით: `ვინც კარგად ემსა-
ხურება სამშობლო ქვეყანას, იგი უდიდ-
გვაროდაც დიდია~.

ნოემბერი ბაღში ჩასატარებელი სა-
მუშაოებისათვის ბოლო თვეა. ამ დროს 
ბაღი და ნებისმიერი სახის მიწის ნაკვეთი 
ყველანაირი მცენარეული ნარჩენებისა-
გან უნდა გავწმინდოთ.

კომპოსტის გროვა კი პოლიეთი-
ლენის ფირით ან ტოლით (რუბეროიდი) 
უნდა დავფაროთ.

თუკი ნაკვეთი ფერდობზე მდებარე-
ობს, სასურველია, ეროზიის საწინააღ-
მდეგო სამუშაოების ჩატარება, რათა გა-
ზაფხულის წვიმებმა მიწის ზედაპირი არ 
გადარეცხოს. ამისთვის საჭიროა არხების 
გათხრა ან არსებულის გაწმენდა. შესაძ-
ლებელია, ზოგიერთ ადგილას პატარა მი-
წაყრილის გაკეთებაც, რომელიც წყლის 
ნაკადს დააბრკოლებს.

ზოგიერთი სახეობის ხეხილის ხეებს 
(მაგალითად, ვაშლს ხშირად ზიანს აყე-
ნებენ თაგვები), ამიტომ, კარგი იქნება 
ვარჯზე რუბეროიდის ფირფიტის შემო-
ხვევა. თუმცა, მანამდე ძველი ქსოვილის 
ნაჭრები ან ტომრის ნარჩენები უნდა შე-
მოვახვიოთ, რომ გაზაფხულზე ვარჯის 
ქერქმა სითბური დამწვრობა არ მიიღოს. 
აუცილებელია, ხის ვარჯის დაფარვა 
მოხდეს მიწის დონემდე. ვარჯის მიწა-
სთან ახლოს არსებული არეალი, სადაც 
მყნობის ადგილია მავნებლებს განსაკუთ-
რებულად იზიდავს.

განსაკუთრებით ბევრი მავნებელი 
ჰყავს ხეხილოვან მცენარეებს მსუყე 
ნიადაგებზე. ამიტომაც აუცილებელია, 
ასეთი ნაკვეთების განსაკუთრებული 
გულმოდგინებით გაწმენდა და ცალ-
კეულ შემთხვევებში შხამ-ქიმიკატების 
გამოყენებაც. თუმცა, შხამ-ქიმიკატების 
გამოყენება მხოლოდ სპეციალისტების 
რეკომენდაციების საფუძველზე და თა-
ნაც სიფრთხილით უნდა მოხდეს.

უთოვლო ზამთარში წაყინვებით ხში-
რად ზიანდება ისეთი კენკროვანი კულ-
ტურები, როგორიცაა მარწყვი. თიხნარ 
ნიადაგზე კი ხშირად მიწიდან ამოიყრება 
კიდეც, ამიტომაც კარგი იქნება თუ მარ-
წყვის ნარგავებს ტორფით მულჩირებას 
გავუკეთებთ. რაც გულისხმობს იმას, 
რომ მწკრივებს შორის 2-3 სანტიმეტრის 
სისქეზე ტორფი უნდა გავფინოთ. ეს მცე-
ნარეს დაიცავს და გაზაფხულზე იგი მე-
ტად მოსავლიანი გახდება. თოვლისაგან 
დასაცავად კი კარგი იქნება წიწვოვანე-
ბის ტოტებით მწკრივების დაფარვა.

ნოემბერში თუკი შედარებით თბილი 
ამინდები დაიჭირა, შესაძლებელია, გა-
რკვეული სახის ბოსტნეულის თესვაც. 
მაგალითად: სალათა, ოხრახუში (მა-
კიდო), სტაფილო, ცერეცო და ისპანახი. 
მარტივი ფორმის სათბურში კი შესაძლე-
ბელია ბოლოკისა და ხახვის დათესვა და 
დარგვა, რომლის მოსავლის მიღება იანვ-
რის თვეშიც შეიძლება.

კარგი იქნება იმ ნაკვეთის გადაბა-
რვაც, სადაც ერთწლოვანი კულტურები 
მოჰყავთ. დადგენილია, რომ რაც უფრო 
გვიან გადაიბარება ასეთი ნაკვეთები, 
მით უფრო მეტი მავნებელი იღუპება.

ნოემბერში გადაბარული ნაკვეთის 
უპირატესობა ისაა, რომ ამ დროს მიწა 
თოვლისა და წვიმის საშუალებით მეტ 
მინერალებს იღებს და მასზე მოწეული 
მოსავალი უფრო უხვია. უკეთესია თუ 
მიწის ბელტები ასეთ დროს დაუშლელი 
დარჩება.

აუცილებელია ხეხილოვანი მცენა-
რეების ვარჯის გასუფთავება, რომ მასში 
მავნე მწერებმა არ დაიბუდოს და გამო-
იზამთროს. წინააღმდეგ შემთხვევაში, 
ისინი დაბალ და უხარისხო მოსავლიანო-
ბას გამოიწვევენ. შესაძლებელია, დაცვის 
მიზნით ვარჯზე წიწვოვანი მცენარეების 
ტოტების შემოხვევა. თუმცა, ასეთ დროს 
წიწვოვანთა ტოტები ქვევით უნდა იყოს 
დახრილი.

ნოემბერში აუცილებელია ადრე 
აღებული და შენახული მოსავლის კიდევ 
ერთხელ გადარჩევა და შემოწმება. მნიშ-
ვნელოვანია მათი შენახვის ტემპერატუ-
რის კონტროლიც. თუ შენახვის ადგილი 
თბილია, უნდა იზრუნოთ დამატებით 
ვენტილიციაზე, რათა ტემპერატურა და-
იწიოს, ხოლო ზედმეტი სიცივის დროს 
კი მის დათბუნებაზე უნდა იზრუნოთ. 
არ უნდა დაგვავიწყდეს იმ ადგილების 
მღრღნელებისაგან დაცვა, სადაც მოსა-
ვალს ვინახავთ.

არ უნდა დაგვავიწყდეს საბაღო ინვე-
ნტარიც. აუცილებელია მათი შეკეთება, 
გალესვა, გარეცხვა და დეზინფექცია, 
რის შემდეგაც უნდა შევინახოთ მშრალ 
ადგილას.

შენახვამდე კი კარგი იქნება და გავ-
პოხავთ მანქანის ზეთით, რაც ინვენტარის 
ჟანგვას აგვაცილებს თავიდან. წინააღ-
მდეგ შემთხვევაში, ეს საქმე გაზაფხულზე 
ბევრ დროს დაგვაკარგვინებს. აუცილებე-
ლია სათბურების დეზინფექციაც.

არ უნდა დაგვავიწყდეს ხეზე დარჩე-
ნილი ნაყოფების მოცილებაც, რადგანაც 
შემდგომში ისინი მრავალი სოკოვანი და 
სხვა სახის დაავადებების გამომწვევად 
გვევლინებიან.

კარგი იქნება ხეხილოვანი მცენარეე-
ბის ვარჯების კირით შეთეთრება. ასეთი 
მცენარეები ადრე გაზაფხულზე უკეთე-
სად უმკლავდებიან სხვადასხვა სახის 
მავნებლებს.

თუკი ამინდები საშუალებას გაძ-
ლევთ, შესაძლებელია ბაღში ძველი, გა-
მხმარი და დაბალპროდუქტიული ხეებისა 
და ბუჩქების მოჭრა და ამოძირკვა, რომ 
გაზაფხულზე ნაკლები საქმე გქონდეთ 
და უფრო შედეგიანად გამოიყენოთ ნა-
კვეთი.

არ უნდა დაგვავიწყდეს ფეიჰოას, 
მანდარინის, ფორთოხლისა და ლიმონის 
ახალგაზრდა მცენარეების შეხვევა და 
დათბუნება. წინააღმდეგ შემთხვევაში 
ისინი შესაძლებელია, თოვლმა დატეხოს 
და შემდგომში მათი ზრდა შეფერხდეს.

ავტორი: გიორგი ჯინჭარაძე; 
gurianews.com

ნოემბერის მეორე ნახევარში მი-
მდინარეობს ხეხილოვანი და კაკლოვანი 
კულტურების საშემოდგომო დარგვაც.

რედაქციის არქივში შემონახული 
რამდენიმე ფოტო, რომელიც გასული 
საუკუნის `ილიაობის `დღესასწაულებს 
ასახავს, ერთგვარი ინსპირაცია გახდა 
ჩემთვის, ამ დღესასწაულის დაარსების 
ისტორიასთან დაკავშირებით ინტერვიუ 
მომემზადებინა....და სხვა ვინ უნდა 
ამერჩია რესპოდენტად, თუ არა ქალბა-
ტონი ლიანა ავაზაშვილი, რომლის 
ღვაწლიც სამუზეუმო საქმიანობაში გა-
ნუზომელია და რათქმაუნდა, მრავალი 
საინტერესო მოვლენის შემსწრე და 
მხილველია.

– ქალბატონო ლიანა, თქვენი თა-
ობის ადამიანებმა ალბათ ბევრი რამ 
იციან ილიაობის დღესასწაულის დაარ-
სებაზე, მაგრამ მომავალი თაობისთვის 
საერთოდ უცნობია ამ ისტორიული მო-
ვლენის შესახებ.

ვფიქრობ, ამ თემაზე საუბარი, გა-
რდასული წლების გახსენება ილიაობა-
სთან დაკავშირებით, ძალიან მნიშვნე-
ლოვანი და საინტერესო იქნება ჩვენი 
გაზეთის მკითხველებისთვის.

თქვენ, ილიას მუზეუმის ყველაზე 
ღვაწლმოსილი თანამშრომელი, მრა-
ვალი აღსანიშნავი მომენტის მხილველი 
და ცოცხალი მატიანე ხართ. მოგვიყე-
ვით, როდის ჩაეყარა საფუძველი ილი-
აობის დღესასწაულის აღნიშვნის ტრა-
დიციას და როგორ ჩატარდა პირველი 
ილიაობა?

– დიდი მადლობა, მაგრამ მაგ კომ-
პლიმენტს ვერ მივიღებ. ბატონ პლატონ 
კეშელავასი და ბატონი ილო ბეროშვი-
ლის ღვაწლზე რომ აღარაფერი ვთქვა, 
მუზეუმში მოღვაწეობდნენ ნამდვილად 
ღვაწლმოსილი ქალბატონები ნუნუ გარ-
სევანიშვილი და ლეილა ნასყიდაშვილი, 
რომელთაც თავიანთი კვალი ნამდვი-
ლად დატოვეს მუზეუმის საქმიანობაში 
და რომელთა სახელებსაც დღესაც დიდი 
სიყვარულით იხსენებს ყვარელი.

ილიაობის დღესასწაულის ტრა-
დიცია ილია ჭავჭავაძემ დაამკვიდრა. 
საგურამოში, თავის მიერ გაშენებულ 
სახლ-კარში, ყოველ 20 ივლისს წმინდა 
ილია თეზბიტელის სახელწოდების დღეს 
იგი მართავდა `ილიაობას~, რომელიც 
თანდათან ჭეშმარიტ ეროვნულ დღესა-
სწაულად იქცა. `ილიაობაზე~ მჟღავნდე-
ბოდა ილიას ნამდვილი ქართველური ბუ-
ნება-გულუხვობა, პურადობა, სტუმრის 
ღირსეული დახვედრა და ხელგაშლილი 
მასპინძლობა.

... ახალგაზრდობას ვთხოვ, ცხოვრების მიზნად 
ილიას გზა აირჩიონ, ილიასებურად იცხოვრონ...

მწერალი ქალი, ეკატერინე გაბა-
შვილი საინტერესოდ აგვიწერს ერთ-ე-
რთი ილიაობის დაუვიწყარ სურათს: 
`იმ წელს მრავალი ხალხი მოვიდა თბი-
ლისიდან, ქუთაისიდან, ილია წინამ-
ძღვრიშვილის სკოლა მასწავლებლებით, 
საგურამოს პატივცემული დარბაისელი 
გლეხობა. დიდი სამზადისი იყო ამოდენა 
ხალხის დასახვედრად. ილია, თანხლე-
ბით ინტელიგენციისა და რჩეული სტუმ-
რებით დადიოდა მოქეიფე გლეხების გა-
რშემო, ალაგ-ალაგ ჩაჯდებოდა მათ შუა, 
ელაპარაკებოდა, მათ სადღეგრძელოს 
სვამდა, საგანგებოდ მოწვეული მომღე-
რალნი მღეროდნენ `მრავალჟამიერს~, 
`სუფრულს~.

უცებ სტუმრებს შუა რაღაც ხმა-
ურობა ატყდა, მოსამსახურეები შემო-
ცვივდნენ ოთახებში და არაგვის მხა-
რეს დიდი ბალკონისკენ გაცვივდნენ... 
გარეთ, ბალკონისკენ გავეჩქარენით 
ყველანი, მშვენიერი სურათი წარმო-
გვიდგა ყველას თვალწინ. ორმოციოდე 
ცხენოსანი, სულ ყმაწვილი კაცები, ქა-
რთულ ტანისამოსში გამოწყობილნი, 
ხავერდის ქულაჯებით, ძვირფასის ია-
რაღით ასხმულნი, მშვენიერ დარახტულ 
ცხენებზედ, წყვილ-წყვილათ, ნელ-ნელა 
მოდიოდნენ და მგზავრულს მწყობრად 
მღეროდნენ. მალე მოუახლოვდნენ იმ 
გორას, რომელზედაც ილიას სახლი იყო 
აშენებული და თქარა-თქურით ამოიჭრ-
ნენ ზემოთ. წინ მოუძღოდათ გრიშა აბა-
შიძე, თეთრ ტანისამოსში თეთრ ცხენზე 
მჯდომი, და ხელში ეჭირა უშველებელი 
ბაირაღი ალისფერი ატლასისა, ოქრომ-
კერდის ძაფით მოვლებული და ზედ ამო-
კვეთილი ლექსით;

ამ დროშაზე, რომელიც დღეს საგუ-
რამოს სახლ-მუზეუმში ინახება, ოქრო-
მკერდით ამოქარგულია ილიას შემდეგი 
სიტყვები `მეფე დიმიტრი თავდადებუ-
ლიდან:~

კაცი უნდა კაცად იყვეს
სანთელსავით თვით დაიწვას
და სხვას კი გზას უნათვიდეს!~
მალე ყველანი ბალკონზედ შეიკ-

რიბნენ, აბაშიძემ თავისი ოქროპირული 
ორატორულის ნიჭით სიტყვა მოახსენა 
და მიულოცა ილიას ახალი სახლის აშე-
ნება და დღეობა... გრიშას სიტყვამ დიდი 
შთაბეჭდილება მოახდინა: ქალები, მო-
სამსახურენი ავტირდით, ილიასაც თვა-
ლები აევსო ცრემლებით, გადაეხვია 
აბაშიძეს, ჩამოართვა ბაირაღი და დიდის 
მადლობით რამოდენიმე სიტყვა უთხრა 

მოსულებს. ბაირაღი ვიღაცამ გაიტაცა 
და მესამე სართულზე ილიას კაბინეტის 
თავზე დაარჭო და დიდებულად აფრი-
ალდა წითელი დროშა მთელი გარემოს 
დასანახავად~... თანამედროვეთა გადმო-
ცემით ამ ხანიდან მოყოლებული, საგუ-
რამოში ილიას ყოფნას იმით მიხვდებო-
დით, თუ მისი სახლის თავზე ეს დროშა 
ფრიალებდა..

წიწამურის ტრაგედიის შემდეგ 
`ილიაობა~ თელავის ინტელიგენციამ 
1911 წლის 20 ივლისს აღნიშნა, რომელ-
ზედაც აკაკი წერეთელიც მოიწვია, სა-
განგებო შეხვედრაც მოუწყო. როგორც 
ცნობილია, ამ სტუმრობის დროს აკაკიმ 
ილიას ყვარელიც მოინახულა.

ილიას მშობლიურ ყვარელში `ილი-
აობის~ დიდი დღესასწაული პირველად 
1957 წლის 27 ოქტომბერს გაიმართა სა-
ქართველოს მწერალთა კავშირის, რეს-
პუბლიკის და ადგილობრივი რაიონული 
ხელმძღვანელების ძალისხმევით, დიდი 
ილიას დაბადებიდან ასოცი და გარდა-
ცვალებიდან ორმოცდაათი წლისთავთან 
დაკავშირებით. ეს იყო ნამდვილად ილი-

ასებური ქართული ეროვნული დღესა-
სწაული, რომლის მიმდინარეობისასაც 
საიუბილეო კომისიამ მიიღო გადაწყვე-
ტილება, რომ ყოველი მომდევნო წლის 
27 ოქტომბერი იქნებოდა ყვარელში 
`ილიაობის~ დღე; ამ დღეს სრულიად 
საქართველო ყვარლიდან მოიდრეკდა 
ქედს დიდი მამულიშვილის ხსოვნის წი-
ნაშე. თვითონ ილია თავის ავტობიოგ-
რაფიაშიც აღნიშნავდა, რომ დაიბადა 
ყვარელში, 27 ოქტომბერს. ეს თვე ჩვენს 
ყვარელში ხომ ყველაზე ლამაზი და ყვე-
ლაზე მდიდარი თვეა. ეს იყო ისტორი-
ული გადაწყვეტილება ერის მამის, დიდი 
წინასწარმეტყველის დაფასება, დანახვა 
იმ კაცის ღვაწლისა, ვინც მეცხრამეტე 
საუკუნე საქართველოში კიდეც შეჰქმნა 
და თვისი სისხლით კიდეც დაჰკირა, იმის 
დამტკიცება, რომ

`და ილიაც არ მომკვდარა
მამულისთვის რჩება ლამპრად~.
მე, ილია ჭავჭავაძის სახელობის 

პირველი საშუალო სკოლის მოსწავლეს, 
დღესაც მახსოვს, არ მავიწყდება მა-
შინდელი საზეიმო, სადღესასწაულო 

განწყობილება ყვარელში, მასშტაბური 
გრანდიოზული ზეიმი ყვარლის ციხე-გა-
ლავანში, რომელიც სავსე იყო საქა-
რთველოს ყველა კუთხე-კუნჭულიდან 
ჩამოსული სტუმრებით.

მაშინ ყვარლის ციხე-გალავანი სრუ-
ლიად საქართველოს წარმოადგენდა და 
აქ თავმოყრილი ქართველობა პატივს 
მიაგებდა დიდ ილიას. ყვარელმა კი ნა-
მდვილად ილიასებური, ხელგაშლილი 
და გულგაშლილი მასპინძლობა გაუწია 
სტუმრებს. ყვარლის ქუჩებში, ილიას 
პერსონაჟები შესაბამის ტანსაცმელში 
გამოწყობილი ქართული თეატრისა და 
კინოს ვარსკვლავები დასეირნობდნენ, 
რომელთა სულ ახლოს ხილვითაც ბა-
ვშვები უზომოდ ბედნიერები ვიყავით. 
ახლაც ყურებში მიდგას და კარგად მახ-
სოვს დიდი გოგლა ლეონიძის ბუბუნა 
ხმა, სახეგანათებულმა მოგვილოცა 
მოზეიმეებს ეს დიდი ეროვნული დღე-
სასწაული – `ძმანო კახელნო, ნამდვილ 
ქართველნოო~.

`ილიაობის~ ამ დღესასწაულზე მუ-
ზეუმმა ძვირფასი საჩუქრები მიიღო, რო-
მელთაგან განსაკუთრებით გამოვყოფდი 
აკაკი წერეთლის საჩხერის მუზეუმისგან 
მოძღვნილ `ივერიის~ 1896 წლის სრულ 
კომპლექტს, რომელიც ჩვენი მუზეუმის 
ფონდის ძვირფას საგანძურს წარმოა-
დგენს.

ოზურგეთის (მახარაძის) რაიონის 
დელეგაციის წარმომადგენლებმა მუზე-
უმს საჩუქრად უძღვნეს დიდი, ძვირფასი 
ლარნაკი წარწერით, რომელიც ახლაც 
ამშვენებს მუზეუმის საგამოფენო დარ-
ბაზს.

მუზეუმის პირველი ხელმძღვანე-
ლის, ბატონ პლატონ კეშელავას თა-
ვგამოდებულმა შრომამ და ღვაწლმა, 
შეიძლება ითქვას, მუზეუმების მოვლის 
კულტურა შექმნა საქართველოში, შე-
მდეგში მის მიერ შექმნილი ტრადიციები 
ღირსეულად გაგრძელდა ბატონ ილო ბე-
როშვილის მიერ. მუზეუმი საკმაოდ სა-
ხელხმიანი გახდა არა მარტო საქართვე-
ლოში, არამედ მის ფარგლებს გარეთაც.

70-იან წლებში საკავშირო კულტუ-
რის სამინისტროს წარმომადგენელი, 
რომელიც საქართველოში მემორია-
ლური მუზეუმის მუშაობას ამოწმებდა, 

ჩვენი მუზეუმის შემოწმებისას გაეცნო 
მასალებს `ილიაობის~ შესახებ. როგორც 
სჩანს, ამის თაობაზე ინფორმაციაც ჩა-
იტანა მოსკოვში და სულ მალე ბატონი 
ილო დაიბარეს მოსკოვში, გამოსულიყო 
კულტურის მუშაკთა საკავშირო შეკრე-
ბაზე მოხსენებით `ილიაობის~ ისტორიის 
შესახებ. შეკრებაზე ბატონი ილოს ჯან-
მრთელობის მდგომარეობის გაუარესე-
ბის გამო, გამოსვლა მოუწია მუზეუმის 
მეცნიერ-მუშაკს ლეილა ნასყიდაშვილს. 
მოხსენებამ დიდი მოწონება დაიმსა-
ხურა, მუზეუმმა მადლობის დეპეშაც მი-
იღო და საკავშირო მთავრობის ჯილდოც 
დაიმსახურა.

`ილიაობის~ ტრადიცია ყვარელში 
მოგეხსენებათ დღემდე გრძელდება და 
იმართება ან ციხე-გალავანში, ან ილიას 
გორაზე, ან მუზეუმის შემოგარენში და 
მასშტაბურ ხასიათს უფრო მრგვალ სა-
იუბილეო თარიღებთან დაკავშირებით 
იღებს. თითოეული ყვარლელისათვის 
`ილიაობის~ ყველა დღესასწაული გა-
ნსაკუთრებით შთამბეჭდავი და დასა-
მახსოვრებელია, მაგრამ მე მინდა ერთი 
გამორჩეული `ილიაობის~ შესახებ მოგა-
ხსენოთ.

მაშინ სადღესასწაულო ზეიმი გაი-
მართა ილიას გორაზე ახლად გახსნილ 
ილიას ძეგლთან. ზეიმს ესწრებოდა 

საქართველოს კომპარტიის ცენტრა-
ლური კომიტეტის პირველი მდივანი 
ვასილ მჟავანაძე. ილიას გორის მთელი 
ფერდობი ხალხით იყო სავსე. ტრიბუნა 
ძეგლის გვერდით იყო განთავსებული. 
`ილიაობას~ დამსწრე საზოგადოებას 
ულოცავდნენ ოფიციალური პირები, 
ქართული საზოგადოების თვალსაჩინო 
წარმომადგენლები. სიტყვა მისცეს ბა-
ტონ ილო ბეროშვილსაც. ბატონ ილოს 
მისთვის დამახასიათებელი და განსა-
კუთრებულად ლამაზი და ორიგინალური 
გამოსვლები ქონდა ხოლმე საზოგადოე-
ბის წინაშე. მისი გამოსვლა მთლიანად რა 
თქმა უნდა არ მახსოვს, მაგრამ კარგად 
დამამახსოვრდა მის მიერ წარმოთქმული 
ბოლო ფრაზა, მან ხელი ილიას ძეგლის-
კენ გაიწოდა და საზოგადოებას მიმა-
რთა – ეს იყო კაცი, რომელიც სოლომონ 
დოდაშვილის შემდეგ დამოუკიდებელი, 
თავისუფალი საქართველოს ღირსეული 
პრეზიდენტი იქნებოდაო. ამ სიტყვებს 
დამსწრე საზოგადოება ტაშით შეხვდა. 
მჟავანაძემ გაოცებულმა გვერდზე გაი-
ხედა, ტრიბუნაზე უხერხულობა შეიქმნა. 
სიტუაციის განსამუხტავად დაიწყო ზეი-
მის საკონცერტო განყოფილება.

შემდეგ მოწვეულ სტუმრებს ადგი-
ლობრივი ხელმძღვანელობა მუზეუმში 
შემოუძღვა, დაათვალიერეს პატარა 
შუშაბანდიანი სახლი, ჩვენც, მუზეუმის 
თანამშრომლები სტუმრებს ვემსახურე-
ბოდით. მახსოვს ბატონ ილოს რაიონის 
ერთ-ერთმა პასუხისმგებელმა მუშაკმა 
საყვედურით მიმართა – შენს თავს თუ 
არ ჩივი, ჩვენ მაინც გაგვიფრთხილდიო. 
ილომ არაფერი უპასუხა, მხოლოდ თა-
ვისებურად ჩაიცინა. მჟავანაძე რბილი 
ხასიათის კაცი იყო და ეს `ინციდენტი~ 
ასე ვთქვათ `გაატარა~, ყველაფერმა 
უმტკივნეულოდ ჩაიარა.

მუზეუმის სახელხმიანობამ და 
ავტორიტეტმა განაპირობა ის, რომ, 
რადგან საქართველოში ილიას სამი მუ-
ზეუმი არსებობდა, ყვარელში, ილიას 
დამბადებელ კერაზე, აღდგენილიყო 
მემორიალობა იმ სახით, როგორშიაც 
დაიბადა და თავისი ბავშვობის წლები 
გაატარა დიდმა ილიამ, ამავე დროს აგე-
ბულიყო საგამოფენო დარბაზი.

ამ საშვილიშვილო და უაღრესად 
პატრიოტული იდეის განხორციელება 
შესაძლებელი გახდა ბატონ ილო ბეროშ-
ვილის და რაიონის ხელმძღვანელობის 
თავგამოდებული ღვაწლის შედეგად.

და უკვე 1977 წელს, ილიას დაბა-
დებიდან 140 წლის საიუბილეო ზეიმზე 
ყვარელმა მოწვეული სტუმრების წი-
ნაშე თავი მოიწონა გამორჩეული არქი-
ტექტურული ნაგებობით – საგამოფენო 
დარბაზით (არქიტექტორი გ. ჯორბე-
ნაძე), რომელსაც ენამოსწრებულმა 
ყვარლელებმა ქაჯეთის ციხე შეარქვეს. 
ამ საგამოფენო დარბაზში წარმოდგე-
ნილია მაღალ დონეზე შესრულებული 
ახალი მხატვრული ექსპოზიცია (მხატ-
ვარი ვ. ჭუმბურიძე).

გამორჩეულად და განსაკუთრე-
ბულად აღინიშნა ილია ჭავჭავაძის და-
ბადებიდან 150 და გარდაცვალებიდან 
80 წლის იუბილე, რომელიც იუნესკოს 
ეგიდით გადაიხადა მთელი მსოფლიოს 
მოწინავე საზოგადოებრიობამ.

განსაკუთრებულადაც, გამორჩეუ-
ლადაც და ღირსეულადაც ჩატარდა ეს 
იუბილე ყვარელში. ყვარელმა მსოფლიოს 
ყველა კუთხიდან ჩამოსულ სტუმრებს 
მუზეუმის აღდგენილი მემორიალობა და 
საგამოფენო დარბაზში ახალი გამოფენა 
დაახვედრა და დიდი აღფრთოვანებაც 
გამოიწვია. ახლაც თვალწინ მაქვს ის ლა-
მაზი სურათი – ბატონმა ჯუმბერ პატია-

შვილმა ყვარლელი მოზარდები ილიას მა-
მა-პაპეული აღდგენილი საცხოვრებელი 
სახლის წინ რომ დააჭიდა ერთმანეთს, 
შემდეგ ყმაწვილები გულიანად გადა-
კოცნა და მიეფერა. მეტად ამაღელვე-
ბელი მომენტი იყო.

ამ დიდი იუბილის დასრულების შე-
მდეგ, ბატონი ილო ხშირად სიამაყით 
გარს შემოუვლიდა ხოლმე აღდგენილ 
ეზო-კარს და ერთხელაც თანამშრომ-
ლებს საჯაროდ გამოგვიცხადა ჩემი 
მუზეუმში მუშაობის მისია ამოვწურე, 
ახლა თქვენ იცითო. სამწუხაროდ, ამის 
შემდეგ დიდხანს აღარც უცოცხლია.

იმ ავბედით და განსაკუთრებულ 
მძიმე წლებშიც, როცა საქართველომ და-
იჩოქა, როცა დავკარგეთ აფხაზეთიც და 
სამაჩაბლოც, ქართველობა ისევ ილიას 
ეზო-კარში, ილიას გარშემო იკრიბე-
ბოდა, მის მჭმუნვარე სახეს შესცქეროდა 
და გამწარებული ეკითხებოდა, რა დავა-
შავეთ, რომ ამ დღეში ჩავცვივდითო? 
(ალბათ დავაშავეთ).

შემდეგ საქართველოს თავზე და-
ტრიალებულმა ქარიშხალმა თითქოს 
გადაიარა და 1997 წელს ილიას დაბა-
დებიდან 160 წლის იუბილეზე, მუზეუ-
მის კიბეებზე მოწყობილი ტრიბუნიდან 
გაისმა საიმედო ხმა – გვირაბის ბოლოს 

შუქი გამოჩნდაო, რომელსაც ქართვე-
ლობა დღემდე ელოდება, ჩვენთვის ხომ 
ეს შუქი საქართველოს გამთლიანებაა, 
აფხაზეთის და სამაჩაბლოს დაბრუნება.

2007 წელს ილიას დაბადებიდან 170 
წლის იუბილესთან დაკავშირებით სარე-
მონტო სამუშაოები განხორციელდა მუ-
ზეუმის საგამოფენო დარბაზში, მოეწყო 
ახალი ექსპოზიცია, მიეხედა მუზეუმის 
ეზო-კარს, რესტავრაცია ჩაუტარდა მუ-
ზეუმის მემორიალურ ნივთებს და ფე-
რწერულ ტილოებს.

...და ბოლოს, როგორც უფროსი თა-
ობის წარმომადგენლი, ახალგაზრდობას 
ვთხოვ – ცხოვრების მიზნად ილიას გზა 
აირჩიონ, ილიასებურად იცხოვრონ და 
როგორც ბატონი თამაზ კვაჭანტირაძე 
მოგვიწოდებდა, ილიასებურად მოუარონ 
საქართველოს!

სრულიად საქართველოს ვულოცავ 
ამ ღირსშესანიშნავ თარიღს! ქართველ 
ხალხს ვუსურვებ გაილიავებულ საქა-
რთველოში ცხოვრებას!

– ქალბატონო ლიანა, ვუერთდები 
თქვენ მილოცვას. გილოცავთ ამ დიდე-
ბულ დღესასწაულს. ვულოცავ ყვარლე-
ლებს და სრულიად საქართველოს!

ესაუბრა
ია გიგიაშვილი

dasawyisi მე-14 gv.-ze

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia 
yvarlis municipalitetis sakrebulo, xolo gamomcemeli Sps `media 
centri~. gazeTSi gamoqveynebuli werilebis avtorTa Tvalsazrisi 
SesaZloa ar emTxveodes redaqciisas. avtorebi Tavad ageben pasuxs 
masalaSi motanili faqtebis, argumentebisa Tu citatebis sizusteze. 
Semosuli werilebi avtorebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

რეაბილიტირებულმა
შენობებმა კიდევ უფრო
დაამშვენა ჩვენი ქალაქი

გიორგი ანწუხელიძის სახელობის
ტურნირი ყვარლელი ახალგაზრდების

ტრიუმფალური გამარჯვებით დასრულდა

როგორ დავიცვათ თავი 
სტრესისგან უარყოფითი 
ახალი ამბების ფონზე?

საქართველოს პრემიერ-მინისტრის 
მიერ ინიცირებული პროგრამის `განა-
ხლებული რეგიონები~ ფარგლებში, კა-
ხეთის რეგიონში ინფრასტრუქტურული 
პროექტების განხორციელება აქტიურ 
ფაზაშია.

ყვარელში, პროექტის პირველი 
ეტაპი მოიცავდა ილია ჭავჭავაძის ქუჩის 
განახლებას, 6 შენობის და პარკის რეა-

ბილიტაციას. მოეწყო სანიაღვრე ქსელი. 
ამჟამად მიმდინარეობს შენობა-ნაგებო-
ბების, საფეხმავლო ზოლის და სკვერის 
რეაბილიტაცია. რეაბილიტაცია ჩაუტა-
რდება 22 შენობას.

4 წლიანი პროგრამა საქართველოს 
63 მუნიციპალიტეტს მოიცავს და მისი 
მხოლოდ პირველი ეტაპის საორიენტა-
ციო ღირებულება 500 მილიონი ლარია.

ქალბატონო 
ნათელა!

პირველი სერიოზული ეტაპი ყველა 
ბავშვის ცხოვრებაში არის საბავშვო 
ბაღი. აქ იწყება გუნდური მუშაობის, 
ურთიერთგაგებისა და პატივისცემის 
სწავლება. რთულია ბავშვებთან მუშაობა, 
სწორედ ამ საქმეს ემსახურებოდა ერთ-
გულად 52 წლის განმავლობაში ალმატის 
საბავშვო ბაღის მენეჯერი ქალბატონი 
ნათელა აფენდიშვილი. ფასდაუდებელი 
შრომისა და ძალისხმევისათვის, კეთილი 
გულისა და სულის გულწრფელობისათ-
ვის, გვინდა დიდი მადლობა გადავუხა-
დოთ ქალბატონ ნათელას. სწორედ მისმა 
ზეადამიანურმა თვისებებმა განაპირობა, 
რომ თავი შეაყვარა არა მარტო აღსაზ-
რდელებს, არამედ მთელ სოფელს. სწო-
რედ მასზეა ნათქვამი:

`მასწავლებელი ღამე უძილო,
ნორჩებზე ფიქრით დაუშრობელი,
მასწავლებელი ზოგჯერ უშვილო,
მაგრამ ათასი ბავშვის მშობელი~.
ბაგა-ბაღების გაერთიანებამ საბა-

ვშვო ბაღების მენეჯერებთან ერთად 
მოვუწყეთ გაცილების საღამო, სადაც 

გადავეცით სიგელი 52 წლის მოღვაწეო-
ბისთვის და სიმბოლური საჩუქარი. გაე-
რთიანების სახელით კიდევ ერთხელ გიხ-
დით მადლობას გაწეული მუშაობისათვის 
და გისურვებთ ჯანმრთელობას, დიდხანს 
სიცოცხლეს და ოჯახურ ბედნიერებას.

ფსიქოლოგების რჩევით, პირველ 
რიგში უნდა შევზღუდოთ ინფორმაციის 
წყაროების რაოდენობა და დავტოვოთ 
რამდენიმე საინფორმაციო რესურსი, 
რომელსაც ვენდობით. ასევე მნიშვნელო-
ვანია, შევაფასოთ ურთიერთობათა წრე. 
ჩვენს სოციალურ წრეში უნდა შემოვუ-
შვათ მხოლოდ ისინი, ვინც არ ვარდება 
პანიკაში და იცავს წონასწორობას.

ასევე უნდა მოვძებნოთ ის საქმია-
ნობა, რაც ყველაზე მეტად დაგვამშვი-
დებს: ხელოვნება, მუსიკა, კითხვა. ამას 
გარდა, მნიშვნელოვანია ძილის რეჟიმის 
დაცვა, ფიზიკური აქტივობა და მედიტა-
ცია.

mkurnali.ge

28-29 ოქტომბერს ჩატარდა საქა-
რთველოს დამოუკიდებლობისათვის თა-
ვშეწირული გმირის გიორგი ანწუხელიძის 
სახელობის რესპუბლიკური ტურნირი 
კიკბოქსინგში (კარატე), სადაც წარმა-
ტებით იასპარეზეს ყვარლის სასპორტო 
სკოლის აღსაზრდელებმა.

წონითი კატეგორიების მიხედვით 
პირველი ადგილები და ანწუხელიძის სა-
ხელობის ტურნირის პრიზები მოიპოვეს:

ვაკო ბაბლიაშვილმა, გიორგი გი-
გუაშვილმა, გიორგი ჭოტორიშვილმა, 
როლანდ ხახუტაშვილმა, ლუკა ბარძიმა-
შვილმა, ლაზარე ტატულიშვილმა, გიგა 
მამაგულიშვილმა, ნიკა ჯამასპიშვილმა 
და ქართლოს სერდუმელაშვილმა.

მეორე საპრიზო ადგილებზე გავიდ-
ნენ: გიორგი ჩუბინიძე, ცოტნე ტატუ-
ლიშვილი, ომარი პავლიაშვილი და ნიკა 
პაპუნაშვილი.

ხაზგასმით უნდა აღინიშნოს, რომ 
ახალგაზრდების ასპარეზობებზე წარმა-
ტებული გამოსვლები მათი მწვრთნელის 
ზაქრო ხეჩიაშვილის დამსახურებაა.

იმედია, ახალგაზრდები მსოფლიო 
მასშტაბით გამართულ ტურნირებზეც 
გვასახელებენ გამარჯვებებით.

ალეკო ქაფიანიძე

ტრადიციულად, ყოველი წლის 8 ნო-
ემბერს საქართველო და რათქმაუნდა 
ილია ჭავჭავაძის მშობლიური ყვარელი 
`ილიაობის~ დღესასწაულს აღნიშნავს. ამ 
დღესასწაულს წინ უძღვის ასევე ტრადი-
ციად ქცეული – `ილიას კვირეული~, რო-
მელიც მოიცავს მრავალ საინტერესო, შე-
მეცნებით ღონისძიებებს, როგორც ახალი 
თაობის, ისე უფროსი თაობებისთვის, 
სადაც ჩართულია სასწავლო-საგანმანათ-
ლებლო,კულტურული და შემოქმედებითი 
დაწესებულებები. მათ შორის, ყოველ-
თვის გამორჩეულად აქტიურია ყვარლის 
მთავარი ბიბლიოთეკა, რომელიც კვირეუ-
ლის ფარგლებში მრავალფეროვან ღონის-
ძიებებს სთავაზობს ყვარლელებს. 

როგორ ჩატარდა წლევანდელი 
`ილიას კვირეული~? – ამასთან დაკავ-
შირებით ვესაუბრეთ ყვარლის მთავარი 
ბიბლიოთეკის ხელმძღვანელს ნინო მიქე-
ლაძეს, რომელიც სულ ცოტა ხნის წინ და-
ინიშნა ამ პოზიციაზე. აქვე, ვისარგებლე 
შემთხვევით და ბიბლიოთეკის დღევა-
ნდელი საქმიანობის, გამოწვევების, სა-
მომავლო გეგმების და პერსპექტივების 
შესახებაც ვთხოვე მას ორიოდ სიტყვა... 

– განსაკუთრებული მონდომებით 
მოვემზადეთ ილიას კვირეულისთვის, 
რომელიც 31 ოქტომბერს გაიხსნა, ყვარ-
ლის მთავარ ბიბლიოთეკასთან არსე-
ბული ლიტერატურული სალონის ღო-
ნისძიებით – `ილია ჩვენი ცხოვრების 
გზამკვლევი~. სალონის ხელმძღვანელია 
ქალბატონი ზეინაბ ჭიჭიკოშვილი. აღსა-
ნიშნავია, რომ ეს უკვე მეორე ღონისძიე-
ბაა ლიტერატურული სალონის, რომლის 
მიზანია მომავალ თაობაში წიგნიერების 
გაზრდა და მშობლიური ენის სიყვარული. 
იგი აერთიანებს ძველ და ახალ თაობას. 
ეს, საინტერესო და მნიშვნელოვანი სია-
ხლეა ბიბლიოთეკის საქმიანობაში.

შემდეგი საილიაობო ღონისძიება პა-
ტარა მკითხველებისთვის გაიმართა, რო-
მელსაც ბიბლიოთეკის ბავშვთა განყო-
ფილება მასპინძლობდა. ღონისძიებას 
შემეცნებითი ხასიათი ჰქონდა და ემსახუ-
რებოდა პატარებისთვის ილიას შემოქმე-
დებისა და მოღვაწეობის გაცნობას.

ასევე, მთავარი ბიბლიოთკის მომ-
სახურების განყოფილების თანამშრომ-
ლები შეხვდნენ ახალგაზრდებს. საუბრის 
თემა იყო: ილიას ცხოვრება და მოღვაწე-
ობა. აჟღერდა პოეტის ლექსებზე შექმ-
ნილი სიმღერები...

უკანასკნელ პერიოდში, ჩვენთან მო-
ეწყო შემოქმედებითი საღამო. ვუმასპინ-
ძლეთ ყვარლელ პოეტებს. 

მნიშვნელოვანი ფაქტია ისიც, რომ 
გაიხსნა სამკითხველო დარბაზი, შემო-
ვიტანეთ ახალი წიგნები და გადავეცით 
მთავარი ბიბლიოთეკის ყველა განყოფი-
ლებას.

`ილიას კვირეული~ _ დიდი სურვილი გვაქვს,
ფეხი ავუწყოთ თანამედროვე გამოწვევებს

ბიბლიოთეკაში გამართული ყველა 
ღონისძიება ემსახურება ახალი თაობის 
სწავლა – აღზრდის საქმეს. მოგეხსენე-
ბათ, რომ დღეს წიგნებისადმი ინტერესი 
შედარებით ნაკლებია. კომპიუტერმა ერ-
თგვარად ჩაანაცვლა იგი, თუმცა მან ვერ 
შეძლო წიგნის კითხვით გამოწვეული სი-
ამოვნების შეცვლა. ჩვენ, ბიბლიოთეკის 
თანამშრომლები ყველაფერს ვაკეთებთ, 
რათა ახალგაზრდები კვლავ დავუბრუ-
ნოთ ბიბლიოთეკას. სწორედ ამას ემსახუ-
რებოდა პირველკლასელების აქ მოწვევა. 
მიზანსაც მივაღწიეთ. ბავშვებს დავათვა-
ლიერებინეთ ბიბლიოთეკა და გავუღვი-
ძეთ ინტერესი წიგნისადმი.

უნდა აღვნიშნო, რომ ბოლო დროს 
საგრძნობლად გაიზარდა მკითხველთა 
რიცხვი. რაც შეეხება თანამედროვე 
მოთხოვნებს, ბიბლიოთეკამ სრულყოფი-

ლად რომ უპასუხოს, ამ მხრივ ჯერ კიდევ 
ბევრია გასაკეთებელი. ნაბიჯ-ნაბიჯ წინ 
მივიწევთ. ნელ-ნელა წესრიგდება ინფრა-
სტრუქტურა. დიდი სურვილი გვაქვს ფეხი 
ავუწყოთ თანამედროვე გამოწვევევბს. 
როგორც კი ამის შესაძლებლობა იქნება, 
აუცილებლად ექნება ყვარელს ელექტ-
რონული ბიბლიოთეკა. დარწმუნებული 
ვარ, ჩემს თანამშრომლებთან ერთად შევ-
ძლებთ მივაღწიოთ სერიოზულ წარმატე-
ბებს.

ვსარგებლობ შემთხვევით და ყვარ-
ლელებს, მთელ საქართველოსთან 
ერთად ვულოცავ `ილიაობას~. ვისუ-
რვებდი – ყველა ემიგრანტი დაუბრუნდეს 
სამშობლოს და აქ შეძლოს ღირსეული 
ცხოვრება.

